
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 
(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 
ᑑᓂ ᐋᖁᐊᖅ 
(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᐸᑎᑯᓗᒃ ᐊᕐᓇᒃᑲᖅ 
(ᐃᖃᓗᐃᑦ-ᓂᐊᖁᓐᖒ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 
ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 
ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  
 

ᐊᖓᔪᖅᑳᖅ ᔪᐊᔾ Hᐃᒃᔅ 
(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 
ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 
(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ 

 

ᒦᓚ ᖃᒥᓐᖑᐊᖅ 
(ᖁᕐᓗᖅᑑᖅ) 

 
ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ) 
ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 
ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ 

(ᐃᖃᓗᐃᑦ-ᒪᓂᕋᔭᒃ) 
 

ᐋᕐᓗᒃ ᒪᐃᓐ 

ᒫᒡᒍᓚ ᓇᑲᓱᒃ 

ᐊᖓᔪᖅᑳᖅ ᐸᑎᖅ ᓇᑦᓯᖅ 

(ᐊᐃᕕᓕᒃ) 
ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ 
ᓯᓚᑦᑐᖅᓴᕐᕕᒃᑯᓐᓂᑦ; ᒥᓂᔅᑕ 
ᑲᒪᒋᔭᖃᖅᑐᖅ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᓐᓂᑦ 

  
ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

ᑕᐃᕕᑎ ᖃᒪᓂᖅ 
(ᑐᓄᓂᖅ) 

 
ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 
 

ᐹᓪ ᖁᐊᓴ 
(ᐊᒡᒍ) 

 
ᐋᓚᓐ ᕋᒻᐴᑦ 
(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 
ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 
ᓄᓇᖃᖅᑳᖅᓯᒪᔪᓕᕆᓂᕐᒥᒃ;  ᒥᓂᔅᑕ 

ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 
ᕿᒥᕐᕈᔩᑦ ᑲᑎᒪᔨᖏᓐᓂᑦ   

  
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 
ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 
ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 
 

ᖄᑕᓂ ᑕᐅᑐᓐᖏ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 
 

 
 

ᐃᓗᓕᖏᑕ ᓇᓕᖅᑲᖏᑦ 

ᐳ. 

ᒪᓕᒐᒃᓴᐃᑦ 

ᐃᖃᓗᐃᑦ, ᓄᓇᕗᑦ 
ᐅᓪᓗᑐᐃᓐᓇᖅ, ᐅᑐᐱᕆ 18, 2019 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᐸᑎᑯᓗᒃ 
ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 
ᐊᖓᔪᖅᑳᖅ ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ 
ᔪᐊᓇᓯ, ᔪᐃᓕ ᖃᐃᕐᓂᖅ, ᐸᐅᓗᓯ ᕿᔪᒃᑖᖅ, 
ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ 
ᒪᐃᓐ, ᐅᖃᖅᑎ ᓯᒥᐊᓐ ᒥᑭᓐᖑᐊᖅ, ᒫᒡᒍᓚ ᓇᑲᓱᒃ, 
ᐊᖓᔪᖅᑳᖅ ᐸᑎᖅ ᓇᑦᓯᖅ, ᑕᐃᕕᑎ ᖃᒪᓂᖅ, 
ᐃᒥᓕᐊᓐᓄ ᕿᓐᖑᖅ, ᐋᓚᓐ ᕋᒻᐴᑦ, ᓯᕗᓕᖅᑎ ᔫ 
ᓴᕕᑲᑖᖅ, ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ, ᖄᑕᓂ 
ᑕᐅᑐᓐᖏ. 
 
>>ᑲᑎᒪᓯᒋᐊᖅᑐᑦ 9:01ᒥ 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᓯᒥᐊᓐ ᒥᑭᓐᖑᐊᖅ): 
ᑐᒃᓯᐊᕐᓂᒃᑯᑦ ᐅᒃᑯᐃᖅᓯᔫᓪᓗᐊᖅᐱᑦ, ᒪᓕᒐᓕᐅᖅᑎ 
ᕿᓐᖑᖅ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᒪ’ᓇᓪᓗᐊᕕᒃ, ᒪᓕᒐᓕᐅᖅᑎ ᕿᓐᖑᖅ. 
ᓇᓗᓇᐃᔭᐃᕗᖓ ᒪᓕᒐᓕᐅᖅᑎᐅᖃᑎᒋᔭᒻᓄᑦ 
ᒪᓕᒐᓕᐅᖅᑎᓕᒫᓄᑦ ᐅᑉᓛᖅ ᐱᖓᕼᐅᑦ 
ᒪᓕᒐᓕᐅᖅᑏᑦ ᑲᑎᒪᓂᕐᒥᒃ ᐃᓚᐅᓚᓐᖏᒻᒪᑕ. 
ᒪᓕᒐᓕᐅᖅᑎᐅᔪᖅ ᖃᒥᓐᖑᐊᖅ ᖁᕐᓗᖅᑐᕐᒧᑦ, 
ᒪᓕᒐᓕᐅᖅᑎᐅᔪᖅ ᐊᒡᒍᒧᑦ ᖁᐊᓴ, 
ᒪᓕᒐᓕᐅᖅᑎᐅᔪᖅ ᐅᖅᓱᖅᑑᕐᒧᑦ ᐋᖁᐊᖅ. ᑖᑉᑯᐊ 
ᓇᓗᓇᐃᔭᖅᐸᒃᑲ ᐅᑉᓛᖅ ᐃᓚᐅᓚᓐᖏᒻᒪᑕ 
ᑲᑎᒪᑎᓪᓗᕼᐃ. 
 
ᑲᔪᕼᐃᓗᑕ ᑲᑎᒪᔾᔪᑎᒃᓴᑉᑎᒻᓄᑦ. ᒥᓂᔅᑕᐃᑦ 
ᐅᖃᐅᓯᒃᓴᖏᑦ. ᒥᓂᔅᑕᐅᔪᖅ 
ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑐ ᔪᐊᓇᓯ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 274 - 5(2): 2019-ᒥ 

ᓂᐱᕗᑦ ᒪᒃᑯᒃᑐᑦ ᑲᑎᒪᓂᖓᑦ (ᔪᐊᓇᓯ) 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐅᑉᓛᑦᓯᐊᖅ. ᒪ’ᓇ 
ᐅᖃᖅᑏᖅ ᐊᒻᒪᓗ ᐅᓪᓛᒃᑯᑦᑕᐅᖅ ᓄᓇᕗᒥᐅᓕᒫᑦ. 
 
(ᑐᓵᔨᑎᒍᑦ) ᐅᖃᖅᑏ, ᖁᕕᐊᓱᑉᐳᖓ ᓇᓯᕝᕕᒃ 
ᐃᓕᓐᓂᐊᕐᕕᒃ ᒥᑦᑎᒪᑕᓕᒻᒥ ᐊᕐᕌᒍᑕᒫᖅᓯᐅᑎᓂᒃ 
ᓂᐱᕗᑦ ᒪᒃᑯᑦᑐᐃᑦ ᐊᕐᕌᒍᑕᒫᑦ 
ᑲᑎᒪᕕᔾᔪᐊᕐᓂᖓᓂᒃ ᓇᔪᖅᑕᐅᓚᐅᕐᖓᑕ. ᑖᒃᑯᐊ 
ᐊᐅᓱᐃᑦᑐᕐᒥᐅᑕᐃᑦ, ᖃᐅᓱᐃᑦᑐᕐᒥᐅᑦ, 
ᐃᑉᐱᐊᕐᔪᒻᒥᐅᑕᐃᑦ, ᐃᓪᓗᓕᒻᒥᐅᑕᐃᓪᓗ ᒪᒃᑯᑦᑐᑦ 
ᑲᑎᒪᖃᑕᐅᓚᐅᖅᑐᑦ. ᑖᒃᑯᐊ ᖃᐅᔨᓴᓚᐅᖅᑐᑦ 
ᖃᓄᖅ ᐊᐅᓚᔾᔭᐃᒋᐊᒃᑲᓐᓂᕈᓐᓇᕐᒪᖔᑕ 
ᓇᓗᖅᑯᑎᒍᓐᓃᕈᓐᓇᕐᒪᖔᑕᓗ ᐊᒻᒪᓗ ᖃᓄᖅ 
ᒪᓕᔅᓱᐊᑦᑎᐊᕋᔅᓴᐅᒍᓐᓇᕐᒪᖔᑕ ᓄᑲᖅᑎᓄᑦ. 
 
ᓴᓐᖏᔪᐊᓗᓐᓂᒃ ᑖᒃᑯᐊ ᓯᕗᓕᖅᑎᖃᖅᑐᐃᑦ 
ᓄᓇᓕᖏᓐᓂ. ᐃᓕᓐᓂᐊᖅᑏᑦ ᐃᓕᖃᑦᑕᓚᐅᖅᑐᑦ 
ᖃᓄᖅ ᐸᕐᓇᐅᓯᐅᕈᓐᓇᕐᒪᖔᑕ 
ᐱᑦᑎᐊᖅᑕᐅᓐᖏᓕᕋᐃᒻᒪᑕ ᐊᒻᒪᑦᑕᐅᖅ ᐱᐅᔪᒃᑯᑦ 
ᐊᓯᔾᔩᒐᓱᐊᖃᑦᑕᖅᑐᑎᖅ ᐃᓕᓴᕕᖏᓐᓂ 
ᓄᓇᓕᖏᓐᓂ. ᐃᓕᓴᖃᑦᑕᖅᑐᑦ ᖃᓄᖅ 
ᐅᓂᒃᑳᕈᓐᓇᕐᒪᖔᕐᒥᓂᒃ ᐊᒻᒪ ᖃᓄᖅ 
ᓴᓇᕈᓘᔭᕐᓂᒃᑯᑦ ᑕᕐᕆᔭᐅᓯᓕᐅᕐᓂᑯᓪᓗ 
ᓴᖅᑭᔮᖅᑎᑦᑎᖃᑦᑕᖅᑐᑎᒃ. 
 
(ᑐᓵᔨᑎᒎᕈᓐᓃᖅᑐᖅ) ᒪᒃᑯᒃᑐᓄᑦ 
ᑲᑎᒪᓂᐅᖃᑦᑕᖅᑐᖅ ᐱᒋᐊᖅᑎᑕᐅᓚᐅᓯᖅᒪᕗᖅ 
2016-ᖑᑎᓪᓗᒍ ᐃᓕᓐᓂᐊᖅᑐᓕᕆᔨᒃᑯᑦ 
ᐱᓕᕆᖃᑎᖃᖅᓱᑎᒃ ᑖᒃᑯᓇᓐᖓᑦ ᑲᓇᐃᑎᐊᓐ 
ᕆᐊᑦ ᑯᕌᔅ-ᒃᑯᓐᓂ ᐃᑲᔪᖅᑐᐃᔪᒪᓪᓗᓂ ᓄᓇᕗᑦ 
ᒪᒃᑯᒃᑐᖁᑎᖏᓐᓂᒃ ᒪᑭᑕᑦᑎᐊᒃᑲᓐᓂᕈᑎᑦᓴᖏᓐᓂᒃ 
ᐃᑉᐱᒋᑦᓯᐊᖃᑦᑕᕈᓐᓇᖅᓯᓂᐊᕐᒪᑕᑦᑕᐅᖅ. ᑖᒃᑯᐊ 
ᑲᑎᒪᕐᔪᐊᖅᑎᑦᓯᖃᑦᑕᖅᓯᒪᔪᑦ ᐊᑐᖅᑕᐅᓯᒪᕗᑦ ᑕᒫᓂ 
ᐃᖃᓗᓐᓂ 2016-ᒥ, ᐃᖃᓗᒃᑑᑦᓯᐊᕐᒥ 2017-
ᖑᑎᓪᓗᒍ, ᐊᒻᒪᓗ ᑲᖏᖅᓯᓂᕐᒥ 2018-ᒥ. 
 
ᑖᓐᓇ ᑐᓴᖅᓱᒍ ᓂᐱᕗᑦ ᐊᐱᕆᔭᐅᓚᐅᕐᒪᑦ 
ᑲᑎᒪᕐᔪᐊᕐᓂᐅᑉ ᒥᒃᓵᓄᑦ. ᓂᕆᐅᑉᐳᖓ ᑖᓐᓇ 
ᐃᓅᓂᕗᑦ ᓂᐱᕗᓪᓗ ᖁᕕᐊᓲᑎᒋᔭᐅᔪᓐᓇᓚᐅᕐᒪᑦ. 
ᐊᒻᒪᓗ ᑖᒃᑯᐊ ᒪᒃᑯᒃᑐᑦ ᐊᕐᕌᒍᑕᒫᑦ 
ᑲᑎᒪᖃᑦᑕᕐᓂᐊᖅᑎᓪᓗᒋᑦ ᓱᓕ 
ᐅᑉᐱᕈᓱᒃᑲᓐᓂᕆᕗᖓ ᓂᐱᒥᓂᒃ 
ᐊᑐᒃᑲᓐᓂᕈᓐᓇᕐᓂᐊᕐᒪᑕ. ᑖᒃᑯᐊᓗ  
ᕿᒥᖅᑯᓯᐊᕆᔭᖏᑦ ᐊᑐᑦᓯᐊᒃᑲᓐᓂᕐᓂᐊᕐᒪᑕ 
ᑐᓐᖓᕕᒋᓗᓂᐅᒃ ᓯᕗᓂᒃᓴᑦᓯᐊᕙᒧᑦ ᓄᓇᕗᒥᐅᑦ 
ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ 
ᐃᖏᓪᕋᔪᓕᕆᓂᕐᒧᑦ ᐱᕙᓪᓕᐊᔪᓕᕆᓂᕐᒧᑦ, ᒥᓂᔅᑐ 
ᐊᕿᐊᕈᖅ. 
 
ᐊᖓᔪᖅᑳᑉ ᐅᖃᐅᓯᖓ 275 - 5(2): ᑕᓗᕐᔪᐊᒥ 

ᓄᓇᓯᐅᑎᓂᑦ ᐆᑦᑐᕋᐅᑦ (ᐊᕿᐊᕈᖅ) 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᒥᓱᒐᓴᐅᓕᖅᑐᐃᑦ ᐊᕐᕌᒍᐃᑦ ᑖᒃᑯᐊ 
ᒪᓕᒐᓕᐅᖅᑏᑦ ᑕᕝᕙᓂ ᐃᒡᓗᕐᔪᐊᕐᒥ 
ᓴᖅᑭᑎᑦᑎᖃᑦᑕᖅᐳᑦ ᐃᓱᒫᓘᑎᒋᔭᐅᔪᓂᒃ ᖃᓄᖅ 
ᐊᑯᓂᐅᓗᐊᕐᓂᖓᓂᒃ ᑖᒃᑯᐊ ᐊᑯᓂᐅᓗᐊᖅᑐᖅ 
ᐅᑕᖅᑭᑎᑕᐅᖃᑦᑕᕐᓂᖏᑦ ᓂᕈᐊᖅᑎᖁᑎᓐᓂᒃ 
ᑖᔅᓱᒥᖓ ᐱᒻᒪᕆᐊᓗᒻᒥᒃ ᐸᐃᑉᐹᕐᒥᒃ ᑖᒃᑯᓄᖓ 
ᐃᖏᕐᕋᔪᓕᕆᔨᒃᑯᓐᓄᑦ ᐱᓕᕆᐊᕆᔭᐅᖃᑦᑕᖅᑐᒥᒃ. 
 
ᑖᓐᓇ ᒥᑭᓪᓕᑎᕐᓇᒻᒪᕆᖕᒪᑦ ᖃᓄᖅ ᐊᒃᓱᕈᕐᓇᕐᓂᖓ 
ᐱᓕᕆᐊᕆᓇᓱᒃᓱᒍ, ᑖᒃᑯᐊ ᐱᓕᕆᑦᑎᐊᕋᓱᒃᓱᒋᑦ 
ᐊᒻᒪᓗ ᖁᕝᕙᓯᓛᒥᒃ ᐊᑐᕆᐊᖃᖅᑐᓂᒃ 
ᐱᓇᓱᐊᖃᑦᑕᖅᓱᒋᑦ. (ᑐᓵᔨᑎᒍᑦ) ᐊᑐᖅᓯᓐᓈᑦ 
ᐅᐊᑦᑎᐊᕈᕐᓂᓴᐅᔪᓂᒃ ᐱᓕᕆᔾᔪᑎᓂᒃ 
ᐅᖓᓯᒌᕌᓘᑎᓪᓗᒋᑦ ᓄᓇᕗᒥᐅᒥ 
ᑲᓱᖅᓯᒪᒋᐊᖃᖅᑐᐃᑦ.  
 
ᒪᓕᒐᓕᐅᖅᑏᑦ ᖃᐅᔨᒪᒻᒪᑕ ᐊᕐᕌᒍᓂᒃ 
ᐊᒥᓱᑲᓪᓚᓐᓂᒃ ᐊᓂᒍᓕᖅᑐᓂᒃ ᒐᕙᒪᒃᑯᑦ 
ᑮᓇᐅᔭᓂᒃ ᐃᓕᐅᖅᑲᐃᓯᒪᒻᒪᑕ $7 
ᒥᓕᐊᓐᖑᓗᐊᖅᑐᓂᑦ ᐋᖅᑭᒃᑎᕆᓪᓗᑎᒃ 
ᓄᓇᓯᐅᑎᓄᑦ 
ᑐᑭᓯᒃᓴᓐᓂᕈᑎᒃᓴᓕᕆᔾᔪᑎᔅᓴᐅᓂᐊᖅᑐᒥᒃ 
ᖃᕋᓴᐅᔭᒃᑯᑦ ᐱᔨᑦᑎᕋᕐᓂᕗᑦ ᐱᐅᓯᕚᓪᓕᓂᐊᕐᖓᑦ. 
ᑖᓐᓇ ᐃᑭᑕᐅᓚᐅᖅᑐᖅ ᓄᓇᓯᐅᑎ, 
ᓄᓇᓯᐅᑎᓕᕆᔨᑦᑎᓐᓂ ᐊᓪᓚᕝᕕᖓᓂ 
ᐊᕐᕌᒎᓗᐊᓕᖅᑐᖅ, ᐊᕐᕌᒎᓯᒪᓕᖅᑐᖅ, ᐊᒻᒪ ᑖᓐᓇ 
ᐱᔭᕆᐊᑭᑦᑐᓂ ᐊᐅᓚᒋᐊᖓ. ᑭᓯᐊᓂᓕ ᒫᓐᓇ 
ᓴᖅᑭᕈᓐᓇᖅᓯᒪᔪᐃᑦ ᒫᓐᓇ, ᓄᓇᓯᐅᑎᓕᕆᕕᒻᒥ 
ᐊᓪᓚᕝᕕᖃᖅᑐᓂᑐᐊᖅ. 
 
ᐅᖃᖅᑏ, ᖁᕕᐊᓱᑉᐳᖓ ᒪᓕᒐᓕᐅᖅᑎᓕᒫᑦ 
ᐊᒃᑑᕝᕙᐅᓚᐅᖅᑐᒥ ᑲᓱᖅᑎᑦᑎᓚᐅᕋᑦᑕ 
ᓯᕗᓪᓕᖅᐹᖓᓂ ᒐᕙᒪᒃᑯᑦ ᑐᑦᑕᕐᕕᖓᓄᑦ  
ᐊᓪᓚᕝᕕᐅᔪᒥ ᑕᕝᕗᖓ ᓄᑖᖑᔪᒧᑦ 
ᓄᓇᓯᐅᑎᓕᕆᔾᔪᑎᐅᔪᒧᑦ. ᑕᕝᕗᓇ ᑲᓱᖅᓯᒪᓂᖓᒍᑦ 
ᑐᑦᑕᕐᕕᐅᔪᖅ ᐊᓪᓚᕝᕕᖓ ᑕᓗᕐᔪᐊᕐᒥ 
ᓇᕿᑦᑕᕈᓐᓇᓕᖅᑐᑦ ᑕᕝᕗᖓ ᑕᕝᕗᖓᑦᑎᐊᒻᒪᕆᒃ 

ᖃᕋᓴᐅᔭᒃᑯᑦ ᓄᓇᓯᐅᑎᓕᕆᔾᔪᑎᒧᑦ. ᑕᕝᕘᓇ 
ᐊᖅᑯᑎᖃᖅᑐᑎᒃ ᒐᕙᒪᒃᑯᑦ 
ᐃᓵᖅᑕᐅᓂᐅᓴᓐᖏᑎᐊᖅᑐᒥᒃ ᓴᖅᑭᔮᕈᑎᒥᒃ, 
ᑕᒪᒃᑯᐊᓗ ᕿᒥᕐᕈᔭᐅᖃᑦᑕᕈᓐᓇᓕᖅᑐᑎᒃ 
ᑕᕝᕙᑦᑕᐅᑎᒋ ᐊᓪᓚᕕᑦᑎᓐᓂ. ᑖᓐᓇ ᑐᑭᖃᖅᑐᖅ 
ᑐᔅᓯᕋᐅᑎᓕᐅᖅᑐᖃᖅᑲᑦ ᑕᓗᕐᔪᐊᕐᒥ, 
ᐊᖏᖅᑕᐅᒍᓐᓇᖅᑐᑦ ᐋᑐᕚᒥ ᐃᑲᕐᕋᑦ 
ᖃᑦᑏᓐᓇᑯᓗᐃᑦ ᐊᓂᒍᓚᐅᖅᑎᓪᓗᒋᑦ 
ᐱᓇᓱᐊᕈᓯᐅᓐᖏᑦᑐᑦ. 
 
ᐅᖃᖅᑏ, ᑖᔅᓱᒪᑉ ᐊᐅᓚᑦᑎᐊᕐᓂᖓ ᐆᑦᑐᕋᐅᑎᐅᑉ 
ᑐᑭᒧᐊᑦᑎᑎᑦᑎᐊᖅᓯᒪᔪᖅ 
ᑐᑭᒧᐊᑦᑎᑕᐅᑦᑎᐊᖅᓯᒪᒻᒪᑦ ᓄᓇᓕᓐᓂ 
ᒐᕙᒪᒃᑯᓐᓂᒃ ᐱᔨᑦᑎᕋᖅᑎᒃᑯᓐᓄᑦ 
ᓯᕗᓕᖅᑎᐅᖃᑎᒌᓄᑦ ᒐᕙᒪᐅᖃᑎᒌᓄᑦ 
ᐱᓕᕆᐊᖃᖅᑎᐅᔪᓄᑦ ᐃᖅᑲᓇᐃᔭᖅᑎᓄᓪᓗ. 
ᑲᔪᓰᓐᓇᓂᐊᖅᑯᒍᑦ ᐱᓕᕆᖃᑎᒌᓪᓗᑕ ᑕᒪᒃᑯᐊ 
ᐋᖅᑭᒋᐊᕐᓃᑦ ᓄᓇᓕᓕᒫᓐᓅᖅᑲᕐᓗᒋᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪ’ᓇ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 
ᕼᐃᕗᓕᐅᖅᑎᐅᔪᖅ ᓴᕕᑲᑖᖅ. 

ᒐᕙᒪᑐᖃᒃᑯᓐᓄᑦ ᓂᕈᐊᕐᓂᐅᓂᐊᖅᑐᖅ 
(ᓴᕕᑲᑖᖅ) 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 
ᐊᕐᕕᐊᕐᒥᐅᑦ ᐅᑉᓛᒃᑰᑦᓯᐊᖅᐸᕼᐃ.  
 
(ᑐᓵᔨᑎᒍᑦ) ᐅᖃᖅᑏ, ᒫᓐᓇ ᐱᕕᖃᕐᓂᓐᓂ 
ᐅᖃᐅᓯᖃᑲᐃᓐᓇᕈᒪᔪᖓ, ᒪᒥᐊᓇᖅ. ᒫᓐᓇ 
ᐊᑲᐅᓈᕐᓂᖓᓂᒃ ᐅᖃᐅᓯᖃᑲᐃᓐᓇᕈᒪᒐᒪ 
ᓂᕈᐊᕐᓂᐅᓛᖅᑐᒥᒃ ᒐᕙᒪᑐᖃᒃᑯᓐᓄᑦ. 
ᖃᐅᔨᒪᔪᐃᓐᓇᐅᒐᑦᑕ ᑲᓇᑕ ᓂᕈᐊᓛᓕᕐᒥᒻᒪᑦ 
ᐊᒃᑑᕝᕙ 21-ᒥ, ᑕᕝᕙ ᒫᓐᓇ ᓄᓇᕗᒥᐅᑦ 
ᐱᕕᖃᖅᑯᑦ ᓂᐱᖏᑦ ᑐᓴᖅᑕᐅᒍᓐᓇᖅᑐᑎᒃ 
ᒐᕙᒪᑐᖃᒃᑯᓐᓂ ᐊᕐᕌᒍᓂᒃ ᑎᓴᒪᐅᓂᐊᖅᑐᓂᒃ. 
 
>>ᐸᑦᑕᑐᖅᑐᑦ 
 
ᑖᓐᓇ ᓂᕈᐊᕐᓂᖅ ᐱᒻᒪᕆᐊᓘᔪᖅ ᐊᒻᒪᓗᑦᑕᐅᖅ 
ᐱᓐᖑᐊᕆᔭᐅᒋᐊᖃᓐᖏᑦᑐᖅ. ᓂᕈᐊᕐᓂᖅ 
ᑲᓇᑕᒥᐅᑕᐅᓪᓗᑕ ᐱᔪᓐᓇᐅᑎᑐᐃᓐᓇᕆᓐᖏᓇᑦᑎᒍ. 
ᑕᑯᔅᓴᐅᒍᓐᓇᕐᒥᔪᖅᑕᐅᖅ 



ᐅᓪᓗᑐᐃᓐᓇᖅ, ᐅᑐᐱᕆ 18, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᐊᕆᒋᐊᖃᖅᑕᕗᑦ. 
 
ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): 
ᓄᓇᕗᒥᐅᑕᐅᓪᓗᑕ ᓂᕿᒥᒃ ᐊᔪᖅᓴᖃᑦᑕᑎᓪᓗᑕ, 
ᐃᓪᓗᑭᔅᓱᑎᓪᓗᑕ ᐊᒻᒪ ᐱᑐᖃᕈᖅᑐᐊᓘᑎᓪᓗᒋᑦ 
ᐱᖁᑎᕐᔪᐊᕗᑦ, ᓈᒻᒪᒍᓐᓃᖅᑐᑎᓪᓗ ᐱᖁᑎᕐᔪᐊᕗᑦ. 
ᑕᐃᒫᓪᓗ ᐃᒻᒥᓃᖃᑦᑕᖅᑐᐊᓗᐃᑦ ᐃᓱᒪᓕᕆᓂᕐᓗ 
ᐱᒡᒐᓇᖅᑐᓂᒃ ᐃᒻᒥᓂᒃ ᑕᕝᕙ ᒫᓐᓇ 
ᐱᕕᖃᕐᓂᑦᑎᓐᓂ ᓂᓪᓕᐊᒋᐊᖃᖅᑯᒍᑦ. 
 
ᐅᖃᖅᑏ, ᓯᑏᕝᕙᐅᑎᓪᓗᒍ ᑎᑎᕋᔪᒐᒪ 
ᒐᕙᒪᑐᖃᒃᑯᓐᓂ ᓯᕗᓕᖅᑎᒋᔭᖏᓐᓂᒃ 
ᐊᕕᑦᑐᖅᓯᒪᓂᖏᑕ, ᖃᓄᖅ ᓄᓇᕗᒥᐅᓂᒃ 
ᐃᑲᔪᕋᓱᓐᓂᐊᕐᒪᖔᑕ ᐸᕐᓇᓯᒪᒻᒪᖔᑕ 
ᓂᕈᐊᖅᑕᐅᓂᖅᑲᑕ ᒐᕙᒪᕈᕐᓂᖅᑲᑕ. 
ᐅᖃᐅᓯᕆᓯᒪᔭᒃᑲ ᒐᕙᒪᒃᑯᑦ ᓘᒃᑖᑦ 
ᐃᓕᐅᖅᑲᐃᓪᓚᕆᒐᓱᔅᓯᒪᒐᑦᑕ ᐊᓐᖑᑎᒐᓱᐊᖅᑐᑕ 
ᑲᓇᑕᒥ ᐱᒋᔭᐅᖃᑦᑕᖅᑐᓂᓪᓕ ᐱᖁᑎᕐᔪᐊᓂᒃ, 
ᒪᑯᓂᖓ ᐱᖁᑎᕐᔪᐊᑦ, ᐃᓪᓗᐃᑦ, ᐃᓱᒪᓕᕆᓂᕐᒧᑦ, 
ᐊᔪᓕᕈᑎᖃᖅᓯᒪᔪᓄᑦ ᒪᒥᓴᕐᕖᑦ, 
ᐱᕙᓪᓕᐊᔪᓕᕆᓂᖅ, ᓄᓇᓖᓪᓗ ᐊᐅᓚᑦᑎᐊᕐᓂᖏᑦ, 
ᐊᒻᒪ ᓴᓐᖏᓕᖅᑎᑕᐅᓇᓱᓐᓂᖅ ᐅᑭᐅᖅᑕᖅᑐᖅ, 
ᑲᓇᑕᓕᒫᕐᓗ ᐱᔭᕇᖅᑕᐅᒐᓱᑦᑎᓪᓗᒍ, 
ᐃᖏᕐᕋᔪᓕᕆᓂᖅ, ᐆᒻᒪᖅᑯᑎᓕᕆᓂᕐᓗ, ᐊᒻᒪ 
ᓄᑭᓪᓚᐅᓯᖅᑕᐅᒋᐊᓖᑦ ᖃᕋᓴᐅᔭᓄᑦ, 
ᐃᓕᓐᓂᐊᖅᑐᓕᕆᓂᖅ, ᐃᓄᒃᑎᑐᑦ ᐅᖃᐅᓯᖓ, ᐊᒻᒪ 
ᐱᓕᒻᒪᔅᓴᐃᓂᖅ. ᐊᒻᒪᑦᑕᐅᖅ ᐅᖁᐅᓯᕆᓚᐅᕐᒥᔭᒃᑲ 
ᐃᓐᓇᑐᖃᖁᑎᕗᑦ ᐊᖏᕐᕋᖅᑎᒋᐊᖃᓕᕋᓗᐊᕋᑦᑎᒍᑦ 
ᓄᓇᕘᑦ ᓯᓚᑖᓃᑦᑐᑦ. 
 
ᐄ, ᒪᓕᒐᓕᐅᖅᑎᓕᒫᓄᑦ ᑎᑎᖅᑲᑦ 
ᑐᓂᐅᖅᑲᖅᓯᒪᔭᒃᑲ ᐊᒻᒪ ᐃᑭᐊᖅᓯᕕᓐᓂ 
ᖃᕋᓴᐅᔭᒃᑯᑦ ᓴᖅᑭᔮᕐᒥᔪᐃᑦ ᐊᒻᒪᑦᑕᐅᖅ ᑕᐃᒃᑯᐊ 
ᑭᐅᒐᐃᑉᐸᑕ ᓯᕗᓕᖅᑏᑦ ᓴᖅᑭᖃᑦᑕᓂᐊᕐᒥᔭᒃᑲ, 
ᓄᓇᕗᒥᐅᑦ ᑐᓴᐅᒪᒃᑲᓂᕐᓂᐊᕐᖓᑕ ᓂᕈᐊᕋᓱᓕᕈᑎᒃ. 
 
ᐅᖃᖅᑏ, ᓂᕆᐅᒋᔭᖃᕋᑦᑕ ᐊᒥᓱᐊᓗᓐᓂᒃ ᓄᓇᕘᒥ 
ᒪᓕᒐᓕᐅᖅᑎᕐᔪᐊᕆᓲᑦᑎᓐᓂᒃ. ᑕᐃᒃᑯᐊᓗ ᓂᐱᖏᑦ  
ᓴᓐᖏᔪᐊᓘᖁᓲᕗᑦ ᐊᑑᑎᖃᑦᑎᐊᕐᓗᑎᓪᓗ 
ᐃᑲᔪᖅᓰᒍᓐᓇᕐᓗᑎᒃ ᐅᕙᒍᑦ ᐱᒋᐊᓕᐊᓗᖏᓐᓂᒃ. 
ᑕᐃᒃᑯᐊ ᐊᐅᓚᑦᑎᐊᕐᓂᐊᖅᑯᑦ ᓄᓇᕗᒥ 
ᓂᕈᐊᕋᔅᓴᐃᑦ ᐊᒻᒪ 

ᐱᓕᕆᒐᑦᑕ ᓄᓇᕗᒥᐅᑦ ᐱᐅᓯᕚᓪᓕᖅᑎᒐᓱᑦᑐᒋᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑐ 
ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᖅᕼᐊᕐᕕᖏᓐᓂᒃ, 
ᒥᓂᔅᑐ ᓇᑦᓯᖅ. 

ᐋᖅᑭᒋᐊᖅᑕᐅᒃᑲᓐᓂᕐᓂᖓ ᓄᓇᕗᒥ 
ᐃᓕᓴᐃᔨᒃᓴᐅᓂᑦᒧᑦ ᐃᓕᓐᓂᐊᕈᑎᒃ (ᓇᑦᓯᖅ) 

 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᐅᑉᓛᒃᑯᑦ ᐅᖃᖅᑏ. 
ᐅᑉᓛᒃᑰᖅᐸᒃᑲ ᓂᕈᐊᖅᑎᒃᑲ. ᓴᓪᓕᕐᒥᐅᑕᐃᓪᓗ 
ᓇᐅᔮᕐᒥᐅᑕᐃᓪᓗ ᐅᑉᓛᒃᑰᖅᐸᔅᓯ.  
 
(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ 
ᒪᓕᒐᓕᐅᖅᑎᐅᖃᑎᒃᑲ ᖃᓄᐃᓕᖓᓕᕐᒪᖔᑕ 
ᑖᒃᑯᐊ ᐆᒻᒪᕆᐊᖅᑕᐅᓯᒪᓂᖏᑦ ᓄᓇᕗᒥ 
ᐃᓕᓴᐃᔨᕈᕆᐅᖅᓴᔪᑦ ᐃᓕᓴᖃᑦᑕᖅᑐᐃᑦ 
ᓯᓚᑦᑐᖅᓴᕐᕕᑦᑎᒍᑦ.  
 
ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒪᒻᒪᑕ. ᑕᐃᒫᒃ 
ᓄᓇᕗᒥ ᐃᓕᓴᐃᔨᕈᕆᐅᖅᓴᓂᖅ ᑖᓐᓇ 
ᓄᑖᕈᕆᐊᖅᑕᐅᓯᒪᒻᒪᑦ ᑐᕌᒐᕆᔭᖓ ᐊᒻᒪ 
ᑐᓐᖓᕕᖃᖅᑎᑕᐅᓕᖅᑐᓂ ᐃᓄᐃᑦ ᐅᖃᐅᓯᖏᓐᓂᒃ 
ᐱᖅᑯᓯᖏᓐᓂᓪᓗ ᐱᔭᕇᖅᑎᑦᑎᖃᑦᑕᕈᒪᓂᐊᖅᑐᑎᑦ 
ᒪᕐᕉᓐᓂᒃ ᐅᖃᐅᓰᓐᓂᒃ ᐃᓕᓴᑎᑦᑎᒍᓐᓇᖅᑑᓐᓂᒃ. 
 
ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): ᑖᓐᓇ 
ᖁᓕᓄᑦ ᐊᕐᕌᒍᓄᑦ ᐊᖏᖃᑎᒌᒍᑎᑎᒍᑦ 
ᐱᓕᕆᐊᕆᓯᒪᔭᕗᑦ ᓂᐅᕙᐅᓐᓛᓐ ᓛᕙᑐᐊᕆᒃᑯᑦ 
ᓯᓚᑦᑐᖅᓴᕐᕕᕐᔪᐊᖓᓂᒃ ᐱᕕᖃᖅᑎᑕᐅᓂᐊᕐᖓᑕ  
ᐃᓕᓴᒍᒪᔪᐃᑦ ᐸᐃᑉᐹᖅᑖᕈᓐᓇᕐᓗᑎᒃ 
ᐅᖃᐅᓯᓕᕆᓂᕐᒧᑦ ᐃᓕᓴᕆᔭᐅᔾᔪᒻᒥᒃ ᐊᒻᒪ 
ᓯᓚᑦᑐᖅᓴᕐᕕᒻᒥ ᐱᔭᕇᖅᓯᒪᓂᕐᒧᑦ ᐃᓕᓴᕆᔭᐅᔾᔪᒻᒥᒃ. 

ᑕᒪᒃᑯᐊ ᐃᓕᓐᓂᐊᕈᑏᑦ ᐃᑲᔪᓪᓚᕆᓐᓂᐊᖅᑐᑦ 
ᐃᓕᓐᓂᐊᑎᑦᑎᓂᑦᑎᓐᓂᒃ ᐊᒻᒪ ᖄᖓᒍᒃᑲᓐᓂᖅ 
ᐃᓕᓐᓂᐊᑎᑦᑎᓂᒃ ᐃᖅᑲᓇᐃᔮᓄᑦ ᓂᕈᐊᕋᔅᓴᓄᑦ 
ᐃᓱᒪᑖᕐᕕᐅᔪᓐᓇᕐᓗᑎᒃ. 
 
ᐊᒻᒪᑦᑕᐅᖅ ᐅᖃᖅᑏ ᖁᕕᐊᓱᓪᓚᕆᒻᒥᔪᖓ 
ᓯᓚᑦᑐᖅᓴᕐᕕᒃ ᐅᖃᖃᑎᖃᖃᑦᑕᕐᖓᑦ ᒫᓐᓇ 
ᐊᐅᓚᑦᑎᖃᑕᐅᓪᓚᕆᑉᐸᑦᑐᓂᒃ ᐊᑕᐅᓯᐅᓐᖏᑦᑐᓄᑦ 
ᐊᖏᖃᑎᒌᒍᑕᐅᒐᔭᖅᑐᒥᒃ ᐆᒻᒪᐃᒋᐊᒃᑲᓂᕐᓂᕐᒧᑦ 
ᐃᓄᒃᑐᑦ ᓄᓇᕘᒥ. ᑕᕝᕘᓇ ᐋᖅᑭᑕᐅᓂᖓᒍᑦ 
ᓄᓇᕘᒥ ᑲᑐᔾᔨᖃᑎᒌᓐᓂᒃᑯᑦ ᐅᖃᐅᓯᖅ ᐊᒻᒪ 
ᐃᓕᓐᓂᐊᖅᑐᓕᕆᓂᖅ ᐱᓪᓗᒍ. ᑖᓐᓇ ᓄᑖᖅ 
ᐊᖏᖃᑎᒌᒍᑎ ᐊᒥᓱᕈᕆᐊᖅᓯᓪᓚᕆᓐᓂᐊᖅᑐᖅ 
ᐃᓄᒃᑎᑐᑦ ᐅᖃᐅᓯᖅᑎᒍᑦ 
ᐃᓕᓐᓂᐊᖅᑕᐅᒍᓐᓇᖅᑐᓂᒃ ᐊᒻᒪᑦᑕᐅᖅ 
ᐊᒥᓱᕈᕆᐊᖅᓯᓗᓂ ᐃᓄᒃᑎᑐᑦ 
ᐃᓕᓐᓂᐊᑎᑦᑎᒍᓐᓇᖅᑐᓂᒃ. ᐊᒻᒪᑦᑕᐅᖅ, 
ᐊᒥᓱᕈᕆᐊᖅᑎᑦᑎᓗᑎᒃ ᐃᓄᒃᑎᑐᑦ 
ᐅᖃᑦᑎᐊᕈᓐᓇᖅᑐᓂᒃ ᓄᓇᕗᒥ. 
 
ᐅᖃᖅᑏ, ᑲᔪᖏᑦᑎᐊᓪᓚᕆᑉᐳᖓ 
ᓇᓗᓇᐃᖅᓯᑲᓐᓂᖃᑦᑕᓂᐊᖅᑐᒋᓪᓗᖓ ᓄᓇᕗᒥ 
ᐃᓕᓴᐃᔨᕈᕆᐅᖅᓴᔪᓂᒃ. ᑕᒪᒃᑯᐊ ᐱᓪᓗᒋᑦ 
ᑲᑐᔾᔨᖃᑎᒌᓐᓂᕈᕈᓘᔭᖅᑕᕗᑦ ᓯᕗᓂᑦᑎᓐᓂ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᕼᐃᖏᑦ. 
ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑐᒋᔭᐅᔪᖅ, ᒥᓂᔅᑐ 
ᕼᐃᒃᔅ. 
 
ᐊᖓᔪᖅᑳᑉ ᐅᖃᐅᓯᖓ 278 - 5(2): 

ᓱᑲᓕᖅᑐᕈᓇᓐᖏᓂᕐᒧᑦ ᑕᖅᑭᒃ ᐊᒻᒪ 
ᐆᑦᑐᕋᐅᑦ (ᕼᐃᒃᔅ) 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ ᓄᕖᕝᕙ ᑎᒥᒥᒃ 
ᓱᑲᖃᓗᐊᕐᓂᕐᒧᑦ ᖃᐅᔨᒪᓂᕐᒧᑦ ᑕᖅᑭᐅᒻᒪᑦ. 
ᓄᓇᕗᒥᐅᑦ ᑎᒥᖏᑦ ᓱᑲᖃᓗᐊᖃᑦᑕᕐᖓᑕ 
ᐊᒥᓲᓂᖅᓴᐅᓪᓗᑎᒃ ᑲᓇᑕᒥᐅᖑᖃᑎᑦᑎᓐᓂᒃ. ᐊᒻᒪ 
ᐊᒥᓱᕈᖅᐸᓪᓕᐊᑐᐃᓐᓇᖅᑐᑎᒡᒎᖅ ᑕᐃᒃᑯᐊ. 
ᐅᖃᖅᑏ, ᑖᓐᓇ ᐊᑦᑐᐃᕈᓘᔭᓲᕌᓘᒻᒪᑦ ᐋᓐᓂᐊᖅ. 
ᑭᓯᐊᓂ ᐊᐅᓚᑕᐅᑦᑎᐊᓐᖏᒻᒪᑦ ᐊᒥᓱᒃᑲᓐᓂᐊᓗᓐᓂᒃ  
ᐋᓐᓂᐊᓂᒃ ᓴᖅᑮᒍᑕᐅᒍᓐᓇᖅᑐᑦ ᐆᒻᒪᑎᕐᓗᓂᕐᒥᒃ, 
ᖃᕋᓴᖏᑦ ᐊᔪᓕᕐᓂᕐᒥᒃ, ᑕᖅᑐᓗᓐᓂᕐᒥᒃ, 
ᐃᑉᐱᓐᓂᐊᑦᑎᐊᕈᓐᓇᐃᓕᓂᕐᒥᒃ, 

ᑕᐅᑐᒍᓐᓃᓂᕐᒥᒃ ᐊᒥᓱᐊᓗᓐᓂᓪᓗ 
ᐊᓯᒃᑲᓐᓂᖏᓐᓂᒃ. 
 
ᑭᓯᐊᓂᓕ ᑖᒃᑯᐊ ᐊᑦᑕᓇᕐᓂᐊᓗᖏᑦ 
ᐅᖃᐅᓯᕆᔭᖅᑐᖅᓯᒪᓐᖏᓇᒃᑭᑦ, ᑭᓯᐊᓂᓕ 
ᐅᖃᐅᓯᕆᖔᕈᒪᒐᒃᑭᑦ ᐱᓕᕆᐊᖑᑦᑎᐊᖅᑐᐊᓘᒻᒪᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᓄᖅᑲᖅᑎᑕᐅᒐᓱᑦᑐᓂ. ᒫᓐᓇ ᕿᑭᖅᑖᓗᒻᒥ, 
ᐃᖃᓗᓐᓂ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐆᑦᑐᕋᖅᑐᑦ ᑲᑐᔾᔭᐅᔪᒥᒃ ᑎᒦᑦ ᓱᑲᖃᓗᐊᕐᓂᖏᓐᓂᒃ 
ᐃᓕᓐᓂᐊᑎᑦᑎᔾᔪᑕᐅᓂᐊᖅᑐᒥᒃ. ᑕᒪᒃᑯᐊ 
ᐋᓐᓂᐊᓯᐅᖅᑎᕈᓘᔭᐃᑦ ᐃᓕᓴᐃᔨᕈᖅᑎᑕᐅᒐᓱᑦᑐᑦ 
ᐸᐃᑉᐹᖃᕐᓗᑎᒃ ᐃᓕᓴᕆᔭᐅᔾᔪᒻᒥᒃ. ᐊᒻᒪ 
ᐊᔾᔨᒌᓐᖏᑦᑐᑦ ᐊᓯᔾᔩᒐᓱᓪᓗᑎᒃ ᖃᓄᖅ ᑕᒪᓐᓇ 
ᑲᒪᒋᔭᐅᒻᒪᖔᖅ. ᑖᒃᑯᐊ ᐱᖓᓱᓂᒃ ᑐᕌᒐᖃᖅᑐᑦ. 
ᑕᐃᒪᐃᑦᑐᑖᖅᑕᐃᓕᒪᑎᑦᑎᓂᖅ, ᐃᓕᓴᑎᑦᑎᓂᖅ, 
ᐊᒻᒪᑦᑕᐅᖅ ᓴᓐᖏᓕᖅᐹᓪᓕᑎᑦᑎᓂᖅ. ᑕᒪᒃᑯᐊ 
ᑎᒥᒃᑯᑦ ᓱᑲᖃᓗᐊᓕᖅᑐᐃᑦ ᓘᒃᑖᖏᓐᓄᑦ 
ᖃᐅᔨᔭᐅᓲᑦ ᐊᒻᒪ ᐃᓛᓐᓂᒃᑯᑦ ᐃᒻᒥᓂᒃ 
ᖃᐅᔨᒃᑲᐅᑎᒐᐃᒻᒪᑕ ᖃᐅᔨᔭᐅᓲᖑᒻᒥᔪᑦ. ᐊᒻᒪᑦᑕᐅᖅ 
ᑕᓚᕖᓴᒃᑯᑦᑕᐅᖅ ᑲᒪᒋᔭᐅᒍᓐᓇᖃᑦᑕᓲᖑᒋᓪᓗᑎᒃ 
ᓄᓇᖏᓐᓂ. ᑕᒪᒃᑯᐊ ᐃᑲᔪᖅᑕᐅᖃᑦᑕᖅᑐᑦ 
ᒪᒥᓴᖅᑕᐅᖃᑦᑕᖅᑐᑦ ᐃᓕᓴᑎᑕᐅᓪᓗᑎᓪᓗ. ᐃᓛᒃᑯᑦ 
ᐊᔾᔨᒌᑉᐸᓐᖏᑦᑎᐊᕐᖓᑕ ᐊᑐᖅᑕᖏᑦ. ᖃᓄᕐᓗ 
ᑲᒪᒋᔭᐅᒍᓐᓇᕐᒪᖔᑕ ᐃᓛᒃᑯᑦ ᐃᓕᓴᑎᑕᐅᓪᓗᑎᑦ 
ᐋᓐᓂᐊᖏᑦ.  ᐅᖃᖅᑏ, ᑕᒪᒃᑯᐊ ᐋᓐᓂᐊᔪᑦ 
ᐃᓕᓴᖃᑦᑕᖅᑐᑦ ᖃᓄᖅ ᐊᐅᓚᑦᑎᒍᓐᓇᕐᒪᖔᑕ 
ᐋᓐᓂᐊᒥᓂᒃ ᐃᓅᓯᖏᓐᓂᒃ ᐊᓯᖏᓐᓂᒃ 
ᐱᓕᕆᐊᒃᓴᖃᓲᖑᖕᒪᑕ.  
ᑕᐃᒪᓕ ᓄᓇᕗᒥᐅᓄᑦ ᒪᑐᐃᖓᑦᑎᐊᖅᑯᖅ ᑖᒃᑯᐊ 
ᒪᓗᒍᓱᓕᕋᐃᒍᔅᓯ ᑕᐃᒪᐃᑦᑐᖃᖅᑐᒋᓗᓯ, ᐊᒻᒪ 
ᑕᐃᒪᐃᑦᑐᑖᖅᑕᐃᓕᒪᑎᑦᑎᕕᔅᓴᐅᒻᒪᑦ 
ᐋᓐᓂᐊᖅᑖᖅᑕᐃᓕᒪᑎᑦᑎᕕᔅᓴᐅᒻᒪᑦ.  
 
ᐅᖃᖅᑏ, ᐅᓪᓗᒥᒧᑦ ᑕᒪᒃᑯᐊ 
ᐃᑲᔪᖅᑕᐅᑎᐊᖅᓯᒪᔪᐃᑦ, ᖃᐅᔾᔨᐊᓚᔅᓯᒪᔪᐃᑦ 
ᓇᒻᒥᓂᖅ ᐃᓅᓯᕐᒥᓂᒃ ᐊᐅᓚᑦᑎᒍᓐᓇᕋᒥᒃ. 
ᐃᓚᖏᑦᑕᐅᖅ ᐃᓕᓐᓂᐊᖅᑎᑕᐅᑐᐃᓐᓇᖅᑐᑎᒃ 
ᐃᓅᓯᕐᒥᓂᒃ ᐊᓯᔾᔩᕌᕐᔪᒋᐊᖅᑐᑎᒃ 

ᐄᔭᒐᖃᑦᑕᕆᐊᖃᕈᓐᓃᓲᑦ 
ᑲᐱᔭᐅᖃᑦᑕᕆᐊᖃᕈᓐᓃᓲᑦ ᐊᕐᕌᒍᒐᓛᓗᓐᓂᒃ 
ᑕᐃᒪᐃᓚᐅᕋᓗᐊᖅᑐᑎᒃ. ᐊᓯᖏᑦᑕᐅᖅ ᐊᐅᖏᑕ 
ᓱᑲᖏᑦ ᐱᐅᓯᓕᖅᑎᑕᐅᓯᒪᔪᑦ 
ᐃᖅᑲᐅᒪᓐᖏᒻᒪᕆᑦᑕᖏᓐᓂᒃ 
ᐱᐅᓚᐅᖅᓯᒪᓱᒋᑦᑎᓇᑎᒃ. ᑕᒪᒃᑯᐊ 
ᐊᔾᔨᒌᒐᓛᓘᖃᑦᑕᖅᑐᐃᑦ ᐅᓂᒃᑳᕆᔭᐅᔪᐃᑦ, 
ᓄᓇᕗᒥᐅᑦ ᑕᐃᒪᐃᑦᑐᓕᐅᒐᓗᐊᑦ 
ᑎᒥᖃᑦᑎᐊᓂᖅᓴᐅᒍᓐᓇᖃᑦᑕᓕᖅᑐᑦ 
ᐊᔪᓐᖏᓂᖅᓴᐅᓪᓗᑎᓪᓗ 
ᐃᓕᓴᑎᑕᐅᒃᑲᓐᓂᖃᑦᑕᖅᑐᑎᓪᓗ.  
 
ᑖᓐᓇ ᐊᑕᐅᓯᑐᐊᖑᖕᒪᑦ ᐋᓐᓂᐊᖑᔪᖅ 
ᐊᒥᓱᐊᓘᑎᓪᓗᒋᑦ ᐊᓯᖏᓐᓂᑦᑕᐅᖅ ᐋᓐᓂᐊᓖᑦ 
ᓄᓇᕗᒥᐅᑦ. ᑕᒪᒃᑯᐊ ᒪᒥᓴᐃᒐᓱᓐᓃᑦ, ᑖᓐᓇ 
ᐆᑦᑑᑎᒋᓗᒍ ᐆᑦᑐᕋᖅᑕᐅᔪᖅ ᑕᐃᒫᒃ ᓄᓇᕗᒥᐅᑦ 
ᓇᒻᒥᓂᖅ ᐋᓐᓂᐊᖃᕋᓗᐊᖅᑎᓪᓗᒋᑦ 
ᐊᐅᓚᑦᑎᒍᓐᓇᖅᓯᕙᓪᓕᐊᑎᑦᑎᒍᓐᓇᕋᑦᑎᒍᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ 
ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᖏᓐᓂᑦ, 
ᒥᓂᔅᑕ ᐃᖃᓪᓗᐊᖅ. 
 
ᐊᖓᔪᖅᑳᑉ ᐅᖃᐅᓯᖓ 279 - 5(2): ᓚᐅᕋ 

ᐅᓪᓗᕆᐊᖅ ᒎᑦᑎᐊ ᐃᓕᓐᓂᐊᓂᕐᒧᑦ 
ᑐᓂᕐᕈᓯᐊᖅ (ᐃᖃᓪᓗᐊᖅ) 

 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒍᑦ) ᖁᕕᐊᓱᒃᑐᖓ ᒪᓕᒐᓕᐅᖅᑎᐅᖃᑎᒃᑲ 
ᐅᖃᐅᑎᔪᓐᓇᕋᒃᑭᑦ ᑖᒃᑯᐊ ᖁᓪᓕᒃᑯᑦ 
ᖁᕕᐊᓲᑎᖃᕐᒪᑕ ᐊᒻᒪᓗ ᑐᓂᓯᖃᑦᑕᖅᑐᑦ 
ᐊᕐᕌᒍᑕᒫᑦ ᑮᓇᐅᔭᖅᑖᕆᔭᐅᖃᑦᑕᖅᑐᐃᑦ 
ᐃᓕᓴᖅᑎᓄᑦ, ᓗᐊᕋ ᐅᓪᓗᕆᐊᖅ ᒎᑦᓯᐊᐃᒥᒃ 
ᑕᐃᔭᐅᓯᒪᔪᖅ. ᒪᒥᐊᓇᖅ, ᐅᓇ ᐅᖃᑦᑎᐊᓐᖏᒃᑯᒃᑯ, 
ᐋᓐᑦᓴᓖᓇ ᒪᓐᑎᐅᓪ ᐃᖃᓗᒻᒥᐅᑕᖅ, 2019-ᒥ  
ᐃᓕᓴᖅᑎᑕᐅᓂᖓᓄᑦ ᑮᓇᐅᔭᖅᑖᖅᑎᑕᐅᓚᐅᖅᑐᖅ 
ᐊᖏᖅᓯᒪᑦᑎᐊᕐᓂᖓᓄᓪᓗ ᐃᓕᓴᖅᑕᒥᖕᓂᒃ. 
ᐃᓱᒪᓕᕆᓂᕐᒧᑦ ᑕᒪᓐᓇ ᐊᒃᓱᕉᑎᖃᓪᓚᕆᒃᖢᓂ 
ᓄᓇᕗᒥ ᓯᕗᒃᑲᖅᑕᖅᑎᓪᓚᕆᐅᓪᓗᓂ ᑖᓐᓇ 
ᓂᔾᔭᐅᓯᔭᖅᑎᓪᓚᕆᐊᓗᒃ. 
 

ᐃᓄᒃᓱᒃ ᐃᓕᓐᓂᐊᕐᕕᐊᓗᐊᓂ ᐱᔭᕇᖅᓯᒪᓪᓗᓂ, ᒥᔅ 
ᒪᓐᑎᐅᓪ ᑯᐃᑦ ᓯᓚᑦᑐᖅᓴᕐᕕᖓᓃᑦᑐᖅ 
ᐃᓅᓕᓴᐃᔨᐅᓂᕐᒥᒃ ᐃᓕᓐᓂᐊᖅᖢᓂ ᐊᒻᒪᓗ 
ᐱᔭᕇᖅᓯᒐᒥ ᑕᐃᑲᓂ ᐃᓕᓐᓂᐊᖅᑕᒥᓂᒃ. ᐅᖃᖅᑏ, 
ᑖᓐᓇ ᐱᔭᕇᕈᓂ ᐋᓐᓂᐊᕕᖕᒥ ᐃᖅᑲᓇᐃᔭᓕᓛᖅᑐᖅ 
ᐊᒻᒪᓗ ᒥᔅ ᒪᓐᑎᐅᓪ ᐃᓄᒃᑎᑐᑦ ᐃᓕᑉᐸᓪᓕᐊᔪᖅ 
ᓯᕗᓂᒃᓴᒥ ᐃᓅᓕᓴᖅᑕᒥᖕᓂᒃ ᐅᖃᐅᓯᒥᓂᒃ 
ᐊᑐᕐᓗᑎᒃ ᑲᒪᒋᖃᑦᑕᕈᓐᓇᕐᓂᐊᕐᒪᒋᑦ. 
 
ᓗᐊᕋ ᐅᓪᓗᕆᐊᕐᒥᒃ ᑕᐃᔭᐅᔪᖅ ᑮᓇᐅᔭᑦ 
ᐋᖅᑭᒃᑕᐅᓚᐅᖅᓯᒪᕗᑦ ᐃᒻᒥᒃᑰᖅᖢᑎᒃ 
ᖁᓪᓕᒃᑯᑎᒎᖅᖢᑎᒃ ᐃᓅᔪᓐᓃᑲᓪᓚᓚᐅᖅᓯᒪᖕᒪᑦ 
ᑖᓐᓇ 2000-ᒥ ᑕᐃᑲᓂ ᐃᖅᑲᓇᐃᔭᖃᑦᑕᖅᑎᓪᓗᒍ. 
 
ᒥᔅ ᒎᑦᓯᐊᐃ ᑖᓐᓇ ᓯᕗᒃᑲᖅᑕᖅᑎᓪᓚᕆᐅᓚᐅᖅᑐᖅ 
ᓄᓇᕗᒥ ᓴᓇᐅᒐᓂᒃ ᐆᒻᒪᖅᑯᓯᐅᕐᓂᕐᒥᒃ 
ᐱᓕᕆᐊᖃᕈᓐᓇᕋᒥ ᐊᒻᒪᓗ 
ᐊᒃᓱᕉᑎᖃᓪᓚᕆᖃᑦᑕᓚᐅᖅᖢᓂ. ᒥᔅ ᒪᓐᑎᐅᓪ 
ᐅᓄᖅᑐᓂᒃ ᑕᐃᑦᓱᒪᑉ 
ᐊᒃᓱᕉᑎᒋᖃᑦᑕᓚᐅᖅᑕᖏᓐᓂᒃ ᐊᒃᓱᕉᑎᖃᕐᒥᔪᖅ 
ᐊᒻᒪᓗ ᖃᐅᔨᒪᔭᒥᓂᒃ ᐅᖃᐅᓯᖃᕈᒪᓪᓗᓂ 
ᐱᔨᑦᑎᕈᒪᓪᓗᓂᓗ ᓄᓇᖅᑲᑎᒥᓄᑦ. 
 
ᐅᖃᖅᑏ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦ ᐅᕙᖓᓗ 
ᐅᐱᒋᓪᓚᕆᒃᐸᕗᑦ ᑕᐃᒃᑯᐊ ᓄᓇᕗᒥᐅᑕᐃᑦ 
ᐃᓕᓐᓂᐊᒃᑲᓐᓂᕋᓱᒃᑐᑦ ᖁᕝᕙᓯᖕᓂᖅᓴᓂᒃ 
ᓯᕗᒃᑲᖅᑕᖅᑎᓐᖑᕈᓐᓇᕐᓂᐊᕋᒥᒃ ᓄᓇᒥᖕᓂᒃ. ᐊᒻᒪᓗ 
ᑖᒃᑯᐊ ᓄᖅᑲᔪᐃᑦᑑᓂᖏᑦ ᖁᕕᐊᒋᓪᓚᕆᒃᑕᕗᑦ 
ᐱᔨᑦᑎᕈᒪᑦᑎᐊᖅᖢᑎᓪᓗ ᓄᓇᕗᒥᐅᓂᒃ. 
ᖁᕕᐊᓲᑎᒋᓚᕗᑦ ᒥᔅ ᒪᓐᑎᐅᓪ ᑖᓐᓇ 
ᐊᓂᒍᐃᑦᑎᐊᖅᓯᒪᓪᓚᕆᖕᒪᑦ ᐊᒻᒪ ᓯᕗᓂᒃᓴᒥ ᑖᓐᓇ 
ᑲᔪᓯᑦᑎᐊᖁᓪᓗᒍ ᐃᓕᓐᓂᐊᕐᓂᕐᒥᓂᒃ ᐊᑐᖅᑎᓪᓗᒍ. 
(ᑐᓵᔨᑎᒎᕈᓐᓃᖅᑐᖅ) ᖁᐊᓇ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᓐᓄᑦ. 

ᐊᕐᓇᓄᑦ ᑲᑐᔾᔨᖃᑎᒌᓄᑦ, ᒥᓂᔅᑕ ᓯᐅᑎᐊᐱᒃ. 
 
ᐊᖓᔪᖅᑳᑉ ᐅᖃᐅᓯᖓ 280 - 5(2): ᓄᓇᕗᒥ 

ᐊᕐᓇᐃᑦ, ᓂᕕᐊᖅᓯᐊᑦ ᓯᕗᓕᐅᕆᓂᕐᒧᑦ 
ᒐᕙᒪᐅᓂᕐᒥᓪᓗ ᐱᒋᐊᖅᑎᑕᖅ (ᓯᐅᑎᐊᐱᒃ) 

 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: 
ᐅᓪᓛᑦᓯᐊᕙᒃᑯᑦ. ᐅᖃᖅᑎᑦᓯᔩ, ᖁᕕᐊᑉᐳᖓ ᐅᓪᓗᒥ 
ᑕᒫᓂ ᓂᑯᕕᒍᓐᓇᕋᒪ ᐅᓂᒃᑳᕐᓗᖓ ᐃᓕᑦᓯᓐᓄᑦ 
ᐱᒻᒪᕆᐅᔪᒥᒃ ᐊᓚᒃᑲᐃᓚᐅᕐᒪᑦ ᐊᓪᓚᕝᕕᕗᑦ 
ᐊᕐᓇᐅᑉ ᓴᓐᖏᓂᐅᑎᑦᓯᒐᓱᐊᕐᓗᑕ ᐊᒻᒪ ᐅᕕᒃᑲᕗᑦ 
ᓯᕗᓕᖅᑎᐅᓂᐅᑉ ᒥᑦᓵᓄᑦ ᓄᓇᕗᑉ ᐃᓗᐊᓂ. 
 
ᐅᖃᖅᑎᑦᓯᔩ, (ᑐᓵᔨᑎᒍᑦ) 2019-2020 
ᐃᓄᓕᕆᔨᒃᑯᑦ ᑲᔪᓯᑎᑦᑎᑦᑎᐊᓚᐅᖅᓯᒪᔪᑦ 
ᑮᓇᐅᔭᖅᑖᖅᖢᑎᒡᓗ ᐊᕐᓇᐃᑦ ᐊᒻᒪᓗ 
ᐱᓕᕆᕝᕕᖓᓐᓂᒃ ᑲᓇᑕᒥ ᐊᕐᓇᐃᑦ 
ᑲᑐᔾᔨᖃᑎᒌᖑᓂᕋᖅᑕᐅᕙᓚᐅᖅᓯᒪᔪᑦ. ᑖᒃᑯᐊ 
ᑮᓇᐅᔭᑦ ᐱᖓᓱᓄᑦ ᐊᕐᕌᒍᓄᑦ ᓇᑉᐸᖓᓄᓪᓗ 
ᐊᑐᖅᑕᐅᓂᐊᖅᑐᑦ. ᐃᓚᓕᐅᖅᖢᒋᑦ ᑕᐃᒃᑯᐊ 
ᓄᓇᓕᖕᓂ ᑎᒥᓐᖑᖅᑎᑕᐅᓯᒪᔪᑦ ᐊᖅᑯᑎᒋᔭᐅᓗᑎᒃ 
ᐊᒻᒪᓗ ᐊᕐᓇᐃᑦ ᓯᕗᒃᑲᖅᑕᖅᑎᐅᓂᕐᒧᑦ ᑐᕌᖓᔪᓂᒃ 
ᐃᓕᓐᓂᐊᕈᑎᖃᕐᓗᑎᒃ, ᑲᑎᑎᑕᐅᓗᑎᒡᓗ ᐊᕐᓇᐃᑦ 
ᓄᓇᓕᖕᓄᑦ ᖃᓂᕐᓂᖅᓴᐅᔪᓐᓇᕈᓐᓇᕐᓂᐊᕐᒪᑕ. 
 
ᐅᖃᖅᑎᑦᑎᔩ, ᐊᒃᖢᓗᐊᖅᑕᐃᓕᒪᓂᕐᒧᑦ 
ᑲᑎᒪᕐᔪᐊᕐᓂᖅ ᐊᖅᑯᑎᒋᓪᓗᒍ ᐃᓄᓕᕆᔨᒃᑯᑦ 
ᑖᒃᑯᐊ ᑐᑭᓯᓯᒪᔪᑦ ᑕᒪᒃᑯᐊ ᑮᓇᐅᔭᓕᐅᓐᖏᑦᑐᑦ 
ᑎᒥᓐᖑᖅᑎᑕᐅᓯᒪᔪᖅ ᒪᑭᒪᑎᑦᑎᓪᓚᕆᖕᒪᑕ 
ᑮᓇᐅᔭᓕᐅᕋᓱᐊᕐᓂᕐᒥᒃ ᐊᒃᖢᓗᐊᖅᑕᐃᓕᒪᓂᕐᓗ. 
ᐊᒻᒪᓗ ᑕᐃᓐᓇ ᒪᑭᒪᓂᖅ 2-ᒥ ᑕᐃᔭᐅᕙᒃᑐᑦ 
ᐊᖅᑯᑎᒋᔭᐅᓪᓗᓂ. ᑎᒥᓐᖑᖅᑎᑕᐅᓯᒪᔪᑦ ᓄᓇᓕᖕᓂ 
ᐊᒃᓱᕉᑎᒋᔭᐅᓪᓚᕆᑦᑐᑦ ᐱᔨᑦᑎᕈᑏᑦ ᑕᒪᒃᑯᐊ  
ᐊᑐᐃᓐᓇᐅᓐᖏᓗᐊᖅᑎᓪᓗᒋᑦ 
ᖃᓄᖅᑑᕈᑎᒋᔭᐅᑎᓪᓗᒋᑦ ᐊᒻᒪᓗ ᑖᒃᑯᐊ ᑮᓇᐅᔭᑦ 
ᐊᖅᑯᑎᒋᔭᐅᓪᓗᑎᒃ 
ᐃᖅᑲᓇᐃᔭᖅᑎᑖᖅᓱᖅᐸᓪᓕᐊᒍᒪᔪᑦ, 

ᐊᕐᓇᐃᓪᓗ ᑕᒪᒃᑯᐊ ᓴᓂᖅᑯᖅᑎᑖᖅᑎᑕᐅᓗᑎᒃ 
ᐃᓕᓐᓂᐊᖅᑎᑕᐅᓗᑎᒃ ᐱᓕᒻᒪᒃᓴᖅᑎᑕᐅᓗᑎᒡᓗ.  
 
ᐊᒻᒪᓗ ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ ᐱᖃᑎᒋᓗᒋᑦ 
ᑕᒪᓐᓇ ᒪᑭᒪᑦᑎᐊᖁᔭᕗᑦ, ᑲᔪᓯᑦᑎᐊᖁᓪᓗᒋᓪᓗ. 
ᐃᓱᐊᓄᑦ ᑎᑭᖦᖢᒍ ᐃᖅᑲᓇᐃᔭᖃᑎᒋᔪᒪᓂᐊᖅᑕᕗᑦ 
ᑕᐃᒃᑯᐊ ᑎᒥᓐᖑᖅᑎᑕᐅᓯᒪᔪᑦ ᑕᒪᓐᓇ 
ᐱᓕᕆᐊᖑᑎᓪᓗᒍ.  
 
ᐅᖃᖅᑏ, ᐊᕐᓇᐃᑦ ᓂᐱᖏᑦ ᓄᓇᕗᒥ 
ᑐᓴᖅᓴᐅᑦᓯᐊᒃᑲᓐᓂᖁᔭᕗᑦ 
ᐊᒃᓱᕉᑎᒋᔪᓐᓇᕐᓂᐊᕋᑦᑎᒍᑦ ᐱᔪᒪᔭᖏᑦ, ᐊᒻᒪᓗ 
ᐱᕚᓪᓕᐅᑎᒃᓴᖏᓐᓂᒃ ᑕᒪᒃᑯᓂᖓ 
ᐱᑕᖃᕐᓂᖅᓴᐅᓗᑎᒃ 
ᓯᕗᒃᑲᖅᑕᖅᑎᓐᖑᖅᐸᓪᓕᐊᒍᓐᓇᕐᓂᐊᕐᒪᑕ 
ᓄᓇᓕᖕᓂ, ᐊᕕᒃᑐᖅᓯᒪᔪᓂ, ᓄᓇᕗᒥᓗ. 
 
ᑭᒡᒐᖅᑐᖅᖢᒋᑦ ᓄᓇᕗᑦ ᒐᕙᒪᒃᑯᑦ ᖁᔭᓕᒍᒪᔭᒃᑲ 
ᐊᕐᓇᐃᑦ ᐊᒃᓱᕉᑎᖃᖅᓯᒪᓪᓚᕆᖕᒪᑕ 
ᐊᖏᖅᓯᒪᑦᑎᐊᕐᒪᑕᓗ ᐃᑲᔪᖅᓱᐃᓂᕐᒥᒃ ᐃᓄᖕᓂᒃ 
ᐊᕐᓇᓂᒃ ᓄᓇᕗᒥ. 
 
ᐅᖃᖅᑏ, ᐱᕕᖃᕐᓂᖕᓂ ᑕᐃᒃᑯᐊ ᓄᓇᑦᓯᐊᕐᒥᐅᑦ 
ᖁᕕᐊᒋᔪᒪᔭᕋ, ᖁᕕᐊᓲᑎᒋᔪᒪᔭᒃᑲ 
ᐅᓄᖅᑐᐊᓗᖕᓂᒃ ᐊᕐᓇᓂᒃ ᓂᕈᐊᓚᐅᕐᒪᑕ 
ᒫᓐᓇᕈᓗᒃ.  
 
>>ᐸᑦᑕᑐᖅᑐᑦ 
 
ᑖᓐᓇ ᓄᓇᑦᓯᐊᕐᒥᐅᖅ ᖁᕝᕙᓯᓐᓂᖅᐹᓂᒃ ᐊᕐᓇᓂᒃ 
ᒪᓕᒐᓕᕆᔨᖃᖅᑐᑦ ᑲᓇᑕᒥ. ᑕᒪᒃᑯᐊ ᐃᑲᔪᖅᓱᕐᓗᒋᑦ 
ᒪᒃᑯᒃᑐᑦ, ᐊᕐᓇᐃᑦ, ᓂᕕᐊᖅᓵᓪᓗ, ᐅᕙᒍᑦᑕᐅᖅ 
ᑕᐃᒪᓐᓇ ᐅᓄᒃᑲᓐᓂᖅᑐᓂᒃ ᐊᕐᓇᓂᒃ 
ᓂᕈᐊᖅᖠᕈᓐᓇᖅᑐᒍᑦ  
ᓄᓇᕗᑦ ᒪᓕᒐᓕᐅᕐᕕᐊᓂ ᐃᒃᓯᕚᖃᑕᐅᓂᐊᖅᑐᓂᒃ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᑲᔪᕼᐃᓗᑕ. ᒪᓕᒐᓕᐅᖅᑏᑦ 
ᐅᖃᐅᕼᐃᒃᓴᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, 
ᒪᓕᒐᓕᐅᖅᑎ ᕿᓐᖑᖅ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 422 - 5(2): 

2019-ᒥ ᖁᑦᑎᓂᖅᓴᓂᑦ ᐃᓕᓐᓂᐊᓂᕐᒥ 
ᐃᓱᓕᒃᓯᔪᐃᑦ ᑰᒑᕐᕈᒻᒥ (ᕿᓐᖑᖅ) 

 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᑉᓛᒃᑰᖅᐸᒃᑲ 
ᓄᓇᕗᒥᐅᑕᐅᖃᑎᒃᑲ. ᕼᐃᕗᓪᓕᖅᐹᒥᒃ 
ᐃᓐᖑᑕᓐᓄᐊᖅᑯᑦ ᐃᓗᒻᒦᓇ ᐱᕐᕚᓪᓗ-ᓕᐅᑎᐅᓄᒪ 
ᐊᕐᕕᓂᓕᖕᓂᒃ ᐅᑭᐅᓕᕐᒪᑦ. ᖁᕕᐊᓱᑉᐳᖓ. 
 
>>ᐸᑦᑕᑐᖅᑐᑦ 
 
ᐅᖃᖅᑎᑦᓯᔩ, ᓂᑯᕕᔾᔪᑎᖃᖅᑐᖓ ᐆᒥᓐᖓᑦ ᑖᒃᑯᐊ 
ᐃᓕᓐᓂᐊᖅᑐᓐᓃᑦ ᑰᒑᕐᔪᖕᒥ ᐊᓂᒍᐃᕼᐃᒪ’ᒪᑕ. 
ᑕᐃᑉᓱᒪᓂ ᑕᖅᑭᕐᒥ ᐊᓂᒍᖅᑐᒥ, ᐅᖃᖅᑎᑦᓯᔩ, 
ᑖᒃᑯᐊ ᐃᓅᕼᐅᒃᑐᑦ 
ᐊᒃᓱᕈᕐᓇᖅᑐᒃᑰᖅᕼᐃᒪᒐᓗᐊᖅᑎᓪᓗᒋᑦ ᐅᑭᐅᓐᓄᒃ 
ᒪᓪᕉᖕᓄᒃ, ᑲᔪᖏᓐᓇᑉᑎᑦ ᑕᐅᑐᓐᓇᖅᑎᑦᓱᓐᓇᕐᒪᔾᔪᒃ 
ᐃᓕᓐᓂᐊᕆᐊᖅᑐᖃᖅᑕᖅᖢᑎᒃ ᐊᒃᓱᕈᕐᓂᖅᑎᓪᓗ. 
ᖃᐅᑕᒫᑦ ᖁᑦᓯᒃᑐᖅ ᑖᓐᓇ ᐃᓕᓐᓂᐊᕈᑕᐅᔪᖅ 
ᐊᓂᒍᕈᒪᓪᓗᓂᓪᓗ. ᑖᒃᑯᐊ ᐃᓕᓐᓂᐊᖅᑐᑦ 
ᐊᓂᒍᐃᓯᒪᔪᑦ ᐊᑏᑦ: 
 
• ᒫᑎ ᓈᖅᑐᖅ 
• ᐄᑖᓐ ᐊᖑᑎᐊᓗᒃ 
• ᓯᐊᓕ ᐊᖑᑎᓐᖑᕐᓂᖅ 
• ᓯᓐᑎᐊ ᓈᖅᑑᖅ 
• ᑖᓂᑭ ᓂᓐᖓᖅ 
• ᓴᕚᓇ ᐆᒐᖅ 
• ᓗᕌᓐᑕ ᕉᔅ ᕿᓐᖑᖅ 
• ᓈᑕᓇᐃ ᑕᒍᕐᓈᖅ,  ᐊᒻᒪᓗ 
• ᐋᑕᒻ ᑑᑕᓕᒃ 
 
(ᑐᓵᔨᑎᒍᑦ) ᖁᕕᐊᓲᑎᒋᕙᕋ ᐊᒃᓱᕈᖅᓯᒪᓪᓚᕆᒃᖢᑎᑦ 
ᐃᓱᓕᑦᑎᓯᒪᓕᕋᔅᓯ ᐃᓕᓐᓂᐊᖅᑕᑦᓯᖕᓂᒃ, 

ᐅᐱᑦᑎᐊᓘᔪᒍᑦ ᑰᒑᕐᔪᖕᒥᐅᑕᐅᔪᒍᑦ.  
 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᐊᖓᔪᖅᑳᑦ 
ᐃᓚᒋᔭᐅᔪᓪᓗ ᐃᓕᓐᓂᐊᖅᑎᑦᓯᔩᓪᓗ. 
ᐃᓕᓐᓂᐊᖅᑎᑦᓯᔩᑦ ᐃᕼᐅᒪᑕᕆᔭᐃᓗ, 
ᐃᑲᔪᖅᑐᐃᑦᓯᐊᕐᒪᑕ ᑖᒃᑯᓂᖓ ᐃᓅᕼᐅᒃᑐᓂᒃ 
ᐊᖑᑎᓂᒃ ᐊᕐᓇᓂᒡᓗ. 
ᐱᐊᓂᒍᓐᓇᖅᑎᑕᐅᔪᓐᓇᖁᓪᓗᒋᑦ ᑖᑉᕼᐅᒥ 
ᖁᑦᓯᖅᑐᖅ ᐃᓕᓐᓂᐊᕐᓂᖏᓐᓂᒃ 
ᐊᓂᒍᐃᕼᐃᒪᔪᓐᓇᖁᓪᓗᒋᑦ. 
 

ᐅᖃᖅᑎᑦᓯᔩ, ᖁᕕᐊᕼᐅᖃᑎᒋᔪᒪᕙᒃᑲ 
ᒪᓕᒐᓕᐅᖅᑎᐅᖃᒃᑲ ᐃᒡᓘᑉ ᐃᓗᐊᓂ ᑕᓪᕙᓂ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ 
ᑎᑭᕋᕐᔪᐊᕐᒧᓪᓗ, ᒪᓕᒐᓕᐅᖅᑎ ᒪᐃᓐ. 

ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 
ᐱᒋᐊᖅᑎᑕᖏᑦ (ᒪᐃᓐ) 

 

ᒪᐃᓐ: ᐅᑉᓛᑦᓯᐊᖅ. ᒪ’ᓇ, ᐅᖃᖅᑎᑦᓯᔩ, 
ᓂᓪᓕᕈᒪᓪᓗᖓ.  
 

ᐅᖃᖅᑎᑦᓯᔩ, ᐅᑉᓛᖅ ᓂᑯᕕᑦᑐᖓ 
ᐃᑲᔪᖅᑐᐃᕼᐅᐊᖅᖢᖓ ᒥᓂᔅᑕᕆᔭᐅᔪᒥᒃ. ᐃᒻᒪᖄ 
ᑕᒪᓐᓇ ᓂᕆᐅᒋᔭᐅᓐᖏᑦᑑᒐᓗᐊᖅ. 
ᐃᑲᔪᖅᑐᐃᔾᔫᒥᔮᖅᑕᖁᕋᑦᑕᑦᑕᐅᕌ 
ᒪᓕᒐᓕᐅᖅᑎᑐᐃᓐᓇᖅᑎᒍᑦ. ᐅᓇ 
ᐃᒡᓗᓕᕆᔨᕐᔪᐊᒃᑯ’ᓄᑦ 
ᕼᐃᓚᑦᑐᖅᕼᐊᕐᕕᓕᕆᔨᒃᑯᓐᓄᓪᓗ ᒥᓂᔅᑕ ᔫᓂ 4, 
2019-ᖑᑎᓪᓗᒍ ᑕᕝᕙᓂ ᐃᒡᓘᑉ ᐃᓗᐊᓂ 
ᐅᖃᐅᕼᐃᖃᓚᐅᕐᒪᑦ ᐱᓕᕆᐊᖑᔪᒥᒃ 
ᑲᖏᖅᖠᓂᕐᒥᒃ. ᑖᒃᑯᐊ ᐃᒡᓗᓕᐅᒻᒫᖅᖢᑎᒃ 
ᐃᓕᓐᓂᐊᖅᑎᑕᐅᔪᑦ ᐊᑦᑐᑦ 
ᐃᓕᓐᓂᐊᕐᕕᐊᓃᓐᖔᖅᕼᐃᒪᔪᑦ. ᑕᒪᓐᓇ ᐱᐅᒋᒐᒃᑯ 
ᐃᑲᔪᖅᑐᕋᑉᑯ ᓂᔾᔪᕈᐊᖅᑐᖓ.  
 
ᐊᒻᒪᓗ ᖃᐅᔨᒪᓗᒃᑖᖅᑐᒍᑦ ᓄᓇᓕᓗᒃᑖᑦ ᓄᓇᕘᑉ 
ᐃᓗᐊᓂ ᐃᒡᓗᕐᔪᐊᑭᒃᕼᐊᖅᑐᑦ ᐊᒻᒪᓗ ᓄᓇᓕᓗᒃᑖᑦ 
ᐃᓕᓐᓂᐊᖅᑐᖁᑎᒥ’ᓂᒃᑕᐅᖅ 
ᐃᑲᔪᖅᑐᐃᒃᑲᓐᓂᕆᐊᓖᑦ ᖄᒃᑲᓐᓂᐊᒍᑦ 



ᐅᓪᓗᑐᐃᓐᓇᖅ, ᐅᑐᐱᕆ 18, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᓐᓇ ᐊᑐᒐᖅ ᖄᒃᑲᓐᓂᐊᒍᑦ 
ᐃᑲᔪᖅᑐᐃᒃᑲᓐᓂᕆᐊᖃᕋᑉᑕ ᖃᐅᔨᒪᔪᒍᑦ. ᑕᒪᓐᓇ 
ᑲᖏᖅᖠᓂᕐᒦᓐᓇᖅ ᒫᓐᓇ ᐊᐅᓚᓂᖃᖅᑑᒐᓗᐊᖅ 
ᑭᕼᐃᐊᓂ ᑕᐅᑐᖅᑰᕐᓇᖅᑐᖅ, ᐅᖃᖅᑎᑦᓯᔩ, ᓄᓇᕘᑉ 
ᓄᓇᓕᓗᒃᑖᖏ’ᓂᒃ ᑎᐊ’ᓇᐃᓕᐅᖅᑐᖃᓕᕋᔭᕐᓂᖅᐸᑦ 
ᐃᑲᔪᕋᔭᕐᓂᖓ ᑕᐅᑐᖅᑰᕐᓇᖅᑑᒐᓗᐊᖅ. 
 
ᑕᐃᒪ ᐃᓛᒃ ᑕᖅᑭᐅᓚᐅᖅᑐᒥᒃ ᑕᕝᕙᓂ ᐃᒡᓘᑉ 
ᐃᓗᐊᓂ ᑲᑎᖃᑎᖃᓚᐅᕋᑉᑕ 
ᑕᒻᒪᖅᕼᐃᒪᔪᖅᕼᐃᐅᖅᑎᕐᔪᐊᒃᑯ’ᓂᒃ 
ᑐᓴᓚᐅᖅᖢᑕᓪᓗ ᑲᑎᒪᔨᐅᔪᑎᒍᑦ ᑕᒪᓐᓇᒎᑦ 
ᖃᑉᓗᓈᑎᑐᑦ ᐊᒡᒐᒥᓂᒃ ᐃᓕᓐᓂᐊᖅᑎᑕᐅᓂᖅ, 
ᕼᐆᕐᓗᒃ ᕿᔪᓕᕆᓂᖅ, ᕼᐊᕕᓕᕆᓂᖅ, 
ᒥᖅᑰᔪᕼᐊᕐᓂᒃ ᑕᒪᒃᑯᐊᓗᖀᑦ ᐃᓕᓐᓂᐊᖅᑐᓂᒃ 
ᐃᑲᔪᕐᓂᖃᕐᔪᐊᖁ’ᒪᑕᒎᖅ, ᐊᒻᒪᒎᑦ ᐊᒡᓛᑦ 
ᐃᓕᓐᓂᐊᕆᐊᕋᔭᓐᖏᑦᑑᒐᓗᐃᑦ 
ᐃᓕᓐᓂᐊᕋᔪᖕᓂᖅᕼᐊᐅᓕᖅᖢᑎᒃ ᑕᒪᒃᑯᐊ 
ᐊᑐᐃᓐᓇᐅᑎᑕᐅᔭᕌᖓᑕ. 
ᑕᐃᒪ ᑕᒪᓐᓇ ᐃᑲᔪᖅᑐᕋᒃᑯ ᐊᒻᒪᓗ ᐊᔾᔨᔭᐅᖁᓪᓗᒍ 
ᓄᓇᕗᑦ ᐃᓗᐊᓂ.  
 
ᐅᕙᑦᓯᐊᕈ ᓇᓪᓕᐊᓐᓄᑦ ᒥᓂᔅᑐᒧᑦ 
ᐊᐱᖅᓱᕐᓂᐊᕐᒪᖔᕐᒪ ᓇᓗᒐᓗᐊᖅᑐᖓ 
ᐃᒡᓗᓕᕆᔨᕐᔪᐊᑯᓐᓄᑦ ᐅᕝᕙᓘᓐᓃᑦ 
ᓯᓚᑦᑐᖃᕐᕕᓕᕆᔨᒃᑯᓐᓄᑦ ᒥᓂᔅᑐᖓᓐᓄᑦ 
ᓇᓪᓕᐊᓐᓄᑭᐊᖅ ᐊᐱᖅᓱᕐᓂᐊᖅᑐᖓ ᐅᕙᑦᑎᐊᕈ 
ᑕᒪᑐᒪ ᒥᒃᓵᓄᑦ ᐊᒡᓕᒋᐊᕈᑎᒃᓴᖓᓂᒃ ᓄᓇᕘᑉ 
ᐃᓗᐊᓄᑦ ᑕᒪᓐᓇ ᑕᐃᑐᖅᑰᕐᓇᕋᓗᐊᕐᒪᑦ 
ᓯᕗᓂᑦᑎᓐᓂ. ᒪ’ᓇ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᒃ, ᒪᓕᒐᓕᐅᖅᑎ 
ᓚᐃᑦᓯᑑᓐ. 

ᐃᒡᓗᑭᒃᓴᓕᕆᓂᖅ (ᓚᐃᑦᓯᑑᓐ) 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 
ᐊᒻᒪᓗ ᐅᓪᓛᒃᑯᑦ. ᖃᐅᔨᒪᔪᐃᓐᓇᐅᓪᓗᑕ 
ᐃᒡᓗᓕᕆᓂᖅ ᑕᒪᓐᓇ ᐃᓱᒫᓘᑕᐅᒻᒪᑦ ᓄᓇᕘᓕᒫᒥ, 
ᑕᒫᓂ 5,000-ᖏᓐᓃᑦᑐᑦ ᐅᑕᖅᑭᔪᑦ ᐃᒡᓗᓂᒃ 
ᐊᑐᖅᑐᐊᒐᒃᓴᓂᒃ, ᐊᒻᒪᓗ ᓇᑉᐸᓪᓗᐊᖏᑦ 
ᐃᒡᓗᒦᒃᑐᑎᒃ ᐱᐅᓐᖏᑦᑐᓂᒃ. ᐃᒡᓗᑭᒃᓴᕐᓂᖅ 
ᑕᒪᓐᓇ ᐊᑦᑐᐃᓂᖃᖅᐳᖅ 

ᐃᓅᓯᑦᑎᓐᓄᑦ ᐊᒃᓱᕈᕐᓇᕐᓂᕐᓄᑦ ᐸᒻᒥᐅᕐᓂᕐᒧᑦ 
ᓂᕿᖃᑦᑎᐊᓐᖏᓐᓂᕐᒧᑦ ᓱᕈᓰᑦ 
ᓄᓕᐊᕐᓂᕐᓗᖅᑕᐅᓂᖏᓐᓄᑦ ᐊᒻᒪᓗ ᖃᐅᔨᒪᓪᓗᖓ.  
 
ᑖᓐᓇ ᒥᓂᔅᑕᕆᔭᐅᔪᖅ ᐃᒡᓗᓕᕆᔨᕐᔪᐊᒃᑯᓐᓄᑦ  
ᑕᒪᒃᑯᓂᖓ ᑭᓐᖒᒪᔭᐅᔪᓂᒃ 
ᓴᖅᑭᑦᑎᕙᓪᓕᐊᓇᓱᒃᑐᖅ ᖃᐅᔨᒪᓪᓗᖓ ᑕᒪᒃᑯᐊ 
ᑮᓇᐃᔭᐃᑦ ᕿᓗᖅᑭᑖᕐᓂᖏᓐᓂᒃ. ᑭᓯᐊᓂ ᑕᐃᒪᓐᓇ 
ᐅᓪᓗᒥ ᓈᒻᒪᓐᖏᑦᑐᒦᑦᑐᒍᑦ 
ᖃᓄᖅᑑᕈᑎᒃᓴᑦᑎᐊᕙᓐᓂᒃ ᕿᓂᕆᐊᖃᖅᑐᒍᑦ 
ᐅᓄᒃᑲᓐᓂᖅᑐᓂᒃ ᐃᒡᓗᓕᐅᖃᑦᑕᕈᓐᓇᕐᓂᐊᕋᑦᑕ 
ᒫᓐᓇ ᐱᒋᐊᕐᓗᒍ.  
 
ᐅᖃᖅᑏ, ᑕᒪᓐᓇ ᐊᐱᖅᑯᑎᒋᓂᐊᖅᑕᕋ ᓈᒻᒪᒃᓯᑉᐸᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. 
ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, 
ᒪᓕᒐᓕᐅᖅᑎ ᑯᓱᒐᖅ. 

2019-ᒥ ᐃᓕᓐᓂᐊᕐᕕᐊᓗᒻᒥ ᐃᓱᓕᑦᑎᔪᑦ 
ᑲᖏᖅᖠᓂᕐᒥ (ᑯᓱᒐᖅ) 

 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᓪᓛᒃᑯᑦ, 
ᑲᖏᖅᖠᓂᕐᒥᐅᑕᐅᔪᑦ ᐅᓪᓛᒃᑰᖅᐸᒃᑲ.  
 
ᐅᖃᖅᑎᑦᓯᔩ, ᐅᓪᓛᖅ ᓂᑯᕕᔾᔪᑎᒋᔭ ᐊᐅᔭᖅ ᐋᒋᔅᒥ 
ᑲᖏᖅᖠᓂᕐᒥ ᐃᓕᓐᓂᐊᖅᑐᖁᑎᕗᑦ 
ᐃᓕᓐᓂᐊᕌᓂᑦᑐᖁᑎᕕᑦ ᐃᓕᑕᕆᔭᐅᓚᐅᕐᒪᑕ. 
ᐋᒋᔅᒥ ᑭᓯᐊᓂ ᐃᓕᑕᕆᔭᐅᓕᓵᓲᖑᖕᒪᑕ 
ᐃᓕᓐᓂᐊᕌᓂᒻᒪᕆᒃᑐᓂᒃ ᐃᓕᓐᓂᐊᖅᑐᓕᕆᔾᔪᑎᓂᒃ 
ᐊᓂᒍᐃᓯᒪᔪᓂᒃ ᐃᓕᑕᖅᓯᓲᖑᖕᒪᑕ. ᐊᐅᔭᖅ 22-ᓂᒃ 
ᑲᖏᖅᖠᓂᕐᒥ ᐃᓕᓐᓂᐊᕌᓂᒃᑐᖁᑎᖃᓚᐅᕋᑦᑕ 
ᑕᐃᑯᖓᓗ ᖃᐃᖁᔭᐅᓯᒪᓚᐅᕋᒪ ᖁᔭᒋᕙᒃᑲ. 
ᐅᑯᐊᖑᕗᑦ: 
 
• ᐃᓕᐊᑦ ᐋᑕᒻᔅ 
• ᑲᑐᕇᓇ ᐋᓐᑐᓴᓐ 

• ᐊᒪᐅᔭᖅ ᐊᖑᑎᐊᓗᒃ 
• ᓕᐅᓂ ᐊᐅᐱᐊᕐᔪᒃ 
• ᑎᐅᕆᒃ ᕕᑦᓚᓐ 
• ᓵᓐ ᕼᐋᒧᑕᓐ 
• ᓵᓐᑐᕋ ᖃᓗᔾᔭᖅ 
• ᑕᒦᑲ ᖃᓗᔾᔭᖅ 
• ᐳᕋᐃᔅ ᑯᓱᒐᖅ 
• ᓂᑯᓚᔅ ᒪᒃᐸ 
• ᓚᒃᓯ ᐅᒃᐸᑕᐅᔭᖅ 
• ᒪᐃᓇ ᐊᐅᐸᓗᒃ  
• ᔭᐃᓴᓐ ᐸᓂᑲ  
• ᔭᐃᑏᓐ ᐱᓚᑲᑉᓯ  
• ᒦᑲ ᐳᑐᓕᒃ  
• ᔮᔅᒥᓐ ᓴᓐᓂᖅᑖᓄᑦ  
• ᐳᕌᑦ ᓯᒍᑦᓴᓐ  
• ᔨᒥ ᑕᐃᐸᓈᖅ  
• ᐳᕌᓐᑕᓐ ᑕᑎ  
• ᑭᓕᕗᑦ ᑕᑎ  
• ᑏᒐᓐ ᑕᖅᑐ  
• ᕖᑦ ᕗᐃᓯ 
 
ᑖᒃᑯᐊ 22-ᖑᔪᑦ ᓴᕆᒪᕆᑦᓯᐊᖅᑕᕗᑦ ᐊᒻᒪ 
ᓯᕗᓂᒃᓴᖃᑦᓯᐊᖁᕙᕗᑦ ᓄᓇᕗᑦ ᐃᓗᐊᓂ. 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪ’ᓇ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ ᑐᓄᓂᕐᒧᑦ, ᒪᓕᒐᓕᐅᖅᑎ ᖃᒪᓂᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 426 - 5(2): 

ᓄᓇᓕᓐᓂ ᓂᕈᐊᒐᒃᓴᖏᓐᓂᕐᒧᑦ ᑎᓕᔭᐅᔪᑦ 
ᒥᑦᑎᒪᑕᓕᒻᒥ (ᖃᒪᓂᖅ) 

 
ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑰᖅᐸᒃᑲ 
ᓄᓇᖅᑲᑎᒃᑲ ᑐᓄᓂᕐᒥᐅᑦ.  
 
ᐅᖃᖅᑏ, ᑕᐃᒪ ᐅᑐᐱᕆ 28, 2019-ᒥ 
ᓂᕈᐊᕐᓇᐅᓛᕐᒪᑦ ᓄᓇᓕᖕᓂ ᒐᕙᒪᐅᔪᓄᑦ ᓄᓇᕘᒥ. 
ᑖᒃᑯᐊ ᓄᓇᑦᑎᓐᓂ ᕼᐋᒻᓚᑯᓐᓄᑦ 
ᐃᓂᖏᓐᓄᐊᓚᐅᖅᑐᑦ ᐅᓄᓐᖏᓗᐊᓚᐅᕐᒪᑕ 
ᐃᖏᑐᐃᓐᓇᕐᓂᐊᕐᒪᑕ ᓂᕈᐊᖅᑕᐅᓐᖏᓪᓗᑎᒃ. 
ᐅᐱᒋᔪᒪᔭᒃᑲ 
ᓂᕈᐊᒐᒃᓴᐅᓇᓱᐊᓐᖑᐊᑕᖅᓯᓐᓇᓚᐅᕐᒪᑕ. ᐅᑯᐊ 
ᕼᐋᒻᓚᒃᑯᓐᓄᑦ ᑲᑎᒪᔨᐅᖃᑕᐅᓂᐊᕐᒪᑕ 
ᐃᖏᑐᐃᓐᓇᕐᓗᑎᒃ ᐅᐱᒋᕙᒃᑲ:  
 
• ᐳᐊᓯ ᐆᑦᑐᕙᒃ 

• ᑳᑎ ᐱᐅᒑᑦᑐᐊᓗᒃ 
• ᑖᓂ ᒪᒃᑖᖅ 
• ᐊᐃᓴᑭ ᐊᒃᐸᓕᐊᐱᒃ 
• ᔮᔅᓱᐊ ᐃᓪᓚᐅᖅ 
• ᒨᓯᓯ ᑯᓐᓇᒃ 
• ᑕᐃᑑᓯ ᐊᕐᓇᑲᓪᓚᒃ 
 
ᐊᒻᒪ ᓱᓕ ᐅᖃᖅᑏ, ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᓂᕈᐊᒐᒃᓴᐅᔪᖃᓚᐅᕐᒥᖕᒪᑦ ᐊᑕᐅᓯᑲᓪᓚᒃ ᑖᓐᓇ 
ᐃᓕᑐᐃᓐᓇᕐᓂᐊᕐᒥᔪᖅ ᓄᓇᓕᖕᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 
ᐅᐱᒋᔪᒪᖕᒥᔭᕋ ᑲᑎᒪᔨᐅᒃᑲᓐᓂᕐᓂᐊᓕᕐᒥᖕᒪᑦ ᒪᐃᑯ 
ᐲᑦᑐᓘᓯ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ ᖁᑦᑎᒃᑐᕐᒧᑦ, ᒪᓕᒐᓕᐅᖅᑎ 
ᐊᕿᐊᕈᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 427 - 5(2): 

ᐊᐅᔭᒃᑯᑦ ᐳᓚᕋᕐᓕᒻ ᖃᒪᓂᑦᑐᐊᕐᒧᑦ 
(ᐊᕿᐊᕈᖅ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᖁᑦᑎᒃᑐᒥᐅᑕᐃᑦ 
ᑕᕝᕙᐅᕗᑏᑦᑎᐊᖅᐸᒃᑲ. ᐅᓪᓗᒥ 
ᐅᓪᓗᑐᐃᓐᓇᐅᓂᖓᓂᒃ ᐅᕿᔾᔫᒥᔪᒥᒃ 
ᐅᖄᕐᔪᒍᒪᓪᓗᖓ.  
 
ᑕᕝᕙᓂ ᐊᐅᔭᐅᔪᖅ ᓇᒧᓐᖓᕈᓘᔭᓚᐅᕋᒪ. 
ᓄᓇᕘᒥᓪᓗ ᑲᓇᑕᒥᓪᓗ. ᑖᓐᓇ ᐅᖃᐅᓯᕆᔪᒪᓪᓗᒍ, 
ᐅᖃᖅᑎᑦᑎᔩ, ᐃᕝᕕᑦ ᓄᓇᓕᖓᓅᓚᐅᕋᒪ. 
ᓄᓇᓕᔅᓯᓐᓅᓚᐅᕋᒪ ᑖᓐᓇ ᓂᕈᐊᓚᐅᕋᑦᑎᒍᐃᓛᒃ 
ᒫᓐᓇᕋᑖᖅ ᐅᖃᖅᑎᐅᓂᕐᒧᑦ. ᐃᒻᒥᓂᒃ 
ᖁᕝᕙᖅᑎᖃᑦᑕᐅᑎᔪᓐᓇᓐᖏᓐᓇᑦᑕ ᑭᓯᐊᓂ 
ᖁᕝᕙᖅᑎᑕᐅᕐᔪᐊᖃᑦᑕᕋᑦᑕ. ᑖᓐᓇ ᖃᓄᖅ 
ᐅᖃᖅᑎᑖᕆᕗᑦ ᐊᔪᓐᖏᑦᑐᐊᓘᓂᖓᓄᑦ 
ᓴᖅᑭᓚᐅᕐᒪᑦ, ᐃᒻᒥᓂᒃ, ᐃᒻᒥᓂᒃ ᓴᖅᑭᑎᓚᐅᕐᒪᑦ. 
ᖁᕝᕙᖅᑎᕈᒪᓪᓗᒍ, ᑖᓐᓇ ᕙᓯᒥ ᐃᑭᒪᖃᑎᒋᓪᓗᒍ 
ᑕᑉᐸᐅᖓᑐᖄᓗᒃ ᓄᓇᑐᐃᓐᓇᕐᒧᑦ 
ᓄᓇᒥᐅᑕᑐᐃᓐᓇᐅᓪᓗᓂ. ᑕᑉᐱᒃᑯᐊ ᕿᒡᒍᑯᓗᐃᑦ 
ᑕᐅᑐᕋᓐᓈᖅᓱᒋᑦ ᐅᖃᖅᖢᓂ ᐅᕙᓐᓄᑦ ᑕᕝᕙ 
ᐅᖃᓪᓚᖃᑎᖃᖅᑐᖅ ᖃᓄᖅ ᖃᒪᓂ’ᑐᐊᖅ 
ᐱᐅᓂᖓᓂᒃ. ᑖᓐᓇ ᐅᖃᓪᓚᑦᓱᓂ ᐅᕙᓐᓄᑦ 
ᐃᔨᒋᓪᓗᓂ ᑕᑉᐱᒃᑯᐊ ᕿᒡᒍᐃᑦ ᕿᒥᕐᕈᐊᖅᓱᒋᑦ. 
ᐅᖃᓪᓚᐃᓐᓇᖅᓱᓂ ᐅᖃᖅᓱᓂ, “ᑕᑯᕕᒌᑦ 
ᑐᒃᑐᐃᑦ?”  
 



ᐅᓪᓗᑐᐃᓐᓇᖅ, ᐅᑐᐱᕆ 18, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

3765 

>>ᐃᒡᓚᖅᑐᑦ 
 
ᐅᐊᒃ! ᐊᔪᒐᖃᓐᖏ, ᒪᐅᖓ ᓵᓐᖓᓪᓗᓂ ᑕᐃᑲ 
ᑐᒃᑐᐃᑦ ᐊᕙᓃᑦᑐᐃᑦ ᑕᐅᑐᒃᑕᖏᑦ.  
 
>>ᐃᒡᓚᖅᑐᑦ 
 
ᐅᐊᑲᓪᓚᖔᖑᓚᐅᕐᒪᑦ. ᐃᒪᓐᓇ ᓂᕈᐊᑦᑎᐊᓚᐅᕋᑦᑕ 
ᐅᖃᖅᑎᒥᒃ ᐊᔪᓐᖏᑦᑐᕐᔪᐊᕌᓗᖕᒥᒃ ᐅᐱᕆᒋᕙᒋᑦ  
 
>>ᐃᒡᓚᖅᑐᑦ 
 
ᐊᒻᒪᓗ ᓄᓇᓖᑦ ᐱᐅᓂᕋᐃᓐᓇᐅᔭᕋᕕᐅᒃ ᑕᐃᒪᓐᓇ 
ᓱᓇᐅᕝᕙ ᖃᐅᔨᒪᑦᑎᐊᕋᕕᒋᑦ ᑭᓱᓕᒫᑦ 
ᕿᒡᒍᓕᒫᑯᓗᖏᑦ ᑕᓯᖏᑦ ᑕᒪᒃᑯᓂᖓ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐃᒡᓚᖅᑐᑦ 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪ’ᓇᓪᓗᐊᕕᒃ ᖁᖓᒃᐸᑦᑐᒎᒐᓗᐊᖅ 
ᒪᓕᒐᓕᐅᖅᑎᑎᒍᑦ.  
 
ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐱᑕᖃᕈᓐᓃᕐᒪᑦ. 
ᑲᔪᕼᐃᓗᑕ. ᑭᐅᔾᔪᑕᐅᓚᐅᖅᑐᑦ ᐅᖃᐅᕼᐃᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ. ᐱᑕᖃᓐᖏᒻᒪᑦ. 
ᑕᓪᓕᒪᒋᓕᖅᑖᓄᑦ. ᐃᓕᑕᖅᓯᓂᖅ ᒪᓕᒐᓕᐅᕐᕕᖕᒥ. 
ᐱᑕᖃᓐᖏᒻᒪᑦ. ᐊᕐᕕᓂᓕᕆᔮ ᐅᖃᐅᓯᒃᑯᑦ 
ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᒪᓂᕋᔭᒃ, 
ᒪᓕᒐᓕᐅᖅᑎ ᓚᐃᑦᓯᑑᓐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 573 - 5(2): ᐊᓯᐊᑎᒍᑦ ᐃᒡᓗᓕᐅᕈᓰᑦ 

(ᓚᐃᑦᓯᑑᓐ) 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 
ᐅᖃᐱᓪᓚᖅᑲᐅᒐᒪ ᒪᓕᒐᓕᐅᖅᑏᑦ ᐅᖃᐅᑎᖏᓐᓂᒃ, 
ᒥᓂᔅᑕ ᑲᒪᒋᔭᖃᖅᑐᒧᑦ ᓄᓇᕗᒥ 
ᐃᒡᓗᓕᕆᕐᔪᐊᒃᑯᓐᓄᑦ. ᐅᖃᖅᑏ, ᐅᓪᓗᒥᓗ 
ᐊᐱᖅᑯᑎᒃᑲ ᐊᔾᔨᑲᓴᒋᖕᒪᒋᑦ. ᑖᒃᑯᐊ 
ᓴᖅᑭᓚᐅᖅᑕᓐᓄᑦ ᐃᑉᐸᒃᓴᓄᑦ ᑖᒃᑯᓄᖓ 
ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᑦ ᒥᓂᔅᑕᖓᓐᓄᑦ. 
 
ᒥᓂᔅᑕ ᖃᐅᔨᒪᑦᑎᐊᕐᒪᑦ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᑦ ᐸᕐᓇᐅᑎᖓᑦ ᐃᒡᓗᓕᕆᓂᕐᒧᑦ 
ᓇᓗᓇᐃᖅᓯᖕᒪᑦ ᓄᑖᓂᒃ ᐱᓕᕆᐊᖃᖅᑐᓄᑦ 
ᑖᒃᑯᓂᖓ ᐃᓱᒫᓗᒋᔭᐅᓪᓗᓂ.  
 
ᒥᓂᔅᑕᑦᑕᐅᖅ ᖃᐅᔨᒪᒻᒥᖕᒪᑦ ᑐᑭᓯᐅᒪᒐᒃᑯ ᑖᓐᓇ 
ᓄᑖᒥᒃ ᐃᓱᒪᖃᑦᑕᕐᓂᖅ ᐊᒻᒪᓗ ᓄᓇᓕᖕᓂ 
ᓯᕗᓕᐅᖅᑕᐅᔪᓂᒃ ᑕᐃᑲᓂ ᐃᖃᓗᒃᑑᑦᓯᐊᕐᒥ 
ᑖᒃᑯᓂᖓ ᒥᑭᑦᑑᑎᓂᒃ ᐊᖏᕐᕋᓕᐅᖅᑐᑦ. ᑖᒃᑯᐊᓕ 
ᐊᒃᓱᒻᒪᕆᒃ ᐋᖅᑭᒃᓯᔾᔪᑕᐅᔪᓐᓇᑐᐃᓐᓇᕆᐊᖃᕐᒪᑕ 
ᐃᒡᓗᑭᒃᓴᕐᓂᕐᒥᒃ. ᒥᓂᔅᑕ ᐅᖃᐅᓯᖃᕈᓐᓇᖅᐹ 
ᖃᓄᑎᒋ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 
ᓇᐅᑦᑐᖅᓱᕐᒪᖔᑕ ᑖᔅᓱᒥᖓ  
ᐱᕙᓪᓕᐊᓂᖓᓂᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᑲᒪᒋᔭᖃᖅᑐᖅ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᖏᓐᓂᒃ, ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
(ᑐᓵᔨᑎᒍᑦ) ᖁᔭᓐᓇᒦᓪᓗ ᒪᓕᒐᓕᐅᖅᑎ 
ᓴᖅᑭᑦᑎᖕᒪᑦ ᑖᔅᓱᒥᖓ ᐊᐱᖅᑯᒻᒥᒃ. ᑕᐃᒪ 
ᐃᒡᓗᑭᒃᓴᖅᑐᒻᒪᕆᐅᒐᑦᑕ ᑕᐃᒪ 
ᐃᖃᓗᒃᑑᑦᓯᐊᕐᒦᓚᐅᖅᑐᖓ ᐄᐳᕈᓪᒥᐅᖅᑰᖅᑐᖅ 
ᕼᐋᒻᓚᒃᑯᓪᓗ ᑲᑎᖃᑎᒋᓪᓗᒋᑦ, ᐊᒻᒪᓗ 
ᑕᑯᔪᒪᒻᒪᕆᑦᑕᒃᑲ ᖃᓄᖅ 
ᓇᐅᑦᑎᖅᓱᖅᐸᓪᓕᐊᓂᐊᖅᖢᒍᓗ ᑖᓐᓇ 
ᖃᓄᐃᓕᐅᓕᕐᒪᖔᑦ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᓪᓗ ᒥᓂᔅᑕ ᑭᐅᖕᒪᑦ. ᐃᓱᒪᒐᓗᐊᖅᐳᖓ 
ᐃᒡᓗᓕᕆᔨᕐᔪᐊᒃᑯᑦ 
ᐱᕚᓪᓕᕈᑎᖃᑦᑎᐊᕐᓂᐊᖅᑐᒃᓴᐅᒐᓗᐊᖅᐳᑦ 
ᑖᔅᓱᒥᖓ ᓈᒻᒪᓐᓂᖏᓐᓂᒃ, ᓈᒻᒪᓐᖏᓐᓂᖏᓪᓗ. 

ᐅᖃᖅᑏ, ᒐᕙᒪᑐᖃᒃᑯᑦ ᓂᕈᐊᖅᑎᑦᑎᓂᐊᕐᒪᑕ 
ᓇᒡᒐᔾᔭᐅᒥ ᐱᐅᑦᑎᐊᕋᔭᕋᓗᐊᖅᖢᓂ ᑕᐃᓐᓇ 
ᒐᕙᒪᑐᖃᒃᑯᑦ ᐊᖏᔪᕕᔾᔪᐊᕌᓗᖕᒥᒃ 
ᓯᒃᑭᓕᐅᕐᓂᖅᐸᑕ ᐃᒡᓗᓕᐅᑲᐅᑎᒋᔪᓐᓇᕐᓗᑕ, ᖃᔅᓯᑦ 
ᑕᐅᓵᓗᓐᓂᒃ ᓄᑖᓂᒃ ᐱᔭᕆᐊᖃᖅᑕᑎᓐᓂᒃ 
ᑭᓯᐊᓂᓕ ᒪᓕᒐᓕᐅᕐᕕᒻᒥᓕ ᑕᐃᒪᐃᓕᐅᕐᓂᐊᕌᖓᑦ 
ᐃᓱᒪᖅᑰᓐᖏᓐᓇᑦᑕ. 
 
ᐅᖃᖅᑏ, ᑲᓐᖑᓇᓐᖏᒻᒪᑦ ᑖᒃᑯᐊ ᐃᒡᓗᓕᐅᖅᑕᐅᔪᑦ 
ᑮᓇᐅᔭᖅᑐᕈᑕᐅᖃᑦᑕᕐᒪᑕ ᐃᒡᓗᓕᕆᔨᕐᔪᐊᒃᑯᓐᓄᑦ 
ᖃᔅᓯᑦ ᕼᐊᓐᓇᓚᑦ ᑕᐅᓴᕌᓗᖕᓂᒃ 
ᓇᑉᐸᖅᑕᐅᑦᑕᐅᓪᓗᑎᒃ ᒫᓐᓇ ᓴᓇᔾᔪᓯᖏᑦ 
ᐊᑐᖅᖢᒋᑦ. ᑕᐃᒫᒃ ᐱᔾᔪᑎᒋᓪᓗᒍ, 
ᐃᑲᔪᖅᑐᖅᑕᒻᒪᕆᒐ ᑮᓇᐅᔭᖅᑐᓐᖏᓐᓂᖅᓴᒥᒃ  
ᓇᑉᐸᖅᑎᕆᓂᕐᒥᒃ ᐊᖏᕐᕋᓕᐅᕐᓂᖅ 
ᕿᓚᒥᐅᓂᖅᓴᒃᑯᑦ. ᐊᐱᕆᔪᒪᔪᖓ ᒥᓂᔅᑕᖃᐃ 
ᑕᐃᒪᓐᓇ ᐃᓱᒪᒋᕗᖅ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
(ᑐᓵᔨᑎᒍᑦ) ᖁᔭᓐᓇᒦᓪᓗ ᐊᐱᖅᑯᑎᖓᓐᓄᑦ 
ᒪᓕᒐᓕᐅᖅᑎᑉ. ᐃᒡᓗᓕᕆᔨᕐᔪᐊᒃᑯᑦ 
ᑕᑯᓇᐃᓐᓇᐅᔭᖅᑐᑦ ᐃᒡᓗᑭᒃᓴᕐᓂᕐᒥᒃ ᐃᒡᓗᑭᒃᓴᕐᓂᖅ 
ᐊᒻᒪᓗ ᒪᑐᐃᖓᑦᑎᐊᖅᐳᒍᑦ ᐅᖃᖃᑎᖃᕆᐊᒃᓴᖅ 
ᖃᓄᖅ ᑲᑐᔾᔨᓗᑕ ᐃᒡᓗᓕᕆᔪᓐᓇᕆᐊᒃᓴᖅ. 
ᒪᑐᐃᖓᑦᑎᐊᖅᑐᖓ ᐅᖃᐅᔾᔭᐅᒋᐊᕈᒪᒍᒪ, 
ᐅᖃᕐᕕᒋᔪᒪᔭᕋᓗ. ᑖᓐᓇ ᐃᒡᓗᑭᒃᓴᓗᐊᕐᓂᖅ 
ᐅᕙᑦᑎᓐᓄᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᓂᕆᐅᑦᑎᐊᖅᐳᖓᑦᑕᐅᖅ ᑕᕝᕙᓂ 
ᐅᖃᖃᑎᒌᓐᓂᐊᖅᑕᑎᓐᓂᒃ. ᐊᓯᐊᒍᑦ 
ᖃᓄᐃᓕᐅᕋᓱᓪᓗᑕ. 
 
ᐃᑉᐸᒃᓴᖅ ᐊᐱᖅᓱᖅᖢᖓ ᒥᓂᔅᑕᒧᑦ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂ 
ᐅᖃᐅᓯᖃᓚᐅᕋᒪ ᑕᐅᖅᓰᖃᑦᑕᐅᑎᓂᕐᒥᒃ ᑖᓐᓇ 
ᕿᑭᖅᑖᓗᒃ ᑯᐊᐳᕇᓴᓐ ᐃᓄᖕᓂᒃ ᓇᖕᒥᓂᕆᔭᐅᔪᖅ 
ᑮᓇᐅᔭᓕᐅᕋᓱᒃᑎᐅᓪᓗᓂ. ᐃᒪᓐᓇ 
ᐋᖅᑭᒃᓱᐃᓚᐅᕐᒪᑕ ᖃᓄᖅ ᓄᑖᕐᒥᒃ 
ᑐᔪᕐᒥᕕᓕᐅᕆᐊᒃᓴᖅ. 
 
ᐅᖃᖅᑏ, ᑕᐃᓐᓇ ᐋᒃᑳᖅᑐᖃᓪᓚᑦᑖᕈᓐᓇᓐᖏᒻᒪᑦ 
ᑖᓐᓇ ᓄᓇᕗᒥ ᐃᒡᓗᑭᒃᓴᕐᓂᖅ ᑕᐃᒪ ᐃᓅᓯᕐᒧᑦ 
ᓈᒻᒪᓐᖏᓕᐅᕈᑎᓄᑦ ᐱᔾᔪᑎᐅᖕᒪᑦ. ᐃᓱᒪᒋᓪᓗᒍᓕ 
ᐱᔪᓐᓇᕐᓂᓕᒫᑦᑎᓐᓂᒃ ᐃᒡᓗᓕᐅᒃᑲᓐᓂᕆᐊᖃᖅᑐᒍᑦ  
ᕿᓚᒻᒥᐅᓂᖅᓴᒃᑯᑦ ᑮᓇᐅᔭᖅᑐᓐᖏᓐᓂᖅᓴᒃᑯᓪᓗ. 
ᑕᐃᒪᓕ ᐃᒡᓗᖔᖓᒍᑦ ᐃᒪᐃᓕᐅᖃᑦᑕᕋᔭᕐᓂᕈᑦᑕ, 
ᒪᓕᒐᓕᐅᖅᑎᐅᓇ ᐃᖃᓗᖕᓂ ᐃᑲᔪᖅᓯᕐᓂᐊᖅᑕᕋ. 
 
ᒥᓂᔅᑕ ᒫᓐᓇ ᐃᒡᓗᑭᒃᓴᕐᓂᕐᒥᒃ ᓄᓇᕗᒥ ᑖᓐᓇ 
ᐊᔾᔨᐅᓐᖏᑦᑎᐊᒻᒪᕆᒃᑐᒃᑯᑦ ᑕᐃᒪᐃᑦᑑᓲᖑᒐᓗᐊᕋᑦᑕ 
ᒐᕙᒪᒃᑯᑦ ᐱᔪᓐᓇᕐᓂᕐᒥᓂᒃ ᑖᒃᑯᐊ ᓈᓴᐅᑎᖓ 3.1 
ᓄᓇᕗᑦ ᓇᖕᒥᓂᖃᖅᑐᓄᑦ ᐃᑲᔫᑎᓂᒃ ᑕᐃᒪᓐᓇ 
ᐊᔾᔨᒋᓐᖏᑕᖓᓂᒃ ᐅᐹᖃᕈᓐᓇᖅᐸᑕ 
ᐃᒡᓗᓕᐅᕐᓂᕐᒧᑦ ᓴᖅᑭᑦᑎᑐᐃᓐᓇᕆᐊᖃᖅᑐᓂᒃ 
ᐃᒡᓗᓕᐅᕐᓂᖅᓴᐅᓗᑎᒃ 
ᑮᓇᐅᔭᖅᑐᓐᖏᓐᓂᖅᓴᐅᔪᒃᑯᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
(ᑐᓵᔨᑎᒍᑦ) ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ, ᓄᓇᕗᑦ 
ᓇᖕᒥᓂᖃᖅᑐᓂᒃ ᐃᑲᔫᑎᖓ ᒪᓕᖃᑦᑕᖅᑐᑦ 
ᑕᑯᓇᒃᓯᒪᔭᕗᑦ ᐋᖅᑭᒃᓱᑐᐃᓐᓇᕆᐊᓖᑦ. ᑕᐃᒪᓕ 
ᐃᒡᓗᓕᕆᔨᕐᔪᐊᒃᑯᑦ ᑖᓐᓇ ᐃᒡᓗᓕᐅᓪᓚᑦᑖᕐᓂᖅ 
ᑮᓇᐅᔭᖅᑐᓐᖏᓐᓂᖅᓴᐅᖕᒪᑦ 
ᐋᖅᑭᒃᓱᑐᐃᓐᓇᕆᐊᓕᖕᓂᒃ. ᑕᐃᒪᓐᓇ ᑕᕝᕙ 
ᐊᑐᐊᒐᖃᖅᐳᒍᑦ ᐃᒡᓗᓕᐅᕐᓂᑐᖃᒃᑯᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᑎ 
ᐅᖅᑯᕐᒥᐅᓄᑦ, ᒪᓕᒐᓕᐅᖅᑎ ᕿᔪᒃᑖᖅ. 
 
ᐊᐱᖅᑯᑦ 574 - 5(2): ᕿᑭᖅᑖᓗᒻᒥ 

ᑐᑦᑐᓕᕆᓂᖅ (ᕿᔪᒃᑖᖅ) 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑰᖃᒃᑲ 
ᕿᑭᖅᑕᔪᐊᕐᒥᐅᑦ ᑲᖏᖅᑐᒑᐱᒻᒥᐅᓪᓗ ᑕᐃᒃᑯᐊ 
ᑐᓵᔪᑦ ᑕᑯᓇᒃᑐᓪᓗ.  
 
ᐅᖃᖅᑎᑦᑎᔩ, ᐊᐱᖅᑯᓯᕆᓂᐊᖅᑕᒃᑲᐅᑯᐊ 
ᑐᕌᖅᑎᒍᒪᓪᓗᒋᑦ ᐊᕙᑎᓕᕆᓂᕐᒧᑦ ᒥᓂᔅᑕᐅᔪᒧᑦ.  
 
ᐅᖃᖅᑎᑦᑎᔩ, ᑕᐃᒪ ᖃᐅᔨᒪᓕᕋᑦᑕ ᒫᓐᓇᐅᔪᖅ 
ᑖᒃᑯᐊ ᐊᐱᖅᑯᓯᕇᓐᓇᖃᑦᑕᓚᐅᖅᓯᒪᒐᒃᑭᑦ ᑐᒃᑐᐃᑦ 
ᒥᒃᓵᓄᑦ ᕿᑭᖅᑖᓗᒻᒥ ᑐᒃᑐᒍᓐᓇᖅᑕᕗᑦ 250-ᐅᒻᒪᑕ. 
ᐅᖃᖅᑎᑦᑎᔩ, ᑖᓐᓇ ᖁᕕᐊᓇᓚᐅᕐᖓᑦ ᑐᓴᖅᑐᒍ 
ᑕᕝᕙᓐᖓᑦ 250-ᓂᖅᑲᐃ 
ᐊᕐᓇᓪᓗᒍᓐᓇᖅᓯᓂᕋᖅᑕᐅᑎᓪᓗᒋᑦ 25-ᓂᒃ. ᑕᐃᒪ 
ᐸᓐᓃᓇᕐᓂᒃ ᑐᒃᑐᒍᓐᓇᖅᑎᑕᐅᕙᓚᐅᕋᑦᑕ. 
ᐊᕐᓇᓪᓗᒍᓐᓇᖅᓯᓂᕋᖅᑕᐅᓪᓗᑎᑦ 
ᑐᓴᖅᑎᑕᐅᓯᒪᒐᑦᑕ 25-ᓂᒃ ᑕᕝᕙᓂ ᕿᑭᖅᑖᓗᖕᒥ. 
ᑖᒃᑯᐊᖃᐃ 25 ᑕᕝᕙᓐᖓᑦ 250-ᓂᒃ 
ᐃᓚᓐᖓᐅᑎᖃᑦᑕᓂᐊᖅᑐᓇᐃ? ᐊᕐᓇᓪᓘᑦ 
ᑕᕝᕙᓐᖓᑦ, ᐅᕝᕙᓘᓐᓃᑦ ᐃᓚᒃᑲᓂᖅᑲᑦ ᑖᒃᑯᐊ 
250 ᑐᒃᑐᒍᓐᓇᖅᑕᕗᑦ ᐅᕝᕙᓘᓐᓃᑦ ᑕᒃᑯᓇᓐᖓᑦ 
ᐊᕐᓇᕐᓗᓐᓂᒃ 250-ᓂᒃ, 25-ᓂᒃ 
ᐊᕐᓇᓪᓗᒍᓐᓇᖅᓯᓂᐊᖅᑲᑦ ᕿᑭᖅᑖᓗᒻᒥᐅᑦ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᑲᒪᒋᔭᖃᖅᑐᖅ ᐊᕙᑎᓕᕆᓂᕐᒧᑦ, 
ᒥᓂᔅᑐ ᓴᕕᑲᑖᖅ. 
 
ᓯᕗᓕᐅᖅᑎ ᔫ ᓴᕕᑲᑖᖅ: ᒪ’ᓇ ᐅᖃᖅᑏ. 
ᒪ’ᓈᖅᐸᕋ ᑖᓐᓇ ᒪᓕᒐᓕᐅᖅᑎ ᑐᒃᑐᓕᕆᒃᑕᕋᑉᑕ. 
ᑖᒃᑯᐊ ᕿᑭᖅᑖᓗᒻᒥ ᑐᒃᑐᒍᓐᓇᖅᑕᐅᔪᑦ 250-ᐅᒻᒪᑕ. 
ᑖᒃᑯᐊ ᒫᓐᓇᐅᔪᖅ 25-ᓂᒃ ᐊᕐᓇᓪᓗᓐᓂᒃ 

ᑐᒃᑐᑦᑑᕐᓗᐊᕐᒪᑕ. ᑭᓯᐊᓂ ᑖᓐᓇ 250 ᐃᓗᐊᓃᑦᑐᖅ 
ᕼᐅᓕ. ᑖᒃᑯᐊ ᑲᑎᓗᒃᑖᖅᖢᒋᑦ 250-ᐅᔪᑦ 
ᕿᑭᖅᑖᓘᑉ ᑐᒃᑐᒍᓐᓇᖅᑕᖏᑦ ᒫᓐᓇ. ᒪ’ᓇ 
ᐅᖃᖅᑏ. 
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᕿᔪᒃᑖᖅ. 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 
ᑖᓐᓇ ᒥᓂᔅᑕ ᓇᓗᓇᐃᖅᓯᑦᑎᐊᕐᖓᑦ ᑖᔅᓱᒥᖓ. 
ᐅᖃᖅᑎᑦᑎᔩ, ᑕᐃᒪ ᖃᐅᔨᒪᒐᑦᑕ ᑕᒫᓂ 
ᕿᑭᖅᑖᓗᒻᒥ, ᐃᓛᒃ ᓄᓇᕘᓕᒫᒥᖃᐃ ᑕᒪᒃᑯᐊ 
ᐆᒪᔪᖅᑕᐅᖃᑦᑕᖅᑐᑦ ᐱᔾᔪᑎᒋᓪᓗᒋᑦ ᐅᓇ 
ᐊᔾᔨᐅᑎᓪᓗᒍ, ᐅᖃᖅᑎᑦᑎᔩ, ᓇᓐᓄᒍᓐᓇᓲᖑᒐᑦᑕ 
ᑕᐃᒫᒃ ᐊᔾᔨᐸᓗᑦᑎᐊᕆᒻᒪᒍ ᑖᓐᓇ 
ᐊᕐᓇᓪᓗᒍᓐᓇᓲᖑᓪᓗᑕ, ᐃᓛᒃ ᐊᕐᓇᓪᓗᐃᓪᓗ 
ᓇᓄᐃᑦ ᖃᑦᑎᐅᓂᖏᑦ ᐱᔭᐅᓲᓂᖏᑦ. ᑕᐃᒪ 
ᐊᕐᓇᓪᓗᓗᐊᖅᑐᒥᓂᐅᔭᕋᐃᒻᒪᑕ ᓇᓄᕐᓂᒃ ᑖᒃᑯᐊ 
ᓇᓐᓄᒐᒃᓴᖏᑦ ᐃᓛᒃ ᐲᖅᑕᐅᓲᖑᒻᒪᑦ ᑖᓐᓇ.  
 
ᑖᓐᓇ ᑐᒃᑐᒐᓱᓐᓂᖅ ᑕᐃᒪᓐᓇᑦᑕᐅᖃᐃ 
ᐋᖅᑭᔅᓯᒪᓂᐊᕆᕙ 
ᐊᕐᓇᓪᓗᓗᐊᖅᑐᖃᖅᑐᒥᓂᐅᓕᖅᑲᑦ ᓄᓇᓕᖏᑦ 
ᑕᐃᒪ ᑐᒃᑐᒍᓐᓇᕐᓂᖏᑦ ᓇᑲᑕᐅᖃᑦᑕᕐᓂᐊᕆᕙᑦ, 
ᐅᕝᕙᓘᓐᓃᑦ ᑖᓐᓇ ᐊᐅᓚᓂᖓ ᐊᔾᔨᒋᔾᔮᓐᖏᓚᐅᒃ 
ᓇᓅᑉ ᐊᐅᓚᑕᐅᖃᑦᑕᕐᓂᖓᑎᑐᑦ ᑕᒫᓂ ᓄᓇᕘᒥ? 
ᑕᒪᒃᑯᐊ ᐊᕐᓇᓪᓗᐃᑦ ᐱᔭᐅᓗᐊᓕᖅᑎᓪᓗᒋᑦ 
ᓇᓄᐃᑦ ᓇᑲᑕᐅᒋᐊᓲᖑᒻᒪᑕ. ᑖᓐᓇ 
ᐊᔾᔨᒋᓐᖏᑕᖓᓂᖅᑲᐃ ᐊᐅᓚᓂᖃᕐᓂᐊᖅᑲ 
ᑐᒃᑐᒍᓐᓇᕐᓂᖅ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐊᕙᑎᓕᕆᓂᕐᒧᑦ ᒥᓂᔅᑐ, ᒥᓂᔅᑐ 
ᓴᕕᑲᑖᖅ. 
 
ᓯᕗᓕᐅᖅᑎ ᔫ ᓴᕕᑲᑖᖅ: ᒪ’ᓇ ᐅᖃᖅᑏ. ᐅᖃᖅᑏ 
ᑖᒃᑯᐊ ᑐᒃᑐᓗ ᓇᓄᐃᓪᓗ ᐃᓛᒃᑯᑦ ᐊᐅᓚᑕᐅ’ᒪᑕ 
ᑖᒃᑯᐊ ᑐᒃᑐᓕᕆᓂᖅ ᓇᓄᓕᕆᓂᑐᑦ ᐃᓚᖏᑦᑐᑦ. 
ᑖᓐᓇ ᐃᒻᒥᒎᕐᓗᓂ ᐱᓂᐊᖅ. ᑕᐃᒃᑯᐊᓕ ᓇᓄᐃᑦ 
ᐊᒥᕼᐆᓗᐊᕐᒥᒃ ᐊᕐᓇᓪᓗᓐᓂᒃ ᐱᑦᑕᕌᖓᑕ ᑖᓐᓇ 
ᐊᕐᕌᒍᓐᖑᕌᖓᑦ ᐲᖅᕼᐃᕕᐅᕼᐅᖕᒪᑕ. 

ᑖᓐᓇᓕ ᖃᓄᐃᓐᓂᐊᕐᒪᖔᑦ ᕼᐅᓕ 
ᖃᐅᔨᒪᓐᓇᓐᖏᑦᑐᖅ ᑭᕼᐃᐊᓂ ᑎᐊ’ᓇᐃᓪᓚᓐᖏᑐᖅ 
ᑖᒃᑯᐊ ᐃᓛᒃᑯᓪᓚᕆᒃ ᑲᒪᔭᐅᓂᐊᕐᒥᔪᑦ ᑖᒃᑯᐊ 
ᑐᒃᑐᓕᕆᓂᖅ. ᒪ’ᓇ ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᕿᔪᒃᑖᖅ. 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᖁᔭᓐᓇᒦᓪᓗ 
ᒥᓂᔅᑕ ᓇᓗᓇᐃᖅᓯᑦᑎᐊᕐᖓᑦ ᑖᔅᓱᒥᖓ 
ᖁᕕᐊᑦᑎᐊᖅᑐᒍᓂᓛᒃ ᐃᓛᑎᒍᑦ ᐱᓗᐊᖅᑐᒥᒃ.  
 
ᐅᓇ ᐊᐱᖅᑯᓯᕆᔭᕋ ᑭᖑᓪᓕᖅᐹᒥ ᑕᐃᒪ ᑕᒪᒃᑯᐊ 
ᐃᓐᓇᕆᔭᕗᑦ ᐱᓗᐊᖅᑐᒥᒃ ᖃᐅᔨᒪᑦᑎᐊᕐᖓᑕ 
ᑐᒃᑐᓂᒃ ᑎᓯᔪᐃᓐᓇᐅᓐᖏᑦᑐᓂᒃ ᐱᖃᑦᑕᕈᒪᒻᒪᑕ. 
ᑖᓐᓇ ᖁᕕᐊᓇᓪᓚᕆᒻᒪᑦ ᖁᕕᐊᒋᔭᕗᑦ ᐃᓛᑎᒍᑦ  
ᐊᕐᓇᓪᓗᓐᓂᒃ ᑐᒃᑐᒍᓐᓇᖅᓯᓂᐊᓕᕋᑦᑕ. ᐊᒻᒪᓗ 
ᑕᐃᒃᑯᐊ ᑐᓵᔪᑦ ᐊᓯᕙᖅᑏᑦ ᑕᒪᒃᑯᐊ 
ᐱᓇᓱᑦᑎᓪᓚᕆᐊᓗᐃᑦ ᐃᓚᖏᑦ ᑐᑭᓯᐊᔪᒃᓴᐅᕗᑦ 
ᑐᓵᓂᖏᑦ ᑕᐃᒃᑯᐊ ᓇᓗᓇᕈᓐᓃᕐᖓᑦ ᑖᓐᓇ 
ᐱᔪᓐᓇᖅᓯᑎᑕᐅᓂᕆᔭᕗᑦ ᖁᕕᐊᒋᒐᑦᑎᒍᑦ ᑕᒫᓂ 
ᕿᑭᖅᑖᓗᒻᒥ ᐊᕐᓇᓗᓐᓂᒃ. 
ᐊᔪᐃᓐᓇᕈᑕᐅᖃᑕᐅᓚᐅᖅᑐᖅ ᑲᔪᓯᑎᑕᐅᒻᒪᑦ 
ᒥᓂᔅᑕ ᖁᔭᓐᓇᒦᒻᒪᕆᑉᐸᕋ. ᑖᓐᓇ 
ᐅᖃᐅᓯᕆᑐᐃᓐᓇᖅᑕᕋ ᑭᖑᓪᓕᖅᐹᒥᒃ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐃᖃᓗᐃᑦ ᓂᐊᖁᓐᖒᑦ, ᒪᓕᒐᓕᐅᖅᑎ ᐊᕐᓇᒃᑲᖅ. 
 
ᐊᐱᖅᑯᑦ 575 - 5(2): ᑲᐱᔭᐅᕙᓐᓂᖏᑦ 

ᓄᑕᖅᑲᑎᓐᓂᒃ (ᐊᕐᓇᒃᑲᖅ) 
 
ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐅᓪᓗᒃᑰᖅᐸᔅᓯ. ᐱᒋᐊᓚᐅᖅᑎᓐᓇᖓᖃᐃ 
ᐊᐱᖅᓱᕐᓂᐊᕋᒃᑯ ᑖᓐᓇ ᐋᓐᓂᐊᖃᓐᖏᑦᑐᓕᕆᔨᒃᑯᑦ 
ᒥᓂᔅᑕᖓ. ᑭᓯᐊᓂ ᖁᔭᓐᓇᒦᖅᑳᕈᒪᔭᕋ ᑕᐃᒃᑯᐊ 
ᐅᓂᒃᑳᕆᖅᑲᐅᔭᖏᑦ ᒥᓂᔅᑕᐅᑉ, ᐅᓂᒃᑳᖏᑦ 

ᓱᑲᖃᓗᐊᖅᑐᓂᒃ ᐊᐅᖏᓐᓂᒃ ᐱᕙᓪᓕᐊᓂᖓ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᖁᔭᓕᓇᕐᖓᑦ. 
ᑕᐃᒪᐃᑦᑐᖃᕋᒪᑦᑕᐅᖅ ᐊᒻᒪᓗ 
ᐃᑲᔪᖅᑕᐅᓯᒪᓪᓗᖓᑦᑕᐅᖅ ᑖᒃᑯᐊ 
ᐅᓂᒃᑳᕆᖅᑲᐅᔭᖏᑦ ᐋᖅᑭᒋᐊᖅᑕᐅᓯᒪᒻᒪᑕ ᑕᐃᒃᑯᐊ 
ᐃᖅᑲᓇᐃᔭᖅᑎᑖᖏᑦ ᑖᔅᓱᒥᖓᑐᐃᓐᓇᖅ 
ᑐᕌᖓᔪᓂᒃ ᐃᖅᑲᓇᐃᔮᖃᖅᑐᑦ ᐊᑦᓱᐊᓗᒃ 
ᐅᕙᓐᓄᑦᑕᐅᖅ ᐃᑲᔪᖅᓯᒪᒻᒪᑕ. ᖁᔭᓐᓇᒦᒃ. 
 
(ᑐᓵᔨᑎᒍᑦ) ᐅᖃᖅᑏ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᒥᓂᔅᑕᖓᓄᑦ ᐊᐱᕆᒍᒪᔪᖓ.  
 
ᑕᐃᒪ ᐊᕐᕌᒍᐃᑦ ᖃᔅᓯᐅᓕᖅᑐᒃᑭᐊ ᐊᓂᒍᖅᓯᒪᔪᑦ 
ᒐᕙᒪᒃᑯᑦ ᐊᐱᖅᓱᓚᐅᖅᓯᒪᒐᒃᑭᑦ ᖃᓄᖅ 
ᐃᓱᒪᒋᔭᖃᕐᒪᖔᑕ ᑲᐱᓯᖃᑦᑕᓂᕐᒥᒃ ᐃᓅᕋᑖᖑᔪᓂᒃ 
ᓴᐳᔾᔨᒍᑕᐅᓂᐊᖅᑐᓂᒃ ᐳᕙᓪᓗᓇᓐᖏᑦᑐᓂᒃ 
ᓯᒻᑎᐊᕐᒥᒃ ᐋᓐᓂᐊᖅ ᐳᕙᓐᓄᑦ ᐋᓐᓂᐊᖑᓲᖅ, RSV-
ᒥᒃ ᖃᐅᔨᒪᔭᐅᓲᖑᔪᖅ. ᑕᐃᔅᓱᒪᓂ ᒐᕙᒪᒃᑯᑦ 
ᐱᑎᑦᑎᒍᒪᓚᐅᖅᓯᒪᓐᖏᒻᒪᑕ 
ᑲᐱᓯᖃᑦᑕᕈᒪᓚᐅᖅᓯᒪᓐᖏᒻᒪᑕ ᓄᓇᕗᓕᒫᒥ 
ᐃᓅᖃᑖᖑᔪᓂᒃ.  
 
ᒥᓂᔅᑕ ᓇᓗᓇᐃᖅᓯᒍᓐᓇᖅᐹ ᓱᓕ ᑕᐃᒪᐃᒻᒪᖔᑕ 
ᒐᕙᒪᒃᑯᑦ ᑲᐱᓯᖃᑦᑕᖁᔨᓐᖏᓪᓗᑎᒃ ᐃᓅᕋᑖᖑᔪᓂᒃ 
ᓄᓇᕘᓕᒫᒥ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᑲᒪᒋᔭᖃᖅᑐᖅ 
ᐋᓐᓂᐊᖅᑐᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᓄᓇᕗᒥ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓄᑯᐊ ᑲᐱᓯᖃᑦᑕᖅᑐᑦ 
ᑕᐃᒪᐃᑦᑐᓄᑦ ᐃᓅᕋᑖᖑᔪᓄᑦ 
ᐊᑦᑕᓇᖅᑐᒦᑦᑐᒋᔭᐅᔪᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᒥᔅ 
ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᒫᓐᓇᕈᓘᓚᐅᖅᑐᖅ ᑕᐃᒪ ᑲᓇᑕᒥ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᖃᕋᓴᐅᔭᒃᑯᑦ 
ᑐᓴᕋᔅᓴᖁᑎᖃᕐᕕᖓᓂ ᓴᖅᑭᔮᖅᑎᑦᑎᓚᐅᕐᒪᑕ 
ᐄᔭᒐᖅᑖᑎᑦᑎᖃᑦᑕᕐᓂᖅ ᐃᓅᓕᓴᐅᑎᖃᑦᑕᕐᓂᖅ 
ᐃᓅᕋᑖᖑᔪᓂᒃ 

ᐊᑭᑭᓐᓂᓴᓪᓚᕆᐅᓲᖅ ᐅᐊᑦᑎᐊᕈᒃᑲᓐᓂᐅᓕᕋᐃᒻᒪᑦ 
ᐋᓐᓂᐊᕕᓕᐊᖃᑦᑕᕆᐊᖃᓐᖏᓂᖅᓴᐅᓲᖑᒻᒪᑕ 
ᓄᓇᕗᑦ ᓯᓚᑖᓄᑦ ᐳᕙᖏᑦ ᐋᓐᓂᐊᖃᓕᕋᐃᒻᒪᑕ. 
 
ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᐅᖃᕈᓐᓇᖅᐹ ᖃᐅᔨᓴᖅᑕᐅᓯᒪᒻᒪᖔᑕ ᓇᓕᐊᑦ 
ᐊᑭᑭᓐᓂᖅᓴᐅᒪᖔᖅ ᑲᐱᓯᖅᑳᖃᑦᑕᕐᓂᖅ 
ᐅᕝᕙᓘᓐᓃᑦ ᑭᖑᓂᐊᒍᑦ ᐃᑲᔪᖃᑦᑕᕐᓂᖅ. 
ᐊᐅᓪᓚᖅᑎᑕᐅᖃᑦᑕᖅᑐᐃᑦ ᑐᐊᕕᕐᓇᑐᒃᑯᑦ 
ᐃᓅᖃᑖᖑᔪᐃᑦ ᖃᔅᓯᕌᕐᓂᕋᖃᑦᑕᖅᑕᖏᑦ 
ᐃᓱᒪᒋᓗᒋᑦ ᖃᐅᔨᓴᖅᑕᐅᓯᒪᕚ, ᖃᐅᔨᓴᕈᓐᓇᖅᐹ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐊᑭᑭᓐᓂᖅᓴᐅᒐᔭᕐᒪᖔᖅ ᖃᐅᔨᒐᓱᒋᐊᖓ 
ᖃᐅᔨᒐᓐᓂᕋᔭᓐᖏᑦᑐᖅ ᖃᔅᓯᐅᓂᖏᓪᓗ 
ᐊᔾᔨᒌᑉᐸᖏᒻᒪᑕ ᐊᕐᕌᒍᑕᒫᑦ.  
 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑲᓇᑕᒥ 
ᐱᓕᕆᖃᑎᒋᖃᑦᑕᖅᑕᕗᑦ ᐱᓕᕆᖃᑎᒋᖃᑦᑕᖅᑕᕗᑦ 
ᐊᕐᕌᒍᓂᒃ ᖃᔅᓯᐅᓕᖅᑐᓂᒃᑭᐊᖅ. ᑕᒪᒃᑯᐊ 
ᐊᔾᔨᒌᓐᖏᑦᑐᐃᑦ ᑲᐴᑎᕈᓘᔭᐃᑦ ᓇᓕᐊᒃ 
ᐊᑑᑎᖃᑦᑎᐊᓂᖅᓴᐅᒻᒪᖔᖅ ᖃᐅᔨᓴᖅᑐᑕ ᐊᒻᒪ 
ᑕᐃᒃᑯᐊ ᐊᑐᐊᒐᖏᑦ ᒪᓕᑦᑐᑎᒍ ᑲᓇᑕᒥ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᑲᐱᔭᐅᑎᑦᑎᖃᑦᑕᖅᑐᒍᑦ 
ᐅᓗᕆᐊᓇᖅᑐᒦᓐᓂᖅᓴᐅᔫᔮᖅᑐᓂᒃ 
ᑲᐱᔭᐅᒋᐊᖁᖅᑐᒋᔭᐅᒐᐃᒻᒪᑕ. 
 
ᑕᐃᒪᐃᓕᓚᐅᕋᓗᐊᕐᓗᖓ, ᐅᖃᖅᑏ, 
ᐅᖃᕈᓐᓇᕐᒥᔪᖓ ᐊᑐᐃᓐᓇᕈᐃᓯᒪᔪᐃᑦ ᓄᓇᕘᒧᑦ 
ᓯᕗᓪᓕᖅᐹᒥᒃ ᐆᑦᑐᕋᖅᑕᐅᓚᐅᖅᑐᓂᑦ. ᒫᓐᓇᓕ 
ᑕᑯᓯᒪᓐᖏᓇᒃᑯ ᑕᐃᓐᓇ ᐅᖃᐅᓯᕆᕋᑖᖅᑕᖓ 
ᐱᕙᓪᓕᐊᔪᒃᑰᖅᑐᒥᓂᖅ. ᒫᓐᓇᓕ ᑐᓴᖅᓯᒪᔭᒃᑲ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ 
ᐃᓅᖃᑖᖅᑐᓕᒫᕌᓗᓐᓄᑦ 
ᑲᐴᑕᐅᖃᑦᑕᖁᔭᐅᓐᖏᑦᑐᖅ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ, ᒥᔅ 
ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᓱᒪᒐᒪᐃᓛᒃ ᐃᓛᓐᓂᒃᑯᑦ ᑕᒪᓐᓇ ᐊᑭᖓ 
ᐃᓱᒪᒋᔭᐅᓗᐊᓕᓲᖑᒻᒪᑦ 
ᐱᔨᑦᑎᕋᕐᓂᐅᖔᖑᒋᐊᖃᖅᑎᓪᓗᒍ.  
 
ᒐᕙᒪᕗᓄᓇ ᓯᕗᒧᖔᖅ 
ᐃᓱᒪᒋᐊᕐᔫᒥᒋᐊᓕᐅᒐᓗᐊᖅ ᐃᒫᒃ 
ᐊᑲᐅᓐᖏᓕᕋᐃᑉᐸᑕ ᑭᓯᐊᓂ 
ᑲᒪᒋᒐᓱᖃᑦᑕᕆᐊᖃᓐᖏᓇᑦᑎᒍ, 
ᐊᑲᐅᓐᖏᓕᓚᐅᓐᖏᓐᓂᖏᓐᓂᒃ 
ᑲᒪᒋᒐᓱᖃᑦᑕᕆᐊᓕᕗᑦ ᐋᓐᓂᐊᑦ ᑕᐃᒪᐃᑦᑐᑦ 
ᓯᐊᒻᒪᖁᓇᒋᑦ, ᐊᒻᒪ ᓱᕈᓯᓛᖁᑎᕗᑦ ᓴᐳᑎᓗᒋᑦ 
ᐋᓐᓂᐊᓕᓚᐅᓐᖏᓐᓂᖏᓐᓂᒃ. ᒫᓐᓇᕈᓘᓚᐅᖅᑐᖅ 
ᑕᐃᒪ ᖃᐅᔨᒪᔭᕋ ᕿᑐᕐᖓᖓ ᑐᐊᕕᕐᓇᑐᒃᑯᑦ 
ᐊᐅᓪᓚᖅᑎᑕᐅᒋᐊᖃᓚᐅᕐᒥᒻᒪᑦ RSV ᐱᔾᔪᑎᒋᓪᓗᒍ 
ᑖᓐᓇ ᐳᕙᒃᑯᑦ ᐋᓐᓂᐊᖅ. ᐊᑦᑐᐃᓪᓚᕆᖃᑦᑕᖅᑐᖅ 
ᐃᓚᒌᓂᒃ ᐱᓗᐊᖅᑐᒥᒃ ᐃᓅᖃᑖᑯᓘᑎᓪᓗᒋᑦ.  
 
ᒥᓂᔅᑕ ᕿᒥᕐᕈᓂᐊᕐᓇᕋᕈᓐᓇᖅᐹ ᒐᕙᒪᒃᑯᑦ 
ᐃᓅᕋᑖᖅᑐᓕᒫᓂᒃ ᑲᐱᓯᖃᑦᑕᕈᒪᓯᒪᓐᖏᓐᓂᖓᓂᒃ, 
ᓴᐳᔾᔭᐅᒋᐊᖃᕐᒪᑕ ᐳᕙᒃᑯᑦ ᐋᓐᓂᐊᓂᕐᒥᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑖᓐᓇ ᒐᕙᒪᒃᑯᓐᓄᑦ 
ᐊᔭᐅᖅᑕᐅᓗᓂᐅᓐᖏᑦᑐᖅ ᐊᑐᐊᒐᖅ 
ᑲᐱᓯᖃᑦᑕᑎᑦᑎᓐᖏᓐᓂᖅ ᐃᓅᕋᑖᖅᑐᓕᒫᓂᒃ. 
ᑖᓐᓇ ᖃᐅᔨᔭᐅᓯᒪᔪᓂᒃ ᐱᐅᔪᓂᒃ ᒪᓕᑐᐃᓐᓇᕐᒥᔪᖅ 
ᑲᓇᑕᒥ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ 
ᒪᓕᑐᐃᓐᓇᕋᑦᑕ ᐊᓯᖏᓐᓂᓪᓗ ᒐᕙᒪᖃᕐᕕᐅᔪᓂ 
ᐱᐅᓂᖅᐹᒃᑯᑦ ᑲᒪᒐᓱᖃᑦᑕᕋᑦᑕ ᐃᓄᖁᑎᑦᑎᓐᓂᒃ. 
ᐊᑑᑎᖃᑦᑎᐊᖅᑐᒥᒃ ᒪᓕᑦᑎᒐᓱᑐᐃᓐᓇᖅᑕᕗᑦ. 
ᑕᐃᒫᒃ ᑕᕝᕙ ᐋᖅᑭᑦᑕᐅᓯᒪᕗᖅ. ᓂᕈᐊᖅᑕᐅᓯᒪᔪᓄᑦ 
ᐊᑐᐊᒐᕐᓂᒃ ᐱᔾᔪᑎᖃᓐᖏᑦᑐᖅ 
ᐊᑭᑭᓐᓂᖅᓴᐅᑎᑦᑎᓇᓱᓐᓂᕐᒧᑦ. ᖁᔭᓐᓇᒦᒃ, 
ᐅᖃᖅᑏ. 
 



ᐅᓪᓗᑐᐃᓐᓇᖅ, ᐅᑐᐱᕆ 18, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐊᒥᑦᑐᖅᒧᑦ, ᒪᓕᒐᓕᐅᖅᑎ ᖃᐃᕐᓂᖅ. 
 
ᐊᐱᖅᑯᑦ 576 - 5(2): ᑐᓴᒐᒃᓴᖅ ᐃᒡᓗᓕᒻᒥ 

ᖁᑦᑎᓂᖅᓴᓄᑦ ᐃᓕᓐᓂᐊᕐᕕᒃ (ᖃᐃᕐᓂᖅ) 
 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ 
ᐊᒥᑦᑐᕐᒥᐅᑕᐅᖃᑎᒃᑲ. ᐊᐱᖅᑯᑎᒐᓕ 
ᑐᕌᖅᑎᓂᐊᖅᑕᕋ ᒥᓂᔅᑐ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ.  
 
ᑕᐃᒪ ᐅᑏᓐᓇᖅᐸᒃᑲᑦᑕ ᑕᐃᑯᖓ ᐃᒡᓗᓕᐅᑉ ᓄᑖᖅ 
ᐃᓕᓐᓂᐊᕐᕕᒃᑖᖓᓄᑦ. ᖃᓄᐃᓕᖓᓕᕐᒪᖔᑦ 
ᓯᕗᓪᓕᖅᐹᒥᒃ ᐊᐱᕆᔪᒪᓪᓗᒍ ᒫᓐᓇ 
ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑐᖓᓄᑦ 
ᖃᓄᐃᓕᖓᓕᖅᐸᓕ ᑕᐃᓐᓇ ᐃᓕᓐᓂᐊᕐᕕᒃ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᑲᒪᒋᔭᖃᖅᑐᖅ 
ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐅᖃᖅᑏ, ᐊᒻᒪᓗ ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. 
ᐅᖃᖅᑏ, ᑖᒃᑯᐊ ᓄᓇᓕᓐᓂ ᒐᕙᒪᒃᑯᓐᓂ 
ᐱᔨᑦᑎᖅᑏᑦ ᑳᓐᑐᕌᒥᒃ ᑐᓂᓯᓚᐅᖅᓯᒪᒻᒪᑕ ᓄᓇᕕᒻᒥ 
ᓇᒻᒥᓂᕆᔭᐅᔪᒥᒃ SCNQ ᓴᓇᔩᑦ ᑖᔅᓱᒥᓐᖓ 
ᐃᓕᓐᓂᐊᕐᕕᓕᐅᕐᓂᐊᖅᑐᒥᒃ $20 ᒥᓕᐊᓐ 
ᐅᖓᑖᓃᑦᑐᖅ ᑮᓇᐅᔭᑦ ᓴᓂᕐᕙᖅᑕᐅᓯᒪᔪᑦ ᐊᒻᒪᓗ 
ᐱᔭᕇᕆᐊᖃᓕᕋᓗᐊᖅᓱᑎᒃ ᔫᓂ 1, 2008-
ᖑᑎᓪᓗᒍ. ᑭᓯᐊᓂ ᑖᓐᓇ ᓄᑖᖅ ᐃᓕᓐᓂᐊᕐᕕᐅᑉ 
ᓇᑎᖓ ᐅᔾᔨᕆᔭᐅᓯᒪᒻᒪᑦ 
ᓈᒻᒪᓐᖏᓗᐊᖅᓯᒪᓂᖓᓄᑦ 
ᑭᖑᕙᕆᐊᖅᓯᒪᒍᑎᒋᔭᖓ ᑖᓐᓇ ᐊᒻᒪᓗ ᓄᓇᓕᓐᓂ 
ᒐᕙᒪᒃᑯᑦ ᐱᔨᑦᑎᖅᑏᑦ ᐃᑲᔪᖅᑐᐃᑦᓱᑎᒍᑦ 
ᓇᐅᑦᑎᖅᓱᖅᓯᒪᔭᖓᑦ ᑖᓐᓇ 
ᑲᔪᓯᕙᓪᓕᐊᓯᒪᓂᕆᔭᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᒪᓕᒐᓕᐅᖅ 
ᖃᐃᕐᓂᖅ. 
 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ 
ᒥᓂᔅᑐ ᓇᓗᓇᐃᔭᕋᑖᕋᕕᑦ. ᐊᐃᑉᐸᖓᓂᒃ, 
ᐅᓪᓗᖁᑎᖃᓕᖅᐱᓯᖃᐃ ᖃᖓ 
ᐅᒃᑯᐃᖅᑕᐅᓛᕐᓂᖓᓂᒃ ᑖᓐᓇ ᐃᓕᓐᓂᐊᕐᕕᒃᓴᖅ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐅᖃᖅᑏ. ᑖᒃᑯᐊ ᓇᑎᕋᖓ 
ᐱᓕᕆᐊᕆᔭᐅᒋᐊᖃᓚᐅᖅᓯᒪᓂᖓᓄᑦ ᐱᔾᔪᑎᒋᓪᓗᒍ 
ᐅᖓᕙᕆᐊᖅᓯᒪᒻᒪᑦ ᑖᓐᓇ ᐱᔭᕇᖅᑕᐅᕝᕕᒋᓯᒪᔭᖓ. 
ᑭᓯᐊᓂ ᑖᒃᑯᐊ ᓴᓇᔩᑦ ᑳᓐᑐᕌᒃᓯᒪᔪᑦ 
ᐱᓂᐊᕐᓂᕋᖅᓯᒪᒐᓗᐊᖅᑐᑦ ᑕᕝᕙᓂ ᑕᖅᑭᐅᔪᒥ 
ᐱᔭᕇᖅᓯᒪᓂᐊᕐᓂᖏᓐᓂᒃ 2019-ᖑᔪᒥ. ᑭᓯᐊᓂ 
ᐃᓕᓐᓂᐊᖅᑏᑦ ᓂᕆᐅᑦᑐᒍᑦ ᐱᒋᐊᕈᓐᓇᕆᐊᖏᓐᓂᒃ 
ᑖᑦᓱᒪ ᐃᓕᓐᓂᐊᕐᕕᐅᑉ ᓄᑖᑉ ᐃᓗᐊᓂ ᐊᕐᕌᒍ 
ᓄᑖᖑᓕᖅᐸᑦ 2020 ᐱᒋᐊᕐᓂᖓᓂ. ᖁᔭᓐᓇᒦᕐ, 
ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᖃᐃᕐᓂᖅ. 
 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ 
ᓇᓗᓇᐃᔭᑦᑎᐊᕐᒥᒐᕕᑦ. ᑕᐃᒪ ᑭᖑᓪᓕᖅᐹᖓᓂᒃ 
ᐊᐱᕆᔪᒪᓕᖅᐸᒋᑦ ᑕᐃᒪᖃᐃ ᐃᓕᓴᐃᔨᒃᓴᐃᑦ 
ᓈᒪᑦᑎᐊᕋᓗᐊᖅᐸᑦ ᑕᐃᑲᓂ ᐅᒃᑯᐃᕐᓂᖃᓕᖅᐸᑦ, 
ᖃᔅᓯᓪᓗ ᐃᓕᓴᐃᔨᑭᒃᓴᓕᒑᕙᑦ ᓈᒻᒪᖕᓂᐊᖅᐸᑦ? 
ᑖᔅᓱᒥᖓ ᑭᖑᓪᓕᖅᐹᖓ ᐊᐱᖅᑯᑎᖃᖅᑐᖓ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐅᖃᖅᑏ, ᐊᒻᒪᓗ ᖁᔭᓐᓇᒦᒃ ᐊᐱᖅᑯᑎᖓᓄᑦ. ᐄ, 
ᑖᒃᑯᐊ ᐃᓕᓴᐃᔨᓂᒃ ᐸᕐᓇᓯᒪᒻᒥᔪᒍᑦ ᓄᑖᖅ 
ᐃᓕᓐᓂᐊᕐᕕᒃ ᓄᓇᓕᓐᓄᑦ ᐃᓱᖃᕐᓂᐊᑐᐊᕈᓂ 
ᐃᓚᒋᐊᖃᑦᑕᕆᐊᖃᓲᖑᒻᒪᑦ ᐃᓚᖓᒍᑦ. 
ᐃᖅᑲᓇᐃᔭᖅᑏᑦ ᑕᒪᓐᓇ ᐸᕐᓇᓯᒪᕙᒌᖅᑕᕗᑦ. 
ᒫᓐᓇᓗ ᐊᒃᑑᐸ 11-ᖑᑎᓪᓗᒍ 
ᐱᓇᓱᐊᕈᓯᕆᓚᐅᖅᑕᑎᓐᓂ ᐃᒡᓗᓕᐅᑉ ᒪᕐᕉᓐᓂᒃ 
ᐃᓕᓴᐃᔨᓂᒃ ᐃᓐᓄᒋᐊᖅᓯᒪᔪᑦ NTI ᐃᖅᑲᓇᐃᔮᓄᑦ. 
ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐊᕐᕕᐊᑦ ᐅᐊᖕᓇᖓᓄᑦ ᑎᑭᕋᕐᔪᐊᕐᒧᓪᓗ, 
ᒪᓕᒐᓕᐅᖅᑎ ᒪᐃᓐ. 
 
ᐊᐱᖅᑯᑦ 577 - 5(2): ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᑦ ᐱᒋᐊᖅᑎᑕᖏᑦ (ᒪᐃᓐ) 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐃᒡᓗᓕᕆᔨᕐᔪᐊᒃᑯᑦ 
ᒥᓂᔅᑕ ᐊᐱᖅᕼᐅᕈᐊᖅᖢᒍ ᐅᖃᖅᑎᑦᓯᔩ 
ᓂᑯᕕᑦᑐᖓ. 
 
ᐅᐊᑦᓯᐊᕈ ᐅᖃᐅᕼᐃᓚᐅᒐᕐᒪ ᒥᒃᕼᐋᓄᑦ. ᑖᒻᓇ 
ᐱᓕᕆᐊᖑᔪᖅ ᑲᖏᖅᖠᓂᕐᒥᒃ, 
ᐃᓕᓐᓂᐊᖅᑎᑦᓯᒻᒫᖅᖢᑎᒃ ᐃᒡᓗᖕᒥᒃ ᐃᒡᓗᑐᖃᕐᒥᒃ 
ᐋᖅᑭᒃᕼᐅᐃᕙᓪᓕᐊᕐᒪᖔᖅᖢᑎᑦ. 
ᓄᑖᓐᖑᖅᑎᕆᑉᓗᑎᓂᓛᒃ. ᑕᒪᓐᓇ ᐱᐅᒋᒐᒃᑯ 
ᐊᒻᒪᓗ ᐊᒡᓕᒋᐊᖁ’ᔪᒍ ᓄᓇᕗᑦ ᓄᓇᓕᓗᒃᑖᖏ’ᓄᑦ. 
ᑎᑭᖅᑲᑎᑑᓗᐊᖁᔾᔪᒍ. ᖃᐅᔨᒪᒐᑉᑕ 
ᐃᒡᓗᕐᔪᐊᑭᒃᕼᐊᓗᒃᑖᖅᑐᒍᑦ ᐊᒻᒪᓗ ᒪᒃᑯᒃᑐᖁᑎᕗᑦ 
ᐊᑦᑐᓪᓘᓐᓃᑦ ᐃᓕᓐᓂᐊᒃᑲᓐᓂᕆᐊᓖᑦ 
ᕿᔪᓕᕆᓂᕐᒥᒃ ᐃᒡᓗᓕᐅᕐᓂᕐᒥᒃ.  
 
ᕼᐃᕗᓪᓕᖅᐹᕐᒥᒃ ᑖᓐᓇ ᐊᐱᖅᑯᑎᒐ, ᑖᒻᓇ 
ᐱᓕᕆᐊᖑᔪᖅ ᑲᖏᖅᖠᓂᕐᒥ ᒫᓐᓇᐅᔪᖅ 
ᖃᓄᐃᓕᖓᓕᖅᐸ? ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓄᑦ 
ᒥᓂᔅᑕᒋᔭᐅᔪᖅ, ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᑖᓐᓇ ᖁᔭᓐᓇᒦᖅᑕᕋ ᐊᐱᕆᔪᖅ ᑕᒪᔅᓱᒥᖓ 
ᒥᒃᓵᓄᑦ. ᐃᒻᒪᖄ ᑕᐃᓐᓇ ᓯᓚᑦᑐᖅᓴᕐᕕᒃᑯᑦ 
ᒥᓂᔅᑕᖓ ᑭᐅᑦᓯᐊᕈᓐᓇᕐᓂᖅᓴᐅᓇᔭᖅᑐᖅ 
ᑕᒪᔅᓱᒥᖓ ᒥᒃᓵᓄᑦ. ᑖᓐᓇ ᐃᒡᓗ ᐊᐱᖅᑯᑎᒋᔭᖓ 
ᐃᒡᓗᓕᕆᔨᕐᔪᐊᒃᑯᓐᓂ ᑐᓂᔭᐅᓚᐅᕐᒪᑦ 
ᓯᓚᑦᑐᖅᓴᕐᕕᒃᑯᓐᓄᑦ ᐃᓕᓐᓂᐊᕐᕕᐅᒻᒫᖁᔭᐅᓪᓗᓂ 
ᐊᒻᒪ ᑮᓇᐅᔭᖃᖅᑎᑕᐅᓪᓗᑎᒃ. ᑖᒃᑯᐊ 
ᓯᓚᑦᑐᖅᓴᕐᕕᒃᑯᑦ, ᐃᓄᓕᕆᔨᒃᑯᓐᓂᒃ, 
ᖁᔭᓐᓇᒦᖅᐸᕗᑦ ᑖᒃᑯᐊ. ᒫᓐᓇᐅᔪᖅ ᑕᒡᕙᓂ 
ᑕᖅᑭᐅᑉ ᐊᑖᓂ ᐱᐊᓂᒃᑐᒃᓴᐅᒪᐅᑕᐅᒐᓗᐊᑦ 
ᖃᓄᐃᓕᖓᓪᓚᕆᕐᒪᖔᑦ ᐅᑉᓗᒥᒧᑦ 
ᑭᐅᓪᓚᕆᒍᓐᓇᓐᖏᑦᑕᕋ ᑭᓯᐊᓂ ᑕᖅᑮᑦ ᑕᕝᕙᓂ 
ᐱᐊᓂᒃᑐᒃᓴᒪᐅᑕᐅᔪᖅ. 

ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᐅᖃᖅᑏ, 
ᐅᑯᐊ ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖏᑦ ᔫᓂ 4-ᒥ 
ᑐᕌᖅᑕᕗᑦ ᐱᔭᒃᓴᖅᑖᕆᔭᐅᓯᒪᔪᑦ ᒪᓕᒃᖢᒋᑦ 
ᓄᓇᓖᑦ ᓯᕗᓪᓕᐅᔾᔭᐅᓗᑎᒃ ᐱᓕᒻᒪᒃᓴᖅᑕᐅᓗᑎᓪᓗ 
ᑕᐃᒃᑯᐊ ᓄᓇᖅᑲᑎᒌᑦ ᑕᐃᒪᐃᑦᑑᒃᐸᑦ 
ᑎᑭᓴᐃᖃᑦᑕᕆᐊᖃᓐᖏᓐᓂᖅᓴᐅᓇᔭᖅᑐᒍᑦ 
ᐃᖅᑲᓇᐃᔭᖅᑎᓂᒃ. ᓄᓇᓖᒃ ᓯᕗᓪᓕᐅᓗᑎᒃ. 
ᓄᓇᓕᒃ ᐊᑕᐅᓯᕐᒥᒃ ᐅᖃᐅᓯᖃᓐᖏᒻᒪᑦ. ᐊᑕᐅᓯᕐᒥᒃ 
ᐆᑦᑑᒻᒥᒃ ᐱᑕᖃᔾᔮᓐᖏᑦᑐᑦ. ᓄᓇᓕᖁᑎᕘᓚᓯᒪᖕᒪᑦ.  
ᑕᐃᒪᐃᑦᑑᖕᒪᑦ.  
 
ᐅᓇ ᐊᐱᖅᑯᑎᒋᔪᒪᓂᐊᓕᖅᑕᕋ ᐃᒡᓗᓕᕆᔨᕐᔪᐊᒃᑯᑦ 
ᒥᓂᔅᑕᖓᓐᓄᑦ, ᑭᓱᒥᒃ ᐱᔾᔪᑎᖃᖅᖢᑕ ᐅᓇ 
ᐊᑕᐅᓯᑐᐊᑯᓘᕙ? ᐃᒡᓗᖁᑎᖃᐅᖅᑐᒍᑦ 
ᐃᓕᓴᖅᑎᖁᑎᖃᐅᖅᑐᒍᑦ ᐃᓕᓴᐃᔨᖃᖅᑐᒍᑦ. 
ᑭᓱᓂᒃ ᐱᔾᔪᑎᖃᖅᖢᑎᑦ ᓄᓇᓕᓕᒫᑦ 
ᐱᓕᒻᒪᒃᓴᖅᓯᓐᓈᖅᖢᑎᒃ ᐃᓕᓐᓂᐊᖅᑎᑦᑎᓐᖏᓚᑦ? 
ᐊᒻᒪᓗ ᐱᕐᔪᐊᕌᓘᖕᒪᑦ. ᖃᓄᐃᒻᒪᑦ 
ᐅᓄᖅᓯᕙᓪᓕᐊᓐᖏᓚᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑖᓐᓇ ᓯᕗᓪᓕᖅᐹᖅ 
ᑲᑐᔾᔭᐅᓗᓂ ᐅᐊᑦᑎᐊᖅ ᐅᖃᖅᑲᐅᒐᒪ 
ᐃᒡᓗᓕᕆᔨᕐᔪᐊᒃᑯᑦ ᐃᓄᓕᕆᔨᒃᑯᑦ 
ᓯᓚᑦᑐᖅᓴᕐᕕᒃᑯᓪᓗ ᑲᑐᑎᓪᓗᑎᒃ ᑖᔅᓱᒥᖓ 
ᓴᖅᑭᑦᑎᓚᐅᖅᑐᑦ. 
 
ᑲᖏᖅᖠᓂᕐᒧᐊᕌᖓᒪ ᑖᓐᓇ 
ᑲᔪᓯᑦᑎᐊᑐᕐᔪᐊᒻᒪᕆᐊᓗᒃ. ᒪᕐᕉᒃ 
ᑲᖏᖅᖠᓂᕐᒥᐅᑕᐅᓪᓗᑎᒃ ᐊᑕᐅᓯᖅ ᑎᑭᕋᕐᔪᐊᕐᒥᒃ 
ᐊᒻᒪ ᐊᑕᐅᓯᖅ 

ᓇᐅᔮᕐᒥᐅᑕᐅᓪᓗᓂ. ᓄᑖᓐᖑᖅᑎᑦᑎᕙᓪᓕᐊᔪᓂᒃ 
ᑕᐃᒃᑯᐊ ᐃᑲᔪᖃᑦᑕᖅᑐᑦ. 
 
ᐊᒻᒪᓗ ᑕᒪᓐᓇ ᑲᔪᓯᑦᑎᐊᖅᑐᖅ ᐃᒡᓗᑭᒃᓴᕋᑦᑕ 
ᐊᒻᒪᓗ ᑕᐃᒃᑯᐊ ᐃᓚᖏᑦ ᐱᐅᓐᖏᓗᐊᕐᓂᑯᒧᑦ 
ᐃᓐᓄᒃᑕᐅᔪᓐᓇᖃᑦᑕᓐᖏᒻᒪᑕ. ᑖᓐᓇ 
ᑲᔪᓯᑦᑎᐊᕐᓂᐊᖅᑐᐊᓘᕙᓗᒃᑐᖅ ᐊᒻᒪᓗ 
ᑕᑯᔪᒪᖕᒥᔭᕗᑦ ᓄᓇᕘᓕᒫᒥ ᐃᓕᓐᓂᐊᖏᓐᓇᕐᓗᑎᒃ 
ᐃᖅᑲᓇᐃᔭᖅᑎᑦᑎᖃᑦᑕᕐᓗᑎᒃ. ᑕᒪᓐᓇ 
ᖁᕕᐊᓇᕈᓈᓗᒃ ᑲᔪᓯᑦᑎᐊᖅᖢᓂᓗ. 
 
ᐅᖃᖅᑲᐅᒐᒪᓗ ᔫᓂᒥ ᑕᐃᒪᓐᓇ 
ᑎᑭᓵᕆᔭᐅᖃᑦᑕᖅᑐᓂᒃ 
ᐊᑐᓐᖏᓐᓂᖅᓴᐅᕙᓪᓕᐊᔪᒪᔪᒍᑦ ᐃᖅᑲᓇᐃᔭᖅᑎᓂᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ, ᒥᓂᔅᑕ. 
(ᑐᓵᔨᑎᒍᑦ) ᐄᖃᐃ ᐃᓕᓐᓂᐊᖅᑎᑦᑎᒍᑦᑕ ᐃᒻᒪᖄ 
ᖃᓪᓗᓈᑦ ᓄᓇᖓᖕᓄᑦ 
ᐃᖅᑲᓇᐃᔭᕆᐊᖅᑎᖃᑦᑕᕈᓐᓇᖅᓯᓂᐊᓕᖅᑕᕗᑦ. 
ᓂᕆᐅᖕᓂᖃᖅᐳᖓ.  
 
ᒥᓂᔅᑕᒥᓪᓗ ᑐᓴᖅᑎᑕᐅᔪᒪᓪᓗᖓᓗ 
ᑐᓴᖅᑎᑕᐅᔪᒪᓪᓗᑕ ᐊᕐᕌᒎᒃ ᒪᕐᕈᐃᓐᓇᑯᓘᒃ 
ᐃᒃᓯᕚᕐᓂᐊᓕᕋᑦᑕ ᐊᑭᑐᔪᖅᑐᕈᑎᒃᓴᐃᓪᓗ ᑕᐃᒃᑯᐊ 
ᐱᓕᕆᐊᕆᓂᐊᖅᑕᕗᑦ 2020-21-ᒧᑦ 
ᐅᓄᖅᓯᒋᐊᒃᑲᓐᓂᕈᓇᖅ... 
ᐊᓯᔾᔨᕐᕕᒃᓴᖃᕈᓐᓃᖅᐸᓪᓕᐊᒐᑦᑕ. ᒥᓂᔅᑕᖃᐃ 
ᐊᖏᕈᓐᓇᖅᐳᖅ ᑕᒪᓐᓇ ᐃᓕᓐᓂᐊᓯᓐᓈᕐᓗᓂ 
ᐃᖅᑲᓇᐃᔭᕐᓂᖅ ᐅᓄᖅᓯᒋᐊᒃᑲᓐᓂᖁᓪᓗᒍ 
ᐊᒃᓱᕉᑎᒋᓗᓂᐅᒃ ᑕᒪᓐᓇ ᐃᓕᓐᓂᐊᕈᑎ 
ᐱᑕᖃᓕᕐᓂᐊᕐᒪᑦ ᓄᓇᕗᑦ ᓄᓇᓕᖁᑎᓕᒫᖏᓐᓂᒃ 
ᐊᕐᕌᒍ ᑎᑭᓚᐅᖅᑎᓐᓇᒍ? ᑕᐃᒪᐃᑦᑐᓐᓇᖅᑐᒍᑦ. 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 
 

ᐅᖃᖅᑎ: ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓄᑦ 
ᒥᓂᔅᑕᒋᔭᐅᔪᖅ, ᒥᓂᔅᓱ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᖃᖅᑏ, ᐄ, ᒫᓐᓇ 
ᐱᓕᕆᔪᒍᑦ. ᐊᓯᔾᔨᖅᓯᕙᓪᓕᐊᔪᒍᑦ ᒫᓐᓇ. ᐊᒻᒪᓗ 
ᑐᑭᓯᐅᒪᓂᕋ ᒪᓕᒃᖢᒍ, ᑕᐃᖕᓇ ᐃᒡᓗᓕᕆᔨᒃᑯᑦ 
ᑎᒥᖓ ᑲᖏᖅᖠᓂᕐᒥ ᐃᒡᓗᒥᒃ ᐊᑕᐅᓯᒃᑲᓐᓂᕐᒥᒃ 
ᓴᓇᔭᐅᔪᒃᓴᒫᒥᒃ ᓇᓗᓇᐃᖅᓯᔪᖅ 
ᓄᑖᓐᖑᕆᐊᖅᑎᑕᐅᔪᓐᓇᖅᑐᕐᖑᓇ 
ᐃᓕᓐᓂᐊᓯᓐᓈᖅᑐᑦ ᐃᖅᑲᓇᐃᔭᖅᑏᑦ ᐊᑐᕐᓗᒋᑦ. ᐄ, 
ᐊᕐᕌᒎᔮᖅᑐᒃᓴᐅᓐᖏᑦᑑᒐᓗᐊᖅ ᑭᓯᐊᓂ 
ᓯᕗᓂᒃᓴᑦᑎᓐᓂ ᐅᓄᖅᓯᒋᐊᒃᑲᓐᓂᖁᔭᕗᑦ ᑕᒪᓐᓇ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᑐᓄᓂᕐᒧᑦ, ᒪᓕᒐᓕᐅᖅᑎ ᖃᒪᓂᖅ. 
 
ᐊᐱᖅᑯᑦ 578 - 5(2): ᕿᑭᖅᑖᓗᒻᒥ 

ᑐᑦᑐᓕᕆᓂᖅ (ᖃᒪᓂᖅ) 
 
ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ 
ᐊᐱᖅᑯᑎᒋᓂᐊᖅᑕᕋ ᐊᕙᑎᓕᕆᓂᕐᒧᑦ ᒥᓂᔅᑕᐅᔪᒧᑦ 
ᑕᒪᓐᓇ ᑐᒃᑐᓕᕆᓂᖅ ᐱᔾᔪᑎᒋᓪᓗᒍ.  
 
ᕿᑭᖅᑖᓗᖕᒥ ᑐᒃᑐᑦᑐᓐᓇᕋᑦᑕ 250-ᓂᒃ 
ᑐᓴᖅᑲᐅᒐᑦᑕ ᐊᒻᒪ 25-ᓂᒃ ᐊᕐᓇᓪᓗᒍᓐᓇᖅᖢᑕ. 
ᐊᒻᒪ ᑐᑭᓯᐅᒪᓪᓗᖓᓗ ᐅᖃᖅᑏ, ᑖᒃᑯᐊ ᓄᓇᓖᑦ 
ᕿᑭᖅᑖᓗᖕᒥᐅᑕᐃᑦ ᐃᓄᖏᑦ ᒪᓕᒃᑐᒋᑦ ᑐᒃᑐᐃᑦ 
ᓂᕕᓐᖓᑖᖏᓐᓂᒃ ᑐᓂᔭᐅᖃᑦᑕᕐᒪᑕ.  
 
ᑕᐃᒪᓕ ᐊᐱᖅᑯᑎᒋᔪᒪᔭᕋ, ᑖᒃᑯᐊ ᓄᓇᓖᑦ 
ᓇᓕᐊᑐᐃᓐᓇᖅ ᑐᒃᑐᓄᑦ ᓂᕕᓐᖓᑖᓂᒃ 
ᓄᖑᕈᑎᒃᐸᑕ ᐊᓯᖏᓐᓂᒃ ᓄᓇᓕᖕᓂ 
ᓄᖑᕈᑎᓯᒪᓐᖏᓪᓗᑎᒃ, ᑖᒃᑯᐊᓗ ᓄᖑᕈᑎᓯᒪᔪᑦ 
ᓂᕕᓐᖓᑖᓂᒃ ᓄᓇᓕᐅᑉ ᐊᓯᐊᓂᒃ 
ᓴᓂᕐᕙᒃᑕᐅᓯᒪᔪᓂᒃ ᑐᓂᓯᕕᐅᔪᓐᓇᕐᒪᖔᑕ 
ᐅᕝᕙᓘᓐᓃᑦ ᐊᔪᕐᓇᖅᑐᖅ? ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᒥᓂᔅᓱ ᑲᒪᒋᔭᖃᖅᑐᖅ ᐊᕙᑎᓕᕆᓂᕐᒧᑦ, 
ᒥᓂᔅᓱ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, 
ᑖᒃᑯᐊ ᕿᑭᖅᑖᓗᖕᒥ ᑐᒃᑐᑦ ᑐᒃᑐᒍᑎᑦ 250-ᐅᒻᒪᑕ. 
ᑖᓐᓇ ᕿᑭᖅᑖᓗᖕᒧᓗᒃᑖᖅ ᑐᕌᖅᖢᑎᒃ. ᑖᒃᑯᐊ 
ᓄᓇᓕᐅᔪᑦ ᓄᖒᑎᓐᓂᖅᐸᑕ ᑐᒃᑐᒍᑎᓂᒃ, 
ᓄᓇᓕᐅᑉ ᐊᕼᐃᐊᓂᒃ ᑐᒃᕼᐃᕋᕐᓗᑎᒃ 
ᐊᔪᓐᖏᒥᐊᖅᑐᑦ. ᑖᒃᑯᐊ ᕿᑭᖅᑖᓗᖕᒧᓗᒃᑖᖅ 
ᑐᕌᕐᒪᑕ. ᑖᒃᑯᐊ ᒪᖃᐃᑎᒃᑯᑦ ᑲᑎᒪᔨᖏᑦ 
ᐱᓕᕆᖃᑎᒋᓗᒋᑦ ᑖᒃᑯᐊ ᑐᓂᓂᐅᑉ ᐊᕼᐃᐊᓂᒃ 
ᓄᖒᑦᑎᕼᐃᒪᓐᖏᑦᑐᓂᒃ ᑐᒃᕼᐃᕋᕈᐊᖅᐸᑕ ᑕᐃᒃᑯᐊ 
ᐊᖏᕐᓂᖅᐸᑕ ᑖᒃᑯᐊ ᐃᕼᐅᒪᖅᑰᔨᒥᐊᖅᑐᑦ ᑖᒃᑯᐊ 
ᒪᖃᐃᑎᒃᑯᑦ ᑲᑎᒪᔨᖏᑦ. ᒪ’ᓇ, ᐅᖃᖅᑏ. 
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐃᖃᓗᐃᑦ-ᒪᓂᕋᔭᒃ, ᒪᓕᒐᓕᐅᖅᑎ ᓚᐃᑦᓯᑑᓐ. 
 
ᐊᐱᖅᑯᑦ 579 - 5(2): ᐃᒡᓗᓕᐅᕈᓰᑦ 

(ᓚᐃᑦᓯᑑᓐ) 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ 
ᐊᐱᖅᑯᑎᒋᓂᐊᖅᑕᕋ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᖓᓐᓄᑦ. 
ᐊᐱᖅᑯᑎᒋᖅᑲᐅᔭᕐᒪ ᐅᐃᒍᖓ.  
 
ᑕᐸᐃᖅᑲᐅᔪᖓ ᒥᓂᔅᑕ ᐅᖃᕐᒪᑦ 
ᐊᑭᑭᓐᓂᖅᐹᖑᔪᒎᖅ ᕿᔪᖕᓂᒃ ᓴᓇᓯᒪᔪᓂᒃ 
ᐃᒡᓗᓕᐅᕐᓗᓂ. 
ᐃᓱᒪᖃᓚᐅᖅᓯᒪᒐᐊᓗᕋᒪ ᑕᒪᒃᑯᐊ ᓴᓇᕙᒌᖅᓯᒪᔪᑦ 
ᐋᖅᑭᒃᓱᑐᐃᓐᓇᕆᐊᓖᑦ 
ᐊᑭᑭᓐᓂᖅᓴᐅᓂᐊᕋᓱᒋᓯᒪᔭᕋ. ᑕᐃᒪ ᑖᓐᓇ 
ᒥᓂᔅᑕᕆᔭᐅᔪᖅ ᐊᐱᕆᔪᒪᔭᕋ ᖃᖓ, ᖃᓄᕐᓗ 
ᑕᒪᓐᓇ ᐊᑭᑭᓐᓂᖅᓴᐅᓂᖓ ᓴᓇᓯᒪᓐᖏᑦᑐᑦ 
ᐋᖅᑭᒃᑕᐅᓚᐅᕐᒪᖔᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᖏᓐᓂᑦ, 

ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
(ᑐᓵᔨᑎᒍᑦ) 2017-ᒥ ᑕᒪᓐᓇ 
ᐃᓱᒪᓕᐅᕈᑎᒋᔭᐅᓚᐅᖅᓯᒪᔪᖅ. ᑕᒻᒪᓐᖏᒃᑯᒪ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᒻᒪᓗ ᖁᔭᓐᓇᒦᖅᖢᖓ ᑭᐅᔭᐅᒐᒪ. ᐄ, ᓄᑖᐸᓗᒃ 
ᑕᒪᓐᓇ ᐃᓱᒪᓕᐊᕆᔭᐅᓚᐅᖅᑐᖅ. ᑖᓐᓇ 
ᒥᓂᔅᑕᕆᔭᐅᔪᖅ ᐊᐱᕆᔪᒪᔭᕋ ᑖᒃᑯᓂᖓ ᑎᑎᖅᑲᓂᒃ 
ᖃᐅᔨᓵᖑᔪᕕᓂᕐᓂᓪᓘᓐᓃᑦ ᒪᓕᒐᓕᐅᕐᕕᖕᒧᑦ 
ᓴᖅᑭᑦᑎᔪᓐᓇᕐᒪᖔᖓ ᑕᑯᓛᕋᑦᑎᒃᑯᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
(ᑐᓵᔨᑎᒍᑦ) ᑳᓐᑐᕌᒃᑦ-ᓴᓂᒃ ᓴᖅᑭᑦᑎᓚᐅᖅᓯᒪᔪᒍᑦ 
2017-ᒥ ᒪᑯᐊ ᕿᔪᑦ ᓴᓇᕙᒌᖅᓯᒪᓐᖏᑦᑐᑦ, 
ᓴᓇᕙᒌᖅᓯᒪᔪᓪᓗ ᓇᓪᓕᐊᒃ ᐊᑭᑭᓐᓂᖅᓴᐅᖕᒪᖔᖓ 
ᑕᐃᒃᑯᐊ ᑲᑎᒪᔨᕋᓛᓄᑦ ᑕᒪᓐᓇ 
ᐋᖅᑭᒃᑕᐅᓚᐅᖅᓯᒪᔪᖅ ᖃᐅᔨᓴᖅᑕᐅᔪᓐᓇᕐᓂᐊᕐᒪᑦ 
ᐊᑭᑭᓐᓂᖅᐹᑦ ᓇᓕᐊᖑᖕᒪᖔᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 
ᖁᔭᓐᓇᒦᖅᖢᒍᓗ ᑖᔅᓱᒪᑉ ᒥᓂᔅᑕᐅᑉ ᑭᐅᒡᒍᑖ. 
ᓇᓗᓇᐃᖅᓯᔪᒪᔪᖓ 2017-ᒥ ᑕᒪᓐᓇ 
ᖃᐅᔨᓴᖅᑕᐅᓚᐅᕐᒪᑦ. ᐊᒻᒪᓗ ᒪᒃᑯᐊ ᓴᓇᔾᔪᑏᑦ 
ᐊᓯᔨᖅᐸᓪᓕᐊᖏᓐᓇᐅᔭᖅᖢᑎᒃ ᑕᐃᒪᓐᖓᓕᒫᖅ.  

ᒥᓂᔅᑕᖃᐃ ᑕᐃᒃᑯᓂᖓ ᖃᐅᔨᓴᖅᑕᐅᓚᐅᖅᑎᓪᓗᒍ 
ᑐᑭᓯᔭᐅᔪᓂᖃᐃ ᒪᓕᒐᓕᐅᕐᕕᖕᒧᑦ 
ᓴᖅᑭᑦᑎᔪᓐᓇᖅᐳᖅ ᑐᑭᓯᓂᐊᕋᑦᑕ ᖃᓄᖅ ᑕᒪᒃᑯᐊ 
ᐊᑭᖏᑦ ᐋᖅᑭᒃᑕᐅᓚᐅᕐᒪᖔᖏᑦ? 
 
ᐅᖃᖅᑎ: ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
(ᑐᓵᔨᑎᒍᑦ) ᒫᓐᓇ ᖃᓄᖅᑑᕈᑎᖃᐃᓐᓇᐅᔭᖅᑐᒍᑦ 
ᒐᕙᒪᐅᓪᓗᑕᐃᓛᒃ ᖃᓄᖅᑑᕈᑎᖃᐃᓐᓇᐅᔭᖅᑐᒍᑦ 
ᐃᒡᓗ ᖃᓄᐃᑦᑐᓂᒃ ᑕᐅᑦᑐᖃᕐᓂᐊᕐᒪᖔᖏᑦ. ᐄ, 
ᐊᒻᒪᓗ ᐊᖏᖅᖢᖓ ᑕᐃᒃᑯᐊ ᐅᓂᒃᑳᑦ 
ᑐᑭᓯᔭᐅᓚᐅᖅᑐᑦ ᒪᓕᒐᓕᐅᕐᕕᖕᒧᑦ 
ᓴᖅᑭᑦᑎᓂᐊᕈᒪᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᑲᖏᖅᖠᓂᑉ ᐅᐊᖕᓇᖓᓄᑦ ᐃᒡᓗᓕᒑᕐᔪᖕᒧᓪᓗ, 
ᒪᓕᒐᓕᐅᖅᑎ ᑕᐅᑐᓐᖏ. 
 
ᐊᐱᖅᑯᑦ 580 - 5(2): ᑐᑦᑐᓕᕆᓂᕐᒧᑦ 

ᐱᕐᔪᐊᕆᔭᐅᔪᐃᑦ (ᑕᐅᑐᓐᖏ) 
 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. ᐊᐱᖅᓱᕈᒪᒐᒃᑯ 
ᐊᕙᑎᓕᕆᓂᕐᒧᑦ ᒥᓂᔅᑕᐅᔪᖅ, ᑐᒃᑐᐃᑦ ᒥᒃᓵᓄᑦ. 
 
ᓯᕗᓪᓕᖅᐹᕐᒥᒃ ᖁᔭᓐᓇᒦᕐᓗᒍ ᑕᐃᑲᓂ ᐃᔨᕋᓕᖕᒥ 
ᐊᐅᔭᖅ ᐅᑦᑯᐊᖅᓯᓚᐅᕐᒪᑕ ᑐᒃᑐᐃᑦ ᐊᒥᖅᑲᐃᑦ 
ᐃᑳᓕᖅᑎᓪᓗᒋᑦ. ᐅᓗᕆᐊᓇᖅᓯᑦᑎᐊᓚᐅᕐᒪᑦ 
ᖁᑭᐊᔪᓄᑦ ᓇᒧᑐᐃᓐᓇᖅ ᐊᒻᒪ ᑐᒃᑐᐃᑦ 
ᐅᐃᒻᒪᒃᓱᑎᒃ ᐃᑳᓕᖅᓱᑎᒃ. ᖁᔭᓐᓇᒦᒃ ᑕᐃᑲᓂ 
ᐱᓕᕆᔩᑦ ᐆᒪᔪᓕᕆᔩᑦ ᑕᐃᑲᓃᓚᐅᕐᒪᑕ 
ᓄᖅᑲᖅᑎᑦᑎᓪᓗᑎᒃ. 
 
ᑭᓯᐊᓂᓗ ᐅᓇ ᐊᐱᖅᑯᑎᒋᔭᕋ 
ᖃᓄᖅᑑᒃᑲᓐᓂᖁᔨᓪᓗᖓ ᓄᓇᕗᑦ, ᐅᕙᒍᑦ, 
ᒐᕙᒪᐅᔪᒍᑦ, 

ᒫᓐᓇ ᕿᑭᖅᑖᓗᒃ 250-ᓂᒃ ᑐᒃᑐᒍᓐᓇᖅᑎᑕᐅᖕᒪᑦ, 
ᑭᕙᓪᓕᕐᒥ ᑕᐃᒪᓐᓇᐃᖏᓐᓇᖅᐸᑦ ᕿᑭᖅᑖᓗᒃᑎᑐᑦ 
ᑰᑕᑖᕆᐊᖃᖅᑐᒍᑦ ᖁᑭᐊᑐᐃᓐᓇᖃᑦᑕᕐᒪᑕ. 
ᐅᓗᕆᐊᓇᕐᒪᑦ. ᓇᖕᒥᓂᖅ ᑕᑯᓚᐅᕋᒪ ᑐᒃᑐᓂᒃ 
ᑕᒫᓐᖓᑐᐃᓐᓇᖅ ᑐᖁᑕᐅᔪᕕᓂᕐᓂᒃ ᐃᓗᐃᑦᑐᐃᑦ 
ᐊᔾᔨᓕᐅᓚᐅᖅᑕᒃᑲ. ᖃᓃᖅᑕᐅᑐᐃᓐᓇᖅᓱᑎᑦ, 
ᐅᖃᐃᖅᑕᐅᑐᐃᓐᓇᖅᓱᑎᒃ. ᐅᖃᕋᔭᖅᑐᖓ, 
ᐅᖃᐃᖅᑕᐅᑐᐃᓐᓇᖅᓱᑎᒃ ᑎᒥᓗᒃᑖᖏᑦ.  
 
ᐅᖃᖃᑦᑕᕋᓗᐊᕐᒪᑦ ᑕᐃᑲᓂᒎᖅ ᒪᓕᒐᓕᐅᕐᕕᐅᑉ 
ᐃᓗᐊᓂ ᐆᒪᔪᓕᕆᓂᕐᒧᑦ ᒪᓕᒐᖅ. ᓂᕿᓂᒡᒎᖅ 
ᐃᒃᓯᓐᓇᐃᑐᐃᓐᓇᖅᑐᑦ ᐸᓯᔭᒃᓴᓐᖑᕈᓐᓇᖅᑐᑦ 
ᐊᑭᓖᑎᑕᐅᓗᑎᒃ ᐅᕝᕙᓘᓐᓃᑦ 
ᐊᓄᓪᓚᒃᓰᕕᖕᒦᑎᑕᐅᓗᑎᒃ. ᑭᓯᐊᓂ 
ᓇᓂᓯᔪᖃᕈᓐᓇᓐᖏᒻᒪᑦ ᑭᓇ ᖁᑭᖅᓯᑐᐃᓐᓇᖅᓱᓂ 
ᐅᖃᐃᖅᓯᑐᐃᓐᓇᖅᓱᓂ ᐱᓐᓂᕐᒪᖔᑦ. ᖃᐅᔨᔪᒪᔪᖓ 
ᖃᓄᖅ ᐊᕙᑎᓕᕆᔨ ᒥᓂᔅᑕ ᑕᒪᑐᒥᖓ 
ᓇᓂᓯᔪᓐᓇᖅᐸᑦ? ᖁᔭᓐᓇᒦᒃ, ᐅᖃᖅᑎ. 
 

ᐅᖃᖅᑎ: ᒥᓂᔅᑕ ᑲᒪᒋᔭᖃᖅᑐᖅ ᐊᕙᑎᓕᕆᓂᕐᒧᑦ, 
ᒥᓂᔅᑐ ᓴᕕᑲᑖᖅ. 
 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ 
ᑖᒃᑯᐊ ᑐᒃᑐᓂᒃ ᕿᒪᐃᒥᐊᕐᓂᖅ ᑖᓐᓇ ᐱᖁᔭᕐᒥᒃ 
ᕼᐃᖁᒥᑦᓯ’ᒪᑦ. ᑖᓐᓇ ᐱᖁᔭᒃᑯᑦ, ᐱᖁᔭᐅᓐᖏᑦᑐᖅ. 
ᑖᒃᑯᐊ ᑐᒃᑑᒃᐸᑕ ᑖᒃᑯᐊ ᓂᕆᔭᒃᕼᐊᓗᒃᑖᑦ ᓂᕿᑦ 
ᐊᐃᔾᔪᑎᒋᐊᖃᓗᐊᕐᒪᖏᑦ. ᑕᐃᒪ ᑭᓇᒥᐊᖅ ᑐᒃᑐᒥᒃ 
ᕿᒪᒃᑕᐅᓂᐊᖅᑐᒥᒃ ᑕᑯᕼᐃᒪᒃ ᓇᓂᕼᐃᓐᓂᖅᐸᑦ 
ᐅᕝᕙᓘᓐᓃᑦ ᑕᑯᓐᓂᖅᐸᑦ ᐅᕝᕙᓘᓐᓃᑦ ᑕᑯᓐᓂᖅᐸᑦ 
ᐃᓄᖕᒥᒃ ᑎᐊ’ᓇ ᕿᒪᐃᒥᐊᖅᑐᒥᒃ, ᐆᒪᔪᓕᕆᔨᒃᑯᓂᒃ 
ᐅᓂᒃᑳᕆᐊᖅᑐᕐᓗᓂ ᐅᖃᕆᐊᖅᑐᕐᓗᓂ, ᑖᓐᓇ ᑐᒃᑐ 
ᓇᓂᓚᐅᖅᑕᕋ ᐅᕝᕙᓘᕝᕙ ᑖᓐᓇ ᐃᓄᒃ 
ᕿᒪᐃᒥᐊᖅᑐᖅ ᑕᐅᑐᓚᐅᖅᑕᕋ. ᑕᐃᑯᖓ 
ᐅᖃᕆᐊᖅᑐᕐᓗᑎᒃ ᑎᐊ’ᓇ ᐱᔫᓪᓗᐊᑦ. ᑖᒃᑯᐊ 
ᐆᒪᔪᓕᕆᔨᒃᑯᑦ ᕼᐊᓇᔨᖁᑎᖏᑦ ᐆᒪᔪᓕᕆᔩᑦ 
ᓇᒥᓗᒃᑖᖅ ᐃᓐᓇᐃᑦ ᐊᑕᐅᑦᓯᒃᑯᑦ ᐊᔪᕐᒪᑕ, 
ᑭᕼᐃᐊᓂ ᐃᓄᖕᓄᑦ ᐃᑲᔪᖅᑕᐅᒍᐊᖅᑕᖅᑐᑦ ᑎᐊ’ᓇ 
ᑐᒃᑐᓂᒃ ᕿᒪᒃᑕᐅᒥᐊᖅᑐᓂᒃ ᓇᓂᕼᐃᔪᖃᕌᖓᑦ. 
ᒪ’ᓇ, ᐅᖃᖅᑏ. 
 

ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᑕᐅᑐᓐᖏ. 
 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ 
ᖁᔭᓐᓇᒦᒃ ᐊᕙᑎᓕᕆᓂᕐᒧᑦ ᒥᓂᔅᑐ ᑭᐅᖕᒪᑦ. 
ᐃᖅᑲᖅᓴᐅᑎᒋᓗᒍ ᒪᕐᕈᐃᖅᑕᖅᓱᖓ 
ᐊᐅᔭᐅᓚᐅᖅᓯᒪᔪᒥᒃ ᐊᔾᔨᓕᐅᕆᓪᓗᖓ ᑐᒃᑐᒥᒃ 
ᕿᒪᐃᓐᓇᖅᑕᐅᔪᕕᓂᕐᒥᒃ ᐊᒻᒪ ᐊᐅᔭᐅᓚᐅᖅᑐᓂᒃ 



ᐅᓪᓗᑐᐃᓐᓇᖅ, ᐅᑐᐱᕆ 18, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᕐᕉᖕᓂᒃ ᑐᒃᑐᓂᒃ ᕿᒪᐃᓐᓇᖅᑕᐅᔪᕕᓂᕐᒥᒃ 
ᑕᐃᒪᓐᓇ ᐅᖃᐅᓯᕆᔭᖅᑎᑐᑦ ᐱᓯᒪᔪᖓ ᓇᖕᒥᓂᖅ. 
ᐊᓯᒃᑲᑦᑕᐅᖅ ᑕᐃᒪᓐᓇᐃᖃᑦᑕᖅᓯᒪᔪᑦ ᖃᐅᔨᒪᔪᑎᑦ. 
ᐅᑉᓗᑕᒫᑦᑎᐊᖅ.  
 
ᒫᓂ ᐃᒃᓯᕚᖅᑎᓪᓗᑕ ᐅᑉᓗᒥ ᑐᖁᕋᐃᔪᖃᖅᑐᖅ 
ᑐᒃᑐᓂᒃ ᑭᕙᓪᓕᕐᒥ ᑮᓇᐅᔭᕐᒧᑦ, $450-$650 
ᑕᒫᓂᐸᓗᒃ. ᑕᐃᒪᓐᓇ ᐊᓯᕙᕐᓂᖅᐳᑦ, 
ᐊᖑᓇᓱᖕᓂᖅᐳᑦ ᐊᓯᕈᖅᑐᖅ ᐃᓄᒃᑎᑐᑦ. 
ᑮᓇᐅᔭᓕᐅᕈᑎᒋᓕᖅᑕᕗᑦ ᑐᒃᑐᐃᑦ. ᑖᓐᓇ 
ᐱᔾᔪᑎᒋᓪᓗᒍ ᐃᖅᑲᖅᓴᖅᓯᒪᕚᑦ ᒐᕙᒪᒃᑯᑦ, ᑳᐱᓇᑦ 
(ᓯᕗᓕᖅᑎᕗᑦ)-ᐳᑦ ᑕᒪᓐᓇ ᖃᓄᖅ  
ᓯᕗᓂᕆᓂᐊᖅᑕᑦᑎᓐᓄᑦ ᑐᓐᖓᕝᕕᖃᕐᓂᐊᖅᐸ?  
 
ᑐᒃᑐᑐᐃᓐᓇᕐᓂᕐᒧᑦ ᓂᕿᒃᓴᓄᑦ ᐱᔪᓐᓃᖅᑐᒍᑦ. 
ᑐᒃᑐᓕᕆᓕᖃᑦᑕᖅᑐᒍᑦ ᑮᓇᐅᔭᓕᐅᕈᑎᒋᓪᓗᒋᑦ. 
ᐅᑉᓗᑕᒫᑦᑎᐊᖅ ᑐᒃᑐᑦᑐᖃᖃᑦᑕᖅᑐᖅ 
ᐊᑕᐅᓯᐅᓐᖏᑦᑐᒥᒃ. ᐃᓛᓐᓂᒃᑯᑦ ᖁᓖᑦ, ᐃᓛᓐᓂᒃᑯᑦ 
20. 20-ᐅᒃᐸᑕ $400-ᓂᒃ ᐱᒍᓐᓇᖅᐸᑦ, ᑕᐃᒪᓕ 
ᓯᑭᑑᖅᑖᕈᓐᓇᖅᓯᕗᖅ, Hᐋᓐᑕᑖᕈᓐᓇᖅᓯᕗᖅ. 
ᑕᒪᓐᓇ ᖃᓄᖅ ᑐᓐᖓᕕᓕᐅᖅᑕᐅᕙ 
ᐊᕙᑎᓕᕆᔨᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑭᖑᓪᓕᖅᐹᖅ ᐊᐱᖅᑯᑎᒐ.  
 
ᐅᖃᖅᑎ: ᒥᓂᔅᑐ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᑖᓐᓇ ᐄ, 
ᐊᒥᕼᐅᐃᖅᖢᑕ ᑕᕝᕙᓂ ᐅᖃᖅᓯᒪᔪᖓ ᑐᒃᑐᑦ 
ᓂᐅᕕᐊᒃᓴᐃᑦ ᒥᒃᓵᓄᑦ. ᑖᓐᓇ ᓄᓇᕗᒥ 
ᐊᖏᕈᑕᐅᓚᐅᖅ ᐅᖃᖅᕼᐃᒪᒻᒪᑦ ᑕᐃᑲᓂ ᑖᒃᑯᐊᒎᖅ 
ᐃᓄᐃᑦ ᐊᔪᓐᖏᓐᓂᖃᕐᒪᑕ ᑕᐃᒃᑯᐊ ᐱᖁᔭᒥᒃ 
ᕼᐃᖁᒥᑦᓯᓐᖏᑉᐸᑕ ᑖᒃᑯᐊ ᓂᕿ or ᑖᓐᓇ ᐆᒪᔪᖅ 
ᓂᕐᔪᑎ ᓂᐅᕕᐊᒃᕼᐊᐅᔫᓪᓗᐊᖅ. ᒫᓐᓇᐅᔪᖅ ᑕᐃᓐᓇ 
ᒪᓕᒐᖅ ᕼᐃᖁᑦᑎᓐᓂᖅ ᐊᔪᕋᑉᑎᒍ. ᐅᕙᒍᑦ 
ᒐᕙᒪᐅᔪᑎᒍᑦ ᒪᓕᒋᐊᖃᖅᑐᒍᑦ ᑖᓐᓇ ᑲᓇᑕ 
ᒐᕙᒪᒃᑯᓐᓄᑦ ᐱᖁᔭᕆ’ᒪᒍ ᑖᓐᓇ ᓄᓇᕗᒧᑦ 
ᐊᖏᕈᑎ. ᑖᓐᓇ ᐃᓅᔪᖅ ᑐᒃᑐᑉᐸᑦ, 
ᓂᐅᕕᐊᒃᕼᐊᖃᕈᐊᖅᐸᑦ ᓂᕿᒥᒃ ᐊᔪᓐᖏᑦᑐᖅ. 
ᑖᓐᓇ ᐱᖁᔭᖅ ᐃᓗᐊᓃᑦᑐᖅ. ᐱᖁᔭᕐᒥᒃ 
ᕼᐃᖁᑦᑎᕆᓐᖏᑉᐸᑦ ᓂᐅᕕᐊᒃᕼᐊᖃᖅᑑᓪᓗᐊᖅ.  
 

ᐄ, ᑖᓐᓇ ᐃᕼᐅᒫᓗᒋᔭᐅᔪᖅ. ᑐᒃᑐᑦ ᑭᕙᓪᓕᕐᒥ 
ᐊᒥᕼᐆᓂᖏᑦ ᖃᐅᔨᕼᐊᖅᑕᖅᖢᑎᒍᑦ 
ᑲᑖᖅᐸᓪᓕᐊᕋᐅᔭᖅᑑᒐᓗᐃᑦ, ᑭᕼᐊᓂ ᒫᓐᓇ ᕼᐅᓕ 
ᕼᐅᓐᖏᑦᑐᖅ ᓈᕼᐊᐅᑎᖏᑦ. ᒫᓐᓇ ᕼᐅᓕ 
ᑕᐅᑐᓐᖏᑦᑐᒍᑦ ᑰᑕᓕᐅᕐᓗᒋᑦ, ᑭᕼᐃᐊᓂ ᑖᓐᓇ 
ᐱᔪᓐᓇᕐᓂᖅ ᑖᒃᑯᐊ ᐃᓄᐃᑦ ᓂᐅᕐᕈᑎᖃᕐᓂᖅ 
ᑐᒃᑑᑉ ᓂᖄᓂᒃ ᐱᔪᓐᓇᕐᓂᖅ ᐅᕙᒍᑦ ᒐᕙᒪᑎᒍᑦ 
ᕼᐃᖁᖅᑎᕆᓂᖅ. ᑖᓐᓇ ᕼᐃᖁᖅᑎᓐᓂᖅ 
ᐊᔪᖅᑕᕗᑦ. ᑭᕼᐃᐊᓂ ᑕᐃᒃᑯᐊ ᒪᖃᐃᑎᒃᑯᑦ 
ᓄᓇᓕᖕᓃᑦᑐᑦ ᐅᖃᐅᔾᔨᔫᓪᓗᐊᑦ ᐃᓄᖁᑎᖏ’ᓂᒃ 
“ᑖᓐᓇ ᑎᐊ’ᓇ ᐱᖁᓐᖏᒃᑲᓗᐊᕋᑉᑎᒍ.” ᑖᒃᑯᐊ 
ᐆᒪᔪᓕᕆᔩᑦ ᑲᑎᒪᔨᖏᑦ 
ᐱᔪᓐᓇᕐᓂᖃᖅᑎᑕᐅᖑᒐᓗᐃᑦ. ᐅᖃᐅᔾᔪᕐᓂᖅ 
ᒪᖃᐃᑎᖏ’ᓂᒃ ᐊᔪᓐᖏᑦᑐᑦ. ᒪ’ᓇ ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᕐᒥᒃ ᐃᓚᒋᐊᕈᑏᑦ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ. ᓇᓗᓐᖏᑦᑎᐊᖅᑐᖓ 
ᐃᓄᒃᑎᒍᑦ ᐱᔪᓐᓇᐅᑎᖃᖅᑐᒍᑦ. ᑐᒃᑐᐃᕈᑎᓗᑕᓗ 
ᐱᔪᓐᓇᐅᑎᖃᑐᐃᓐᓇᕈᒫᓕᖅᑐᒍᑦ ᓯᕗᓂᑦᑎᓐᓂᒃ  
ᑐᓐᖓᕝᕕᓕᐅᑦᑎᐊᓐᖏᓐᓇᑦᑕ. ᐃᒃᑯᐊ 
ᑭᖑᕚᕆᔭᐅᒐᑦᑕ ᑐᓐᖓᕝᕕᖃᑦᑎᐊᖅᓯᒪᔪᓂᒃ. 
ᓂᕐᔪᑎᓂᒃ ᑖᓐᓇ ᐊᓯᕈᕐᓂᐅᔪᖅ. ᑮᓇᐅᔭᓕᐅᕐᓂᖅ 
ᓂᕐᔪᑎᓄᑦ ᖃᓄᖅᑑᕈᑎᒋᔭᕆᐊᖃᖅᑕᕗᑦ 
ᐱᔪᓐᓇᐅᑎᖃᕋᓗᐊᕐᓗᑕ.  
 
ᐅᖃᑐᐃᓐᓇᕈᒪᔪᖓ ᐊᐱᖅᑯᑎᖃᓐᖏᑦᑐᖓ. 
ᑭᕙᓪᓕᕐᒥᒃ ᐃᓱᒪᑐᐃᓐᓇᓐᖏᑦᑐᖓ. ᑐᒃᑐᐃᑦ 
ᓄᓇᕗᑦ ᐃᓗᐊᓂ ᓇᒥᓗᒃᑖᖅ ᐊᒥᓱᐃᑦ, ᖃᓄᖅ, 
ᓄᖑᑉᐸᓪᓕᐊᓕᖅᑐᑦ. ᓲᖃᐃᒻᒪᐅᒐᓗᐊᖅ ᑐᒃᑐᐃᑦ 
ᓇᒧᑐᐃᓐᓇᑦᑎᐊᖅ, ᓇᒥᑐᐃᓐᓇᑦᑎᐊᖅ ᓱᑲᖓᔪᑦ. 
(ᑐᓵᔨᑎᒍᑦ) ᑖᒃᑯᐊ ᑐᒃᑐᓕᒫᓄᑦ ᓄᓇᕗᓕᒫᒥ 
ᐊᒃᓱᕈᕐᓇᖅᑐᒃᑰᕐᒪᑕ. ᒐᕙᒪᐅᓪᓗᑕ ᐃᒪᓐᓇ ᐅᕙᓐᓄᑦ 
ᓈᒻᒪᓐᖏᒻᒪᑦ ᐅᖃᑐᐃᓐᓇᕐᓗᖓ ᐃᓄᐃᑦ 
ᐱᔪᓐᓇᐅᑎᖃᕐᓂᕋᑐᐃᓐᓇᕐᓗᒋᑦ 
ᖃᓄᐃᓕᐅᕐᕕᒋᔪᓐᓇᓐᖏᓐᓂᕋᕐᓗᒍᓗ. ᓂᕐᔪᑏᑦ 
ᑮᓇᐅᔭᓕᐅᕈᑕᐅᓕᖅᐸᑕ ᓄᓇᕗᓕᒫᒥ, ᑕᐃᒪ 
ᐃᓱᓕᑦᑕᕐᕕᓕᐅᕆᐊᖃᖅᑐᒍᑦ. ᓲᕐᓗ 
ᐱᓇᔪᓕᐅᕋᓱᐊᖕᓂᕐᒧᑦ ᓂᕿᒃᓴᑐᐃᓐᓇᐃᓪᓗ 
ᐊᔾᔨᒌᓐᖏᓪᓗᒋᑦ ᐃᓱᖃᖅᑎᒋᐊᓖᑦ. 
ᑕᐃᒪᐃᓐᖏᒃᑯᑦᑕ ᓄᖑᑎᕐᓂᐊᖅᑕᕗᑦ 

ᑕᐃᒪᐃᑦᑐᑦ ᓂᕐᔪᑏᑦ. ᐱᔪᓐᓇᐅᑎᖄᓗᒃᑲᓗᐊᕐᓗᑕ. 
ᑕᒪᓐᓇ ᐅᖃᐅᓯᕆᖃᑦᑕᖅᑕᕋ ᐊᕙᑎᓕᕆᓂᕐᒧᑦ, 
ᐅᖃᐅᓯᕆᖃᑦᑕᖅᓯᒪᔭᕋ. ᖁᔭᓐᓇᒦᒃ, ᐅᖃᖅᑏ. 
ᐅᖃᐅᓯᑐᐃᓐᓇᖅ. 
 
ᐅᖃᖅᑎ: ᐅᖃᐅᕼᐃᒃᓴᑐᐃᓐᓇᐅᒻᒪᑦ. ᑲᔪᕼᐃᓗᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᑕᕼᐃᐅᔭᓪᔪᐊᕐᒧᑦ, ᒪᓕᒐᓕᐅᖅᑎ ᕋᒻᐴᑦ. 
 
ᐊᐱᖅᑯᑦ 581 - 5(2): ᓄᓇᓯᐅᑎᓄᑦ 

ᓚᐃᓴᓕᕆᓂᕐᒧᑦ ᐆᑦᑐᕋᐅᑦ (ᕋᒻᐴᑦ) 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᓪᓛᒃᑯᓪᓗ ᓴᓂᑭᓗᐊᕐᒥᐅᑦ.  
 
ᐅᖃᖅᑏ, ᐊᐱᖅᑯᑎᒋᓂᐊᖅᑕᒃᑲ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ. 
ᓯᕗᓪᓕᖅᐹᒥᒃ ᖁᔭᓐᓇᒦᕈᒪᓪᓗᒍ ᒥᓂᔅᑕᐃᑦ 
ᐅᖃᐅᓯᕆᖅᑲᐅᔭᖏᑦ ᐱᐅᓯᕚᓪᓕᕐᓂᖓᓄᑦ ᒪᑐᒪᐅᑉ 
ᐃᖏᕐᕋᓲᓄᑦ. ᑖᓐᓇ ᐄ, ᐱᐅᔪᖅ. ᑕᐅᕗᖓ 
ᓯᕗᒧᐊᑦᑎᐊᖅᑐᖅ. 
 
ᒥᓂᔅᑕᐅᑉ ᐅᖃᐅᓯᖏᓐᓂᒃ ᐅᖃᖅᑲᐅᖕᒪᑦ ᑕᐃᓐᓇ 
ᐆᒃᑐᕋᐅᑕᐅᓚᐅᖅᑐᖅ ᑕᓗᕐᔪᐊᕐᒥ ᑕᐃᓐᓇ 
ᐊᖅᓵᕋᓱᓐᖏᑕᕋᓗᐊᕋ. ᑕᐃᒫᒃ 
ᐊᔾᔨᒌᑐᐃᓐᓇᖅᑐᒃᓴᐅᖕᒪᑕ. ᒥᓂᔅᑕ ᐅᓂᒃᑳᕈᓐᓇᖅᐹ 
ᒪᓕᒐᓕᐅᕐᕕᖕᒧᑦ ᖃᓄᐃᒻᒪᑦ ᑕᓗᕐᔪᐊᖅ 
ᓂᕈᐊᕆᔭᐅᓚᐅᕐᒪᖔᑦ ᐆᒃᑐᕈᑕᐅᓪᓗᓂ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐱᕙᓪᓕᐊᔪᓕᕆᓂᕐᒧᑦ 
ᐃᖏᓪᕋᔪᓕᕆᓂᕐᒧᑦ ᒥᓂᔅᑕᒋᔭᐅᔪᖅ, ᒥᓂᔅᑐ 
ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᓄᓇᓕᒃ 
ᐱᔾᔪᑎᒋᓗᐊᓚᐅᖅᑕᕗᑦ ᓄᓇᓖᑦ ᓂᕈᐊᕆᓪᓗᑎᒍᑦ 
ᑕᐃᑲᓂ ᓇᖕᒥᓂᖅ ᑮᓇᐅᔭᓕᐅᕌᕋᓱᒃᑐᖃᕐᒪᑦ 
ᒐᕙᒪᒃᑯᓪᓗ ᑐᖅᑲᖅᑕᕐᕕᖕᒥ 

ᑕᓗᕐᔪᐊᕐᒥ. ᑕᒪᑐᒪᑉ ᐊᒻᒪᓗ ᐱᔪᒪᓂᖓ ᒪᓕᒃᖢᒍ 
ᒐᕙᒪᒃᑯᓐᓄᑦ ᑐᖅᑲᖅᑕᕐᕕᒃ 
ᐃᖅᑲᓇᐃᔭᖅᑎᑦᑎᓐᓄᓪᓗ ᐅᖃᖃᑎᒌᒃᖢᑎᒃ. ᑖᓐᓇ 
ᐱᔾᔪᑎᒋᓪᓗᐊᑕᓚᐅᖅᑕᕗᑦ ᑖᒃᑯᐊ ᓇᖕᒥᓂᖅ 
ᐱᓕᕆᐊᖃᖅᑐᑦ ᐊᑐᐃᓐᓇᐅᕙᒌᓚᐅᕐᒪᑕ 
ᑎᑎᕋᕐᕕᖓᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 
ᒥᓂᔅᑕᐃᑦ ᐅᖃᐅᓯᖓᓂᒃ ᐅᖃᖅᓯᒪᖅᑲᐅᖕᒪᑦ 
ᖃᐅᔨᒪᔪᑎᑦ ᑖᒃᑯᐊ ᓄᓇᓯᐅᑏᑦ 
ᑎᑎᕋᖅᑕᐅᕙᓪᓕᐊᕕᖏᓐᓃᑦᑐᑦ ᐊᒻᒪᓗ ᑐᒃᓯᕋᐅᑏᑦ 
ᐃᑲᕐᕋᒐᓴᐅᓐᖏᑦᑐᓂᒃ ᐋᑐᕚᒥ ᑲᒪᒋᔭᐅᔪᓄᑦ. 
ᑕᐃᒪᓕ ᐊᑲᐅᓐᖏᓕᐅᕈᑎᐅᖕᒪᑦ ᑕᒪᒃᑯᐊ 
ᑎᑎᖅᑲᕐᓂᐊᕐᕕᒃᑯᑦ ᑕᒪᐅᖓ ᐊᕕᑦᑐᖅᓯᒪᔪᓄᑦ 
ᓇᒃᓯᐅᔾᔭᐅᖃᑦᑕᕆᐊᓖᑦ ᐊᒻᒪᓗ ᑎᑎᖅᑲᓂᐊᕐᕕᒃᑯᑦ 
ᓇᒃᓯᐅᔾᔭᐅᓗᑎᑦ. ᑖᓐᓇ ᐆᑦᑐᕋᐅᑕᐅᔪᖅ 
ᓄᓇᓕᖕᓄᑲᐅᑎᒋ ᐋᑐᕚᒥ 
ᓇᒃᓯᐅᔾᔭᐅᑲᐅᑎᒋᖃᑦᑕᕋᔭᕐᒪᑦ ᓱᒃᑲᓂᖅᓴᐅᓗᑎᒃ.  
ᑕᐃᒪᐃᓐᖏᑉᐸᓪᓗ ᖃᓄᐃᒻᒪᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑎ. ᒫᓐᓇᐅᔪᖅ ᑖᔅᓱᒧᖓ 
ᐆᒃᑐᕋᐅᑕᐅᔪᒧᑦ ᐱᓕᕆᐊᑦᑎᓐᓄᑦ ᑕᓗᕐᔪᐊᖅ ᑕᐃᒪ 
ᑎᑎᕋᖅᑕᐅᓪᓗᓂ ᑕᓗᕐᔪᐊᕐᒥ ᐊᕕᒃᑐᖅᓯᒪᔪᓂ 
ᑐᖅᑲᖅᑕᕐᕕᖕᒥᓘᓐᓃᑦ ᑎᑎᕋᕐᕕᑦᑎᓐᓄᑦ 
ᐊᖏᖅᑕᐅᓪᓗᓂ. ᑖᓐᓇ ᐱᓕᕆᓂᖅᐳᑦ ᑕᒪᒃᑯᐊ 
ᑕᐃᒫᑦᑎᐊᕋᓗᐊᕐᒪᖔᑕ ᖃᐅᔨᒪᔪᑎᑦ. ᑕᐃᒪᓕ 
ᑐᑭᓯᐅᒪᔪᑦ ᑖᓐᓇ ᑲᔪᓰᓐᓇᕐᓂᐊᖅᖢᓂ. ᑖᓐᓇᓗ 
ᑲᔪᓰᓐᓇᖅᑐᒥᒃ ᕿᒥᕐᕈᓂᕇᓐᓇᖅᑕᕗᑦ ᐃᒪᓐᓇ 
ᓄᓇᓕᖕᓄᑦ ᓇᒃᓯᐅᑎᑦᑕᐅᑎᒋᖃᑦᑕᕈᓐᓇᕐᒪᖔᑦᑎᒍᑦ. 
ᒫᓐᓇᓕ ᐋᖅᑭᒃᓯᒪᔪᑎᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ 

ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᒥᓂᔅᑕᐃ ᐅᖃᐅᓯᖓᓂᒃ ᐃᓱᓕᑦᑎᓪᓗᒍ 
ᐅᖃᖅᑲᐅᖕᒪᑦ 
ᐱᓕᕆᖃᑎᖃᑎᒌᖏᓐᓇᕐᓂᐊᖅᐸᑕᒎᖅ 
ᐸᕐᓇᐅᓯᐅᖅᐸᓪᓕᐊᓗᑎᒃ ᑖᒃᑯᐊ ᐱᐅᓯᕚᓪᓕᕈᑏᑦ 
ᓄᓇᓕᓕᒫᓅᖓᓗᒋᑦ. ᒥᓂᔅᑕ ᐅᖃᕈᓐᓇᖅᐹ 
ᒪᓕᒐᓕᐅᕐᕕᖕᒧᑦ ᖃᖓᒃᑯᑦ ᑕᒪᓐᓇ 
ᐱᓕᕆᐊᖑᓂᐊᕐᒪᖔᑦ ᓇᓕᐊᖕᓄᓪᓗ ᓄᓇᓖᑦ 
ᓇᓕᐊᑦ ᑲᒪᒋᔭᐅᓂᐊᖅᐸᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᓄᓇᓖᑦ 
ᐱᓕᕆᖃᑎᒌᑦᑎᐊᕐᓗᒋᑦ ᑎᑎᕋᕐᕕᖃᖅᑐᑎᓪᓗ 
ᑐᖅᑲᖅᑕᕐᕕᓐᓂ ᒐᕙᒪᒃᑯᓐᓄᑦ ᒫᓐᓇ ᒥᑦᑎᒪᑕᓕᒃ, 
ᐃᒡᓗᓕᒃ, ᖁᕐᓗᖅᑑᖅ ᐊᒻᒪᓗ ᖃᒪᓂ’ᑐᐊᖅ. ᑖᒃᑯᐊ 
ᑕᕝᕙ ᑎᓴᒪᑦ ᓄᓇᓖᑦ ᑕᑯᓇᒃᑕᕗᑦ 
ᐋᖅᑭᒃᓱᐃᕕᒋᔭᕆᐊᖓ. ᑖᒃᑯᐊᓗ ᑕᕝᕙ 
ᐱᓕᕆᖃᑎᒌᖕᓂᖅᑕᖃᐅᕐᒪᑕ ᑭᓯᐊᓂᓕ  
ᐊᑕᐅᑦᑎᒃᑯᑦ ᐃᖅᑲᓇᐃᔭᖅᑎᒃᑲ ᐱᓕᕆᖃᑎᖃᖅᑐᑦ 
ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᖅᑎᒃᑯᓐᓂᒃ 
ᐋᖅᑭᒃᓯᓇᓱᒃᖢᑎᒃ ᖃᖓᒃᑯᑦ ᑖᒃᑯᐊ 
ᑲᑐᔾᔨᖃᑎᒌᒃᑐᑦ ᓇᖕᒥᓂᓪᓕ ᐊᓯᖏᓐᓄᑦ 
ᑎᑎᕋᕐᕕᖕᓄᑦ. ᑖᓐᓇ ᐊᑯᓂᐅᓂᖅᓴᐅᓂᐊᖅᑰᖅᑐᓂ. 
ᑕᐃᒪᓕ ᐃᓚᒋᓪᓗᒍ ᒥᓂᔅᑕᐅᑉ ᐅᖃᐅᓯᖏᓐᓂᒃ 
ᐃᓚᒋᓪᓗᒍ, ᑖᒃᑯᐊ ᑕᕝᕙ ᓄᓇᓖᑦ ᒫᓐᓇ 
ᑕᑯᓐᓈᖅᑕᕗᑦ ᐊᑐᐃᓐᓇᕈᑦᑎᓐᓂᐊᖅᑕᕗᑦ ᑖᒃᑯᓇᓂ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐃᖃᓗᐃᑦ ᓂᐊᖁᓐᖒᑦ, ᒪᓕᒐᓕᐅᖅᑎ ᐊᕐᓇᒃᑲᖅ. 
 
ᐊᐱᖅᑯᑦ 582 - 5(2): ᐃᓄᑐᖃᐃᑦ ᐃᒻᐸᓯ 

ᐅᐃᔅᒦᑎᑕᐅᓂᖏᑦ (ᐊᕐᓇᒃᑲᖅ) 
 
ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᕆᒃᑲᓐᓂᕈᓐᓇᕐᒥᒐᒪ. ᓱᓕ ᑖᔅᓱᒥᖓ 
ᐋᓐᓂᐊᖃᓐᖏᑦᑐᓕᕆᔨᒃᑯᓐᓄᑦ ᐊᐱᕆᒍᒪᔪᖓ 
ᒥᓂᔅᑕᖓᓄᑦ. 
 
ᖃᐅᔨᒪᒐᓗᐊᖅᑐᖓ ᑖᒃᑯᐊ ᒐᕙᒪᒃᑯᑦ 
ᐸᕐᓇᐸᓪᓕᐊᒻᒪᑕᖏᓛᑦ ᐃᓄᑐᖃᕐᓄᑦ 
ᐃᓪᓗᔅᓴᖓᓐᓂᒃ (ᑐᓵᔨᑎᒍᑦ) ᐊᑯᓂᐅᔪᒧᑦ 
ᐸᖅᑭᕕᒃᓴᖏᑦ ᐃᓐᓇᑐᖃᕐᓄᑦ. (ᑐᓵᔨᑎᒎᕈᓐᓃᖅᑐᖅ) 
ᑭᓯᐊᓂ ᒫᓐᓇᖃᐃ ᒥᓂᔅᑕ ᐅᖃᕈᓐᓇᖅᑲ ᑕᐃᒃᑯᐊ 
ᖃᓪᓗᓈᓄᑦ ᐊᐅᓪᓚᖅᑎᑕᐅᖃᑦᑕᖅᑐᑦ ᐃᓄᑐᖃᐃᑦ 
ᖃᑦᑎᐅᓕᕋᓗᐊᕐᒪᖔᑦ ᑕᐅᓇᓂ? ᐃᐊᒻᕙᓯ ᕕᐊᔅᑦ-
ᒃᑯᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐅᖃᖅᑎ: ᒥᓂᔅᑐ ᑲᒪᒋᔭᖃᖅᑐᖅ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᐃᒪᓕ ᓯᑏᕝᕙ 26-ᒥᓕ 33-ᖑᔪᑦ 
ᓈᓴᐅᑎᖏᑦ. ᖁᔭᓐᓇᒦᒃ. 
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᐊᕐᓇᒃᑲᖅ. 
 
ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᒃᑯᐊ 
ᐊᐅᓪᓚᖅᑎᑕᐅᖃᑦᑕᕐᖓᑕᖏᓛᒃ ᐃᓄᑐᖃᐃᑦ. 
ᐱᔭᕆᐊᑐᒃᑰᓪᓚᕆᓲᖑᖕᒪᑕ ᓇᓪᓕᒋᔭᐅᓪᓗᑎᑦ 
ᐊᒻᒪᓗ ᐊᐅᓪᓚᖅᓯᒪᓪᓗᑎᑦ ᑕᑯᔭᐅᖃᑦᑕᕐᓇᑎᑦ  
ᐃᓚᖏᓐᓄᑦ. ᑖᓐᓇᖃᐃ ᒥᓂᔅᑕ ᐅᕙᑦᑎᓐᓄᑦ 
ᐅᖃᕈᓐᓇᑦᑎᐊᖅᑲ ᖃᓄᐃᓕᔭᐅᓲᖑᒻᒪᖔᑕ ᐃᓚᖏᑦ 
ᑕᐃᒃᑯᓄᖓ ᐃᓐᓇᑐᖃᐃᑦ ᐊᐅᓪᓚᖅᓯᒪᔪᑦ ᐃᓚᖏᑦ 
ᖃᓄᖅ ᐃᓱᒫᓗᓐᓂᖅᑲᑕ ᑭᓇᒧᑦ ᐅᖃᕈᓐᓇᕋᔭᖅᐸᑦ? 
ᐃᓱᒫᓘᑎᒋᔭᖏᓐᓂᒃ, ᑭᓇᒧᑦ ᐅᖃᕋᔭᖅᑲᑦ? ᐊᒻᒪᓗ 
ᓇᒧᑦ ᐅᖄᓚᒐᔭᕐᒪᖔᑕ? ᑖᒃᑯᐊᒐᓚᐃᑦ 
ᑐᓴᖅᑕᐅᒍᒪᓲᖑᒻᒪᑕ ᖃᐅᔨᒪᓇᖃᑦᑕᓐᖏᒻᒪᑦᑕᐅᖅ 
ᓄᓇᓕᓐᓃᓪᓗᓂ 
ᖃᓄᐃᓕᖓᓪᓚᕆᓪᓚᑦᑖᓕᕋᓗᐊᕐᒪᖔᖅ ᑖᓐᓇ 
ᐃᓄᑐᐊᖅ ᑖᓐᓇ ᓇᓪᓕᒋᔭᖅ ᐊᐅᓪᓚᖅᑎᑕᐅᓯᒪᔪᖅ 
ᖃᓄᐃᓕᖓᓪᓚᑦᑖᓕᕋᓗᐊᕐᒪᖔᖅ 
ᐃᓱᒫᓘᑎᒋᔭᐅᖃᑦᑕᕐᖓᑦ ᑖᓐᓇ. ᖃᓄᑭᐊᕐᖓᐃ 
ᑖᒃᑯᐊ ᐃᑲᔪᖅᑕᐅᒃᑲᓐᓂᕈᓐᓇᖅᑲᑦ ᐃᓚᖏᑦ 
ᑐᑭᓯᐅᒪᒃᑲᓐᓂᕐᓂᐊᕐᖓᑕ ᖃᓄᖅ 
ᖃᐅᔨᒋᐊᒃᑲᓐᓂᕈᓐᓇᕐᒪᖔᑕ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᕼᐃᒃᔅ. 
 



ᐅᓪᓗᑐᐃᓐᓇᖅ, ᐅᑐᐱᕆ 18, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

3778 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐊᔾᔨᒌᓐᖏᑦᑐᒐᓚᐅᒻᒪᑕ ᑕᐃᒪ ᐃᓄᖕᓂᒃ 
ᐊᑐᖅᑕᐅᔪᓄᑦ. ᑖᒃᑯᐊ ᐃᓅᓕᓴᖅᑕᐅᔪᓄᑦ 
ᐅᓐᓂᕐᓗᒃᓴᕐᕖᑦ ᑕᐃᑲᐅᑦᑕᕐᒪᑦ, ᐃᒪᓐᓇ 
ᖃᓄᐃᑦᑑᓂᖓ ᑕᑯᓗᒍ. ᑕᐃᒪᓕ 
ᐃᓅᓕᓴᖅᑕᐅᓂᕐᒧᑦ ᖃᐅᔨᒋᐊᕈᒪᒍᕕᑦ ᒪᑯᐊ 
ᐃᒻᒥᒨᖓᔪᑦ ᑲᓐᖑᓇᖅᑐᓕᕆᓂᕐᒧᓪᓗ 
ᐱᖁᔭᖅᑕᖃᕐᒪᑦ, ᐃᓱᓕᑦᑕᕐᕕᖃᕐᒪᑦ ᖃᓄᑎᒋ 
ᑐᓴᐅᒪᑎᑦᑎᔪᓐᓇᕐᒪᖔᑦ. ᑖᓐᓇᓗ ᐃᐊᒻᕙᓯ ᕕᐊᔅᑦ 
ᐃᖅᑲᓴᐃᔭᖅᑎᖏᑦ ᐊᒻᒪᓗ ᐸᖅᑭᔭᐅᕝᕖᑦ 
ᐊᖏᕐᕋᒥᓗ ᐋᓐᓂᐊᕐᓂᖏᑦ ᐊᔾᔨᒌᓐᖏᑦᑑᖕᒪᑕ. 
ᑕᐃᒪ ᐊᖅᑯᑕᐅᔪᓐᓇᖅᑐᑦ ᐃᓱᒫᓘᑎᒋᔭᕐᓄᑦ.  
 
ᖃᐅᔨᒪᔪᖓ ᐃᐊᒻᕙᓯ ᕕᐊᔅᑦ-ᒥ ᐃᖅᑲᓇᐃᔭᖅᑎᖏᑦ 
ᐊᒃᓱᕈᖃᑦᑕᖅᑐᑦ ᐃᓚᔮᖏᑦ ᑐᓴᐅᒪᑎᑕᐅᖁᓪᓗᒋᑦ. 
ᐃᒪᓐᓇᓗ ᐳᓛᕆᐊᕈᒪᒃᐸᑕ ᐱᑕᖃᖅᑎᑦᑎᓲᖑᖕᒥᔪᑦ 
ᐳᓛᕆᐊᖅᑎᑦᑎᔪᓐᓇᓲᖑᔪᒍᑦ ᐃᓚᔮᖏᓐᓄᑦ. 
ᐊᔾᔨᒌᓐᖏᑦᑐᓂᒃ ᐊᖅᑯᑎᖃᕈᓐᓇᖅᑐᑦ. ᑕᐃᒪᓕ 
ᒪᓕᒐᓕᐅᖅᑎ ᐅᖃᖃᑎᒋᑦᑎᐊᒻᒪᕆᒍᒪᒃᐸᖓ  
ᐃᓱᒪᖅᓱᖅᑐᖅ, ᑭᓯᐊᓂ ᑕᖅᑲᐅᖓ ᑭᒃᑯᑐᐃᓐᓇᕐᓄᑦ 
ᐃᒪᓐᓇ ᐅᓂᕐᓗᒃᓴᕐᕕᒃ ᐅᖄᓚᕕᒋᓗᒍ 
ᐊᑲᐅᓂᖅᐹᖑᒐᔭᖅᑰᖅᑐᖅ ᑭᓇᒧᑦ ᐅᖃᕈᒪᖕᒪᖔᕐᒥᒃ 
ᖃᐅᔨᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᐊᕐᓇᒃᑲᖅ.  
 
ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᐅᖃᖅᑏ, ᓄᓇᕗᒥᐅᒐᓴᐃᑦ ᐃᓱᒫᓘᑎᒥᓂᒃ ᐅᕙᓐᓄᑦ 
ᐅᖃᐅᓯᖃᖅᓯᒪᒻᒪᑕ ᐸᖅᑭᔭᐅᓂᖏᓐᓄᑦ ᐃᓚᔮᖏᑕ 
ᒥᒃᓵᓄᑦ ᐃᐊᒻᕙᓯ ᕕᐊᑦᔅ-ᒥ. ᖃᐅᔨᒪᓪᓚᑦᑖᓐᖏᑦᑐᖓ 
ᑖᒃᑯᐊ ᐃᓱᒫᓘᑕᐅᔪᑦ ᐱᓕᕆᕝᕕᖓᓄᑦ 
ᐅᖃᐅᓯᕆᔭᐅᓯᒪᒻᒪᖔᑕ.. ᐃᓚᖏᓐᓂᒃ 
ᑐᓴᖃᑦᑕᖅᑐᒃᓴᐅᔪᑎᑦ, 

ᑭᓯᐊᓂ ᒥᓂᔅᑕ ᐊᖏᕈᓐᓇᖅᑲ ᑐᑭᓯᓇᑦᑎᐊᖅᑐᒥᒃ 
ᑐᓴᐅᒪᔾᔪᑎᒃᓴᒥᒃ ᒪᓕᒐᓕᐅᕐᕕᒻᒧᑦ ᑐᓂᓯᔪᓐᓇᕐᒪᖔᑦ 
ᐃᒪᓐᓇᓗ ᖃᔅᓯᑦ ᓈᒻᒪᒃᓴᓐᖏᑦᑐᑦ ᑎᒍᔭᐅᓯᒪᒻᒪᖔᑕ 
ᐱᓕᕆᕝᕕᖓᓂ ᐸᖅᑭᔭᐅᓂᖏᓐᓄᑦ 
ᐃᓅᓕᓴᖅᑕᐅᓂᖏᓐᓄᓪᓗ ᓄᓇᕗᒥᐅᑕᐃᑦ ᓇᔫᖅᑐᑦ 
ᐃᐊᒻᕙᓯ ᕕᐊᑦᔅ-ᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᓐᓇ ᐃᓐᓇᒃᑯᕕᐅᑉ ᒥᒃᓵᓄᑦ 
ᐃᓱᒫᓘᑕᐅᔪᒥᒃ ᐅᖃᐅᓯᖃᖅᑐᖃᖅᐸᑦ, ᑖᒃᑯᐊ 
ᐋᓐᑎᐅᕆᐅ ᐃᓐᓇᑐᖃᓕᕆᔨᒃᑯᖏᓐᓄᑦ ᑲᒪᒋᔭᐅᓲᑦ. 
ᓈᒻᒪᒃᓴᓐᖏᑦᑐᑦ ᐃᓱᒫᓘᒋᔭᐅᔪᓂᒃ 
ᑕᐃᑯᓐᖓᖅᑕᐅᔪᓐᓇᖅᑐᑦ. 
ᖃᐅᔨᒋᐊᕆᐊᖃᕋᔭᖅᑐᖓ ᖃᓄᐃᑦᑐᑦ 
ᐃᓱᒫᓘᑕᐅᒻᒪᖔᑕ ᐅᕙᑦᑎᓐᓄᑦ, ᑭᓯᐊᓂ ᑕᐃᒪᓕ 
ᑲᒪᒋᔭᐅᕝᕕᒻᒥ ᐋᓐᑎᐅᕆᐆᒥ 
ᐃᓐᓇᑐᖃᓕᕆᔨᒃᑯᓐᓄᑦ ᐃᓱᒫᓘᑏᑦ 
ᑐᕌᖅᑎᑕᐅᔪᓐᓇᖅᑐᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐊᕐᕕᐊᑦ ᐅᐊᖕᓇᖓᓄᑦ ᑎᑭᕋᕐᔪᐊᒧᓪᓗ, 
ᒪᓕᒐᓕᐅᖅᑎ ᒪᐃᓐ. 
 
ᐊᐱᖅᑯᑦ 583 - 5(2): ᑎᑎᕋᐅᓯᐊᑦ ᑲᓇᑕᒥ 

ᓂᕈᐊᖅᑕᐅᓂᕐᒧᑦ ᑲᑐᔾᔨᖃᑎᒌᑦ 
ᓯᕗᓕᐅᖅᑎᖏᓐᓄᑦ (ᒪᐃᓐ) 

 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. 
ᐊᐱᖅᕼᐅᒃᑲᓐᓂᖅᑑᓪᓗᐊᕋᒪᓗ ᒪ’ᓇ. 
ᕼᐃᕗᓕᖅᑎᒋᔭᑉᑎᓐᓄᑦ ᐊᐱᖅᕼᐅᕈᐊᖅᖢᖓ 
ᐅᖃᖅᑎᑦᓯᔩ ᓂᑯᕕᑦᑐᖓ.  
 
ᖃᐅᔨᒪᓗᒃᑖᕋᑉᑕ ᓂᕈᐊᕐᓇᖅ ᒫᓐᓇ ᐊᑐᕋᑉᑎᒍᑦ 
ᒐᕙᒪᑐᖃᒃᑯᑦ ᓂᕈᐊᕐᓂᐊᖅᖢᑎᓪᓗ 
ᕼᐊᓇᑦᑕᐃᓕᐅᕌᓂᒃᑐᒥᒃ, ᕼᐊᓇᑦᑕᐃᓕᐅᕌᓂᒃᐸᑦ. 
ᓄᓇᕗᒥᐅᑦ ᓂᕈᐊᕆᐊᖅᑐᑦᓯᐊᕐᓂᐊᖅᐳᑦ. 
ᐅᓐᓄᐊᕐᓗ ᑕᐅᑐᒋᐊᖅᑐᓚᐅᕋᒪ, 
ᑐᕼᐋᒋᐊᖅᑐᓚᐅᕋᒪ ᐋᖅᑭᒃᕼᐅᐃᓚᐅᕐᒪᑕ ᓰᐲᓰ 
ᐅᑭᐅᖅᑕᖅᑐᒥ-ᑯᑦ. ᒪ’ᓈᖅᐸᒃᑲ ᐃᒃᑯᐊ 
ᓂᕈᐊᒐᒃᕼᐊᐅᔪᓂᒃ ᑲᑎᒪᑎᑦᓯᓚᐅᕐᒪᑕ, ᑕᐃᑉᑯᐊᓗ 
ᓂᕈᐊᒐᒃᕼᐊᐅᔪᑦ ᑕᒪᕐᒥᒃ ᒪ’ᓈᖅᐸᒃᑲ. ᑕᐃᒃᑯᐊ 
ᐱᖓᕼᐅᑦ ᑕᑉᐱᑲᓂᕼᐃᐅᓚᐅᖅᑐᑦ ᒪ’ᓈᖅᐸᒃᑲ. 
ᐅᐱᓐᓇᖅᑐᑦ 



ᐅᓪᓗᑐᐃᓐᓇᖅ, ᐅᑐᐱᕆ 18, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᔪᓐᖏᑦᑐᓗᒃᑖ’ᔫ’ᒪᑕᓕ ᑕᐅᑐᒃᑕᒃᑯᑦ.  
 
ᑕᐃᒪ ᕼᐃᕗᓕᖅᑎᒋᔭᕗᑦ ᐅᐊᑦᓯᐊᖅ ᐅᓂᒃᑳᓚᐅᕐᒪᑦ 
ᑎᑎᕋᕐᓂᕋᖅᖢᓂ ᑕᒪᒃᑯᓄᖓ 
ᕼᐃᕗᓕᖅᑎᒋᔭᐅᔪᓄᑦ ᒐᕙᒪᑐᖃᒃᑯᓐᓄᑦ 
ᓂᕈᐊᖅᑕᐅᒐᓱᐊᖅᑐᓂᒃ. ᑕᐃᒪ ᖃᑉᕼᐃᑦ 
ᑭᐅᕼᐃᒪᓕ’ᒪᖔᑖ ᐊᒻᒪ ᑕᐃᒃᑯᐊ ᑭᐅᓚᐅᖅᑐᑦ 
ᑭᑑ’ᒪᖔᑕ ᕼᐃᕗᓕᖅᑎᒋᔭᐅᔪᑦ ᑐᕼᐊᕈᐊᖅᖢᖓ. 
ᒪ’ᓇ, ᐅᖃᖅᑎᑦᓯᔩ.  
 
ᐅᖃᖅᑎ: ᕼᐃᕗᓕᐅᖅᑎᐅᔪᖅ ᓄᓇᕗᒥ, 
ᕼᐃᕗᓕᐅᖅᑎ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᑕᐃᒪ 
ᒪᓪᕉᒃ, ᐃᓛᒃ ᑎᑎᕋᓚᐅᕋᒪ, ᒪᓪᕉᒃ ᑭᐅᕼᐃᒪᓕᖅᑑᒃ. 
ᑖᒃᑯᐊᒃ ᓕᕗᕈᓪ-ᒃᑯᑦ ᒐᕙᒪᖏᑦ ᐊᒻᒪ ᓂᐅ 
ᑎᒧᑯᕌᑎᒃ ᒐᕙᒪᖏᑦ ᑖᒃᑯᐊ ᑭᐅᕼᐃᒪᓕᖅᑐᑦ 
ᐅᕙᒻᓄᑦ. ᒪ’ᓇ, ᐅᖃᖅᑏ.  
 
ᐅᖃᖅᑎ: ᕼᐃᕗᓪᓕᖅᐹᕐᒧᑦ ᐃᓚᒋᐊᕈᑏᑦ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᕼᐃᕗᓕᖅᑎᒋᔭᕗᑦ 
ᑕᐃᒫᒃ ᐊᐱᕆᔫᓪᓗᐊᓕᖅᐸᕋ. ᒪᕐᕉᖕᓂᒃ ᑭᐅᔾᔪᑏᓂᒃ 
ᑎᑎᖅᑲᐅᕼᐃᐊᖅᕼᐃᒪᓐᓂᖅᐸᑦ 
ᐅᖃᓕᒫᓚᐅᕐᓇᓕᐊ’ᒪᒋᑦ. ᑕᐃᒪᑭᐊᖅ ᒫᓐᓇᐅᔪᖅ 
ᑖᒃᑯᐊ ᑭᐅᔾᔪᑎᒋᔭᖏᑦ ᑕᐅᑐᒃᖢᒋᑦ, 
ᐅᖃᓕᒫᖅᖢᒋᓂᓛᒃ, ᓇᓕᐊᒃ ᑕᖅᕼᐊᖅ, (ᑐᓵᔨᑎᒍᑦ) 
ᐊᒥᐊᖅ. . .   
 
>>ᐃᒡᓚᖅᑐᑦ 
 
(ᑐᓵᔨᑎᒎᕈᓐᓃᖅᑐᖅ) . . .ᓈᒻᒪᖕᓂᖅᕼᐅᔮᖅᐸ. 
ᓇᓕᐊᒃ ᓈᒻᒪᖕᓂᖅᕼᐊᐅᔮᖅᐸ ᐅᕙᒍᑦ ᓄᓇᕗᑦ 
ᒐᕙᒪᐅᑉᓗᑕ ᐱᓕᕆᐊᕆᓂᓗᒃᑕᕗᑦ ᑐᕌᖅᑕᕗᑦ 
ᐃᓗᐊᓂᕼᐃᐅᖅᑐᑦ? ᑕᒪᒃᑯᐊ ᐱᓕᕆᐊᕆᓂᓗᒃᑕᕗᑦ 
ᑕᐅᑐᒃᖢᒋᑦ, ᓇᓕᐊᒃ ᓈᒻᒪᖕᓂᖅᕼᐊᐅᖅᑰᔨᕙ 
ᓄᓇᕘᑉ ᕼᐃᕗᓂᒃᕼᐊᖓᓄᑦ? ᒪ’ᓇ, ᐅᖃᖅᑎᑦᓯᔩ.  
 

ᐅᖃᖅᑎ: ᕼᐃᕗᓕᐅᖅᑎ ᓴᕕᑲᑖᖅ. 
 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᑖᒃᑯᐊ 
ᑎᑎᖅᑲᑦ ᒫᓐᓇ ᑕᐃᑲᓂ ᓯᕗᓕᖅᑎᑉ 
ᐃᑭᐊᖅᑭᕕᖓᓂ ᐊᑕᐅᕼᐃᖅ ᐊᑕᓕᐊᓂᒃᑐᖅ, 
ᐱᖃᑖ ᐅᓐᓄᐊᖅ ᐱᕼᐋᕋᑉᑎᒍᑦ ᑕᐃᒫ 
ᐃᓕᔭᐅᓂᐊᓕᕐᒥᔪᖅ. ᑖᒃᑯᐊ ᓄᓇᕗᒥᐅᑦ 
ᑕᐃᑯᓐᖓᕐᓗᑎᒃ ᐅᖃᓕᒫᕐᓕᑦ ᓇᓕᐊᒃ 

ᒪᐃᑦᓯᐊᖑᓂᖅᕼᐊᐅᒻᒪᖔᒍ ᐃᒻᒥᒍᑦ 
ᐃᕼᐅᒪᓕᐅᖅᑑᓪᓗᐊᕐᒪᑕ. ᐅᕙᒃᑯᓕ ᑖᒃᑯᐊ 
ᑎᑎᖅᑲᑦ ᖃᐃᑕᐅᓚᐅᑦ ᑕᑉᐹᓂᕼᐊᑦᔪᐊᑦ 
ᐅᖃᖅᑕᕐᒪᑕ ᑖᒃᑯᐊ. ᐅᕙᒍᓪᓕ ᒐᕙᒪᐅᔪᑎᒍᑦ 
ᑭᓇᒥᐊᖅ ᓂᕈᐊᕌᓂᖅᐸᑕ ᑕᐃᓐᓇ ᒐᕙᒪᐅᓂᐊᖅᑐᖅ 
ᑭᓇᐅᒥᐊᒐᓗᐊᖅᐸᑦ ᐅᕙᒍᓪᓕ ᒐᕙᒪᑎᒍᑦ 
ᐱᓕᕆᖃᑎᒋᓂᐊᖅᑲᑕᕗᑦ. ᑕᐃᒪ ᒐᕙᒪᑖᕼᐊᖅᐸᑕ 
ᑕᐃᑯᓐᖓᕐᓗᑕ ᓄᓇᕗᑦ ᕼᐅᓇ ᐱᒋᐊᖃᖅᑕᖏᓂᑦ 
ᐅᓂᒃᑳᕆᐊᖅᑐᕐᓗᑕ ᐃᓕᓐᓂᐊᖅᑎᒋᐊᖅᑐᕐᓗᒋᑦ 
ᑖᒃᑯᐊ ᒐᕙᒪᑖᕼᐊᖑᓂᐊᑦ, ᖃᓄᖅ ᐅᕙᒍᑦ 
ᓄᓇᕗᒥᐅᑎᒍᑦ, ᖃᓄᖅ ᑎᒍᕼᐃᓗᐊᕋᑉᑕ 
ᕼᐅᓇᓗᑦᑖᓂᑦ ᐊᒻᒪ ᐃᑲᔪᖅᑕᐅᒋᐊᖃᓪᓚᕆᑉᑲᑦᑕ 
ᑕᐃᑲᖓᑦ, ᑖᓐᓇᓕ ᑐᕌᖅᑕᕗᑦ ᒫᓐᓇᐅᔪᖅ. ᑖᓐᓇ 
ᒐᕙᒪᖑᓂᐊᖅ ᐋᒃᑑᕝᕙ 21 ᐅᓐᓄᖓᓂ 
ᐱᓕᕆᖃᑎᒋᓂᐊᖅᑕᕗᑦ ᑭᓇᐅᒥᐊᒐᓗᐊᖅᐸᑦ. ᒪ’ᓇ, 
ᐅᖃᖅᑏ.   
 
ᐅᖃᖅᑎ: ᑭᖑᓪᓕᖅᐹᒥ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ, ᕼᐃᕗᓕᖅᑎ. 
ᑕᒪᓐᓇ ᑐᕼᐊᓕᕼᐊᖏᖦᖢᒍ ᓄᓇᕗᑦ ᒐᕙᒪ 
ᐅᖃᖅᕼᐃᒪᐃᓐᓇᐅᔭᖅᑕᕐᒪᑦ, ᑭᓇᒥᐊᖅ 
ᓂᕈᐊᖅᑕᐅᒐᓗᐊᖅᐸᑦ ᐃᓚᒋᔭᐅᓂᐊᖅᑐᒍᑦ 
ᑭᓇᒥᐊᖅ. ᕼᐆᕐᓗ ᑭᑐᓂᑦ ᐃᑲᔪᖅᑐᐃᒻᒪᖔᑉᑕ 
ᐅᖃᖅᕼᐃᒪᓐᖓᕼᐅᐃᑦᑐᑦ ᓄᓇᕘ ᒐᕙᒪᒃᑯᖏᑦ. 
ᐅᑯᐊᓕ ᐊᕼᐃᖏᑦ ᑲᓇᑕᐅ ᐃᓗᐊᓂ 
ᐊᕕᑦᑐᖅᕼᐃᒪᓂᐅᔪᑦ ᑕᒪᒃᑯᐊᓕ 
ᕼᐃᕗᓕᖅᑎᒋᔭᖏᑦ ᐊᖓᔪᖅᑳᕆᔭᖏᑦ 
ᐃᑲᔪᖅᑐᐃᓪᓗᕆᑦᕼᐃᐊᒥᐊᖅᖢᑎᒃ ᐃᓚᖏᓐᓂᑦ 
ᑲᓲᕙᑎᖑᑉᐸᑦ, ᓕᐳᓗᖑᑉᐸᑦ ᐊᕼᐃᐊᓂᓪᓘᓐᓃᑦ.  
ᐊᒡᓛᑦ ᑕᐃᒻᓇ ᐃᐅᓪᐴᑕ ᕼᐃᕗᓕᖅᑎᒋᔭᖓᑦ 
ᐋᓐᑎᐅᕆᔪᒧᓪᓘᓐᓂᑦ ᐃᑲᔪᖅᑐᐃᒋᐊᖅᑐᖅᖢᓂ 
ᐱᕙᓪᓕᐊᔪᒃᑯᑦ ᕼᐊᖅᑭᓚᐅᕐᒪᑦ, ᐃᓛ 
ᕼᐊᖅᑭᔮᓚᐅᕐᒪᑦ.  
 
ᑕᐃᒪᓕᑭᐊᖅ ᕼᐃᕗᓕᖅᑎᒋᔭᕗᑦ 
ᒥᓂᔅᑕᐅᖃᑎᖏᓪᓗ ᐃᕼᐅᒪᒃᕼᐊᒃᕼᐃᐅᓚᐅᖅᐹᑦ 
ᑕᒪᑐᒥᖓ, ᐊᑐᒐᐅᖏᓐᓇᖅᑐᒥᒃ ᐊᕼᐃᐊᒍᑦ 
ᐃᑲᔪᖅᑐᐃᓪᓗᕆᒃᕼᐃᐊᕐᓗᑎᒃ ᒐᕙᒪᒃᑯᑦ 
ᓇᓕᐊ’ᓂᑭᐊᖅ ᓈᒻᒪᒋᔭᕐᒥᓐᓂᒃ  
ᐃᕼᐅᒪᒃᕼᐊᒃᕼᐃᐅᓚᐅᖅᐸᑦ ᑎᐊ’ᓇ? (ᑐᓵᔨᑎᒍᑦ) 
ᐊᐱᔪᖓᐃᓛᖅ ᑖᒃᑯᐊ ᓯᕗᓕᖅᑏᑦ, ᓯᕗᓕᖅᑎᒃᑯᑦ 
ᒥᓂᔅᑕᐃᓪᓗ ᐃᓱᒪᔅᓴᖅᓯᐅᕈᑎᖃᕐᓂᖅᑲᑦ, ᒫᓐᓇ 
ᒐᕙᒪᑐᖃᒃᑯᑦ ᓂᕈᐊᖅᑎᓪᓗᒋᑦ? ᓇᓕᐊᓐᓂᒃ 
ᐃᑲᔪᖅᓰᓂᐊᕐᒪᖔᕐᒥᓂᑦ ᒐᕙᒪᒃᑯᑦ ᐅᑉᐱᕆᔭᖏᓐᓂᑦ 
ᒪᓕᓐᓂᐊᖅᑐᓂᑦ ᐃᓛᒃ ᐃᑲᔪᖅᓰᓂᐊᖅᑐᓂᑦ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᓯᕗᓕᐅᖅᑎ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑖᓐᓇ ᒪᓕᒐᓕᐅᖅᑎᐅᑉ 
ᐅᖃᐅᓯᖓ ᐊᕕᑦᑐᖅᓯᒪᓪᓗᑎᒃ ᖃᓪᓗᓈᓂ 
ᒪᓕᑦᑕᐅᖃᑦᑕᖅᑐᐃᑦ ᓂᕈᐊᖅᑕᐅᖃᑦᑕᖅᑐᐃᑦ 
ᐊᕕᑦᑐᖅᓯᒪᓪᓗᑎᑦ. ᐄ ᑕᐅᓇᓂᓕ 
ᐃᑲᔪᖅᓰᖃᑎᒌᖃᑦᑕᖃᑕ ᑐᑭᓯᓇᑐᐃᓐᓇᖅᑐᖅ. 
ᒫᓂᓕ ᓄᓇᕘᒥ ᐊᕕᖅᑐᖅᓯᒪᔪᓂᑦ 
ᓂᕈᐊᖅᑕᐅᓯᒪᔪᖁᑎᑕᓐᖏᓇᑦᑕ, ᐊᖏᖃᑎᒌᓐᓂᒃᑯᑦ 
ᒐᕙᒪᖃᕋᑦᑕ, ᑕᒫᓂ ᐊᑐᐃᓐᓇᐅᒐᑦᑕ 
ᖃᓄᐃᑦᑐᑐᐃᓐᓇᕐᒥᑦ ᒐᕙᒪᒥ 
ᐱᓕᕆᖃᑎᖃᕐᓂᐊᕐᓗᑕ. ᓄᑖᑦ ᒐᕙᒪᐃᑦ 
ᐃᓕᓴᑎᖃᑦᑕᕆᐊᓕᕗᑦ ᑭᓱᓂᑦ ᐱᒋᐊᖃᕐᒪᖔᑦᑕ.  
 
ᐅᖃᖅᓯᒪᓐᖏᑎᐊᖅᑐᒍᑦ ᓇᓕᐊᓐᓂᑦ 
ᐃᑲᔪᖅᓰᓂᖅᓴᐅᓂᐊᕆᐊᔅᓴᖅ ᒐᕙᒪᒃᑯᑦ 
ᐊᕕᑦᑐᖅᓯᒪᓂᕆᓲᖏᓐᓂᑦ ᒐᕙᒪᑐᖃᒃᑯᑦ. 
ᓇᓕᐊᑐᐃᓐᓇᖅ ᓂᕈᐊᖅᑕᐅᔪᖅ ᒐᕙᒪᑐᖃᒃᑯᓐᓄᑦ 
ᐃᓕᓴᑎᒋᐊᖃᕐᓂᐊᕋᑦᑎᒍ ᐱᒋᐊᓕᐊᓗᑦᑎᓐᓂᑦ 
ᑭᓱᕈᓘᔮᓗᓐᓂᑦ. ᑕᐃᓐᓇᓗ ᓄᑖᖅ 
ᒪᓕᒐᓕᐅᖅᑎᕐᔪᐊᖑᓂᐊᓕᖅᑐᖅ 
ᓂᕈᐊᖅᑕᐅᓛᓕᖅᑐᖅ, ᒫᓐᓇᑦᑎᐊᕈᓗᒃ 
ᐱᓕᕆᖃᑎᒋᓛᖅᑕᕗᑦ. ᓇᓕᐊᓐᓂᑐᐃᓐᓇᖅ 
ᐊᒥᐊᓕᓐᓂᑦ ᑎᒥᖁᑎᖃᕋᓗᐊᖅᑳᑦ?  
ᐊᑲᐅᓐᖏᓪᓕᐅᕈᑎᖃᓲᖑᒐᑦᑕ ᐊᒥᓱᕐᔪᐊᕌᓗᓐᓂᑦ 
ᐱᒋᐊᖃᕋᑦᑕ ᒐᕙᒪᑐᖃᒃᑯᓂᓪᓗ 
ᑐᔅᓯᕌᕆᒋᐊᖃᖅᑐᑎᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᐱᖅᓱᕐᓂᖅ ᐱᕕᖃᕈᓐᓃᕐᒪᑦ, 
ᑲᔪᕼᐃᓗᑕ. ᑎᑎᕋᖅᓯᒪᔪᑎᒍᑦ ᐊᐱᖅᑯᑏᑦ, ᑭᐅᔾᔪᑏᑦ 
ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. ᑭᐅᔾᔪᑏᑦ 
ᐅᒃᑯᐃᖅᓯᓂᕐᒧᑦ ᑲᑎᒪᓂᕐᒧᑦ. (ᑐᓵᔨᑎᒍᑦ) 
ᐊᑎᓕᐅᖃᑎᒌᔅᓯᒪᔪᐃᑦ 11-ᖓ. ᑭᐅᔾᔪᑎ 
ᐊᑎᓕᐅᖃᑎᒌᑦᑐᒥᓂᕐᓄᑦ. 12. ᐅᓂᒃᑳᓕᐊᒥᓃᑦ 
ᑲᑎᒪᔨᕋᓛᓄᑦ, ᑲᑎᒪᔨᕋᓛᖑᑲᐃᓐᓇᖅᑐᓄᑦ 
ᐱᖁᔭᔅᓴᐃᑦ ᐊᓯᖏᓪᓗ ᐱᓪᓗᒋᑦ. 13. ᑎᑎᖅᑲᓂᒃ 
ᓴᖅᑮᓂᖅ. 14. ᖃᐅᔨᒃᑲᐃᔾᔪᑎᑦ 

ᐱᖁᔨᕗᖔᕈᑎᑕᖃᕐᓂᐊᕐᖓᑦ. 15. ᖃᐃᔨᒃᑲᐃᔾᔪᑎᑦ 
ᐱᖁᔨᕗᖔᕈᑎᑕᖃᕐᓂᐊᕐᖓᑦ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᓐᓄᑦ ᐱᖁᔭᔅᓴᑦ. 16. 
ᐱᖁᔨᕗᖔᕈᑎᑦ. 17. ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 18. ᐊᐃᑉᐹᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 19. 
ᐃᓱᒪᔅᓴᖅᓯᐅᕈᑎᖃᖅᑐᑦ ᑲᑎᒪᑐᐃᓐᓇᓂᕐᒥ 
ᐱᖁᔭᔅᓴᓂᒃ ᐊᓯᖏᓐᓂᓪᓗ, ᒪᓕᒐᒃᓴᐃᑦ 30, 31, 
32, ᐊᒻᒪ 33. ᒥᔅ ᐊᕐᓇᒃᑲᖅ ᐃᔅᓯᕙᐅᑕᐅᓗᓂ.  
 
ᑲᔪᓯᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᓂᕐᒧᑦ ᒫᓐᓇ 15 
ᒥᓂᔅᓯᒥᒃ ᓄᖅᑲᖓᑲᐃᓐᓇᓂᐊᖅᑐᒍᑦ.  
 
(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑎ.   
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 10:41ᒥ 
ᑲᑎᒪᑐᐃᓐᓇᓂᕐᒧᓪᓗ ᑲᔪᓯᓪᓗᑎᑦ 11:00ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᐊᕐᓇᒃᑲᖅ)(ᑐᓵᔨᑎᒍᑦ): ᑲᑎᒪᓂᖅ 
ᐱᒋᐊᖁᓕᖅᑕᕋ. ᑕᕝᕙᓂ ᑲᑎᒪᑐᐃᓐᓇᓂᕐᒥ, 
ᐅᑯᓂᖓ ᐱᓕᕆᐊᒃᓴᖃᖅᑐᒍᑦ. ᒪᓕᒐᒃᓴᐃᑦ 13, 31, 
32 ᐊᒻᒪ 33. ᑲᑎᒪᔩᑦ ᖃᓄᐃᖁᔨᕙᑦ? ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᒫᓐᓇ 
ᐱᒋᐊᕈᐊᓕᖅᐳᒍᑦ ᑖᓐᓇ ᐱᖁᔭᒃᕼᐊᖅ 30  
ᐱᓕᕆᐊᕆᕼᐅᐊᖅᖢᑎᒍᑦ ᐊᒻᒪᓗ ᑖᒃᑯᐊ ᐊᑭᑐᔫᑎᑦ 
ᐊᑐᖅᑐᑦ ᑮᓇᐅᔭᑦ ᐊᑐᖅᑐᑦ ᑮᓇᐅᔭᑦ 
ᐊᑐᖅᑐᒃᕼᐊᐃᑦ 2020-2021-ᒧᑦ. ᐱᒋᐊᕈᑎᒋᓗᑎᒍᑦ 
ᐃᒡᓗᓕᕆᔨᕐᔪᐊᒃᑯᑦ. ᒪ’ᓇ ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᓐ. ᐊᖏᖅᑭᓰ, 
ᑖᓐᓇ ᐱᖁᔭᒃᓴᖅ 30 ᑲᒪᒋᖅᑳᕐᓂᐊᕋᑦᑎᒍ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᒪᓕᒐᒃᓴᖅ 30 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) 2020-2021 - 
ᐃᒡᓗᓕᕆᔨᕐᔪᐊᒃᑯᑦ - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ  

 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓇᑦᓯᖅ. (ᑐᓵᔨᑎᒍᑦ) 
ᒥᔅᑕ ᓇᑦᓯᖅ, ᐱᓕᕆᔨᖃᖅᑮᑦ ᑲᑎᒪᔨᕋᓛᑦ 
ᓵᖓᓃᖃᑎᒋᒍᒪᔭᓐᓂᒃ? ᒥᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᐄᑦᑎᐊᒻᒪᕆᒃ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓇᑦᓯᖅ. ᑲᑎᒪᔩᑦ ᐊᖏᖅᑳᑦ, ᒥᓂᔅᑕ ᐊᒻᒪ 
ᐱᓕᕆᔨᖏᑦ ᑕᑲᓄᖓ 
ᐅᖃᕆᐊᖅᑐᕕᒻᒨᕈᓐᓇᖁᓪᓗᒋᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᖅᓱᖅᑏ, ᑖᒃᑯᐊ 
ᐅᖃᕆᐊᖅᑐᕐᕕᒻᒨᖅᑎᓚᐅᕐᒥᒃᑭᑦ. 
 
ᖁᔭᓐᓇᒦᒃ. ᐄ, ᑎᑎᕋᖅᑕᐅᒍᓐᓇᓂᐊᕐᖓᑕ ᒥᓂᔅᑕ 
ᓇᑦᓯᖅ ᑭᒃᑰᒻᒪᖔᑕ ᓇᓗᓇᐃᑲᐃᓐᓇᕈᓐᓇᖅᑭᒋᑦ 
ᐱᓕᕆᔨᑎᑦ? ᖁᔭᓐᓇᒦᒃ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᑕᓕᖅᐱᓐᓃᑦᑐᖅ ᑎᐅᕆ 
ᐊᐅᓪᓚ. ᐃᒡᓗᓕᕆᔨᕐᔪᐊᒃᑯᑦ ᐃᓱᒪᑕᖓ,  
ᓴᐅᒥᓐᓃᒻᒥᔪᖅ ᔨᓗ ᑖᓐᓇ ᑮᓇᐅᔭᓕᕆᔨᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓇᑦᓯᖅ. ᒥᔅᑕ ᓇᑦᓯᖅ, ᒪᑐᐃᖅᓯᒍᑎᓂᒃ 
ᐅᖃᐅᓯᖃᕆᐊᕈᓐᓇᖅᓯᔪᑎᑦ. ᖁᔭᓐᓇᒦᒃ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᓪᓛᒃᑯᑦ ᑲᑎᒪᔨᐅᖃᑎᒃᑲ. 
ᐅᑉᓛᖑᔪᖅ ᑖᒃᑯᐊ ᓵᒃᓯᖕᓃᑦᑑᑎᒋᔭᕗᑦ 
ᐃᒡᓗᓕᕆᔨᕐᔪᐊᒃᑯᑦ ᐊᑐᕈᒪᓛᕐᓂᐊᖅᑕᖏᑦ 
ᐊᑭᑐᔫᑏᑦ 2020-21-ᒧᑦ. 

ᑖᓐᓇ ᐃᒃᓯᕙᐅᑖᖅ $43.443 ᒥᓕᐊᓐᖑᒐᔭᖅᑐᓂ 
ᒐᕙᒪᒃᑯᑦ ᓄᓇᕗᑦ ᒐᕙᒪᒃᑯᓐᓂ, ᐊᒻᒪ $29.833 
ᒥᓕᐊᓐ ᑲᓇᑕ ᐃᒡᓗᓕᕆᔨᕐᔪᐊᒃᑯᓐᓂ 
ᐊᑐᕈᒫᕐᓂᐊᖅᑕᕗᑦ. (ᑐᓵᔨᑎᒍᑦ) ᐃᒃᓯᕙᐅᑖᖅ, ᑖᓐᓇ 
ᑲᓇᑕᒥ ᐃᒡᓗᓕᕆᔨᕐᔪᐊᒃᑯᓐᓂ ᑮᓇᐅᔭᖏᑦ $4.29 
ᒥᓕᐊᓐ ᑮᓇᐅᔭᑦ ᑕᖅᑲᒃᑯᓄᖓ ᐃᓪᓗᓕᕆᔨᒃᑯᑎᒍᑦ 
ᐃᓪᓗᖃᖅᑎᑕᐅᔪᓄᑦ ᐊᒻᒪᑦᑕᐅᖅ $25.43 ᒥᓕᐊᓐ 
ᑮᓇᐅᔭᑦ ᑲᓇᑕᒥ 
ᐃᓪᓗᓕᐅᕈᑎᐅᒐᔭᖅᑐᓃᓐᖔᖅᑐᖅ.  
ᑖᒃᑯᐊ ᑮᓇᐅᔭᑦ ᑲᑎᓪᓗᒋᑦ ᓄᓇᕗᒥ 
ᐃᓪᓗᓕᕆᔨᕐᔪᐊᒃᑯᑦ 2020-21-ᒧᑦ 
ᐊᑭᑐᔪᖅᑐᕈᑎᔅᓴᕆᓂᐊᖅᑕᖏᑦ ᑕᐃᒪᓐᓇᐅᓂᐊᖅᑯᑦ 
$73.276 ᒥᓕᐊᓐ ᑮᓇᐅᔭᑦ. ᑖᒃᑯᐊᓗ ᑲᓇᑕᒥ 
ᐃᓪᓗᓕᕆᔨᕐᔪᐊᒃᑯᑦ ᑮᓇᐅᔭᖏᑦ 
ᑲᑎᑎᖅᑕᐅᓂᐊᖅᑐᑦ ᓄᓇᕗᑦ ᒐᕙᒪᒃᑯᖏᑕ 
ᑮᓇᐅᔭᖏᓐᓂᒃ ᐊᒥᓱᕈᕆᐊᖅᓯᓪᓗᑕ 
ᐃᓪᓗᓕᕆᔨᒃᑯᑎᒍᑦ 
ᐃᓪᓗᓕᐅᖅᑕᐅᒍᓐᓇᖃᑦᑕᖅᑐᓂᒃ. 
ᐃᓪᓗᓕᐅᖅᑕᐅᓛᖅᑐᓂᖏᓛᒃ 2020-21-ᒥ. 
 
ᓄᓇᕗᒥ ᐃᓪᓗᓕᕆᔨᕐᔪᐊᒃᑯᑦ ᐊᑭᑐᔪᖅᑐᕈᑎᔅᓴᖏᑦ 
ᑮᓇᐅᔭᖏᑦ ᐊᔾᔨᑐᐃᓐᓇᐸᓗᒋᔭᖏᑦ ᐊᕐᕌᓂ 
ᑐᔅᓯᕌᖑᔪᔪᐃᑦ ᓄᑖᕈᕆᐊᖅᓯᓂᕐᒧᑦ 
ᐋᖅᑭᒋᐊᕆᓂᕐᒧᑦ ᐃᓪᓗᓕᕆᔨᒃᑯᑎᒍᑦ 
ᐃᓪᓗᒋᔭᐅᖃᑦᑕᖅᑐᓂᑦ ᐊᒻᒪᓗᑦᑕᐅᖅ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᑕ ᐃᓪᓗᖏᓐᓂᒃ ᐊᒻᒪᑦᑕᐅᖅ 
ᓇᒻᒥᓂᕆᔭᐅᔪᖅ. . . . 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ, ᒥᔅᑕ ᓇᑦᓰᖅ 
ᖁᖁᐊᒐᓛᕝᕙᓗᖃᑦᑕᕐᖓᑦ ᐅᓇ ᓯᐅᒻᒥᒑᑦ 
ᓂᐱᖅᑯᖅᑐᓯᒋᐊᕈᒻᒧᑦ ᖃᓂᓗᐊᒐᓛᑉᐸᓚᐃᒻᒪᑦ,  
ᓯᕌᒐᓛᓐᓂᐅᓴᖃᑦᑕᕐᖓᑦ. ᖁᔭᓐᓇᒦᒃ. 
ᑲᔪᓯᒋᐊᑐᐃᓐᓇᕈᓐᓇᖅᑐᑎᑦ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᒪᒥᐊᓇᖅ. 
ᐅᖓᓯᒃᓯᒋᐊᖁᔭᐃᑦ? ᐆᑮ. (ᑐᓵᔨᑎᒍᑦ) 
ᐅᖓᓯᓪᓕᒋᐊᕐᓂᐊᖅᐳᖓ. 
 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
(ᑐᓵᔨᑎᒍᑦ) ᐱᒋᐊᓐᖓᕐᓂᖓᓂᒃ 
ᐱᒋᐊᒃᑲᓐᓂᖁᕕᓐᖔ?  

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓄᑯᐊ ᑮᓇᐅᔭᖏᑦ ᓱᓕ 
ᑕᐃᒪᓐᓇᓪᓗᐊᐸᓘᔪᑦ, ᐊᕐᕌᓂ ᐊᑐᔪᔭᕗᑦ 
ᓄᑖᕈᕆᐊᖅᓯᓂᕐᒧᑦ ᐋᖅᑭᒋᐊᕆᓂᕐᒧᑦ 
ᐃᓪᓗᓕᕆᔨᒃᑯᑎᒍᑦ ᐃᓪᓗᒋᔭᐅᖃᑦᑕᖅᑐᓂᒃ 
ᐊᒻᒪᑦᑕᐅᖅ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ 
ᐃᓪᓗᖁᑎᖏᑦ ᐊᒻᒪᑦᑕᐅᖅ ᓇᒻᒥᓂᖅ 
ᐊᖏᕐᕋᕆᔭᐅᔪᓄᑦ. ᑖᒃᑯᐊ ᐃᓚᖃᖅᑐᑎᒃ 
ᐅᖅᓱᐊᓗᖃᐅᑎᓂᒃ ᐊᓯᓃᓂᐅᖃᑦᑕᖅᑐᓂᑦ 
ᐊᒻᒪᑦᑕᐅᖅ ᐃᓐᓇᑐᖃᐃᑦ ᐊᔪᕈᑎᓖᓪᓗ 
ᓴᓇᒋᐊᖅᑕᐅᖃᑦᑕᕈᑎᒋᓲᖏᓐᓂᒃ.  
 
ᐃᔅᓯᕙᐅᑖᖅ, ᐃᓪᓗᓕᕆᔨᕐᔪᐊᒃᑯᑦ ᐃᑭᑦᑐᒥᓂᕐᓄᑦ 
ᐊᓯᓃᒍᑎᔅᓴᖏᑦ ᐊᖏᓪᓕᒋᐊᕐᓂᐊᖅᑐᑦ $3.7 
ᒥᓕᐊᓐ ᑮᓇᐅᔭᓂᑦ $1 ᒥᓕᐊᓐᒧᑦ 2020-21-ᒥ. 
ᑖᓐᓇ $1 ᒥᓕᐊᓐ ᑮᓇᐅᔭᑦ 
ᖃᑦᑏᓐᓇᕈᕆᐊᕐᓂᐊᖅᑐᐃᒡᒎᖅ. $1 ᒥᓕᐊᓐ 
ᑮᓇᐅᔭᑦ, $3.7 ᒥᓕᐊᓐ ᑮᓇᐅᔭᐅᕙᓚᐅᖅᑐᑦ $1 
ᒥᓕᐊᖑᓂᐊᓕᖅᑐᑦ ᓴᓇᒋᐊᖅᓯᒍᑎᒃᓴᐃᑦ 
ᐃᑭᑦᑐᒥᓂᕐᓄᑦ. 2019-2020-ᒥ. ᑖᒃᑯᐊᓗ 
ᓯᕗᓂᑦᑎᓐᓂ ᑮᓇᐅᔭᓂᒃ 
ᑐᒃᓯᕋᖃᑦᑕᑲᓐᓂᓂᐊᕐᒥᔪᐃᑦ ᐃᑭᖅᑐᖃᕋᐃᑉᐸᑦ 
ᐊᓯᓃᒍᑎᔅᓴᖏᓐᓂᒃ ᐃᓪᓗᓂᒃ. ᓯᕗᓂᑦᑎᓐᓂ 
ᑐᔅᓯᕋᖃᑦᑕᓂᐊᖅᑐᐃᑦ ᕿᒥᕐᕈᓚᐅᕐᓗᑕ 
ᐃᓪᓗᓕᐅᖅᑕᐅᓛᖅᑐᐃᑦ ᐸᕐᓇᑕᐅᓯᒪᔪᓂᑦ 
ᒪᓕᒃᑕᐅᓪᓗᑎᒃ ᓄᓇᓕᓐᓂ ᐊᒻᒪ 
ᐊᕕᑦᑐᖅᓯᒪᓂᐅᔪᓂ. 
 
ᑖᒃᑯᐊᓗ ᐃᓪᓗᓕᕆᔨᕐᔪᐊᒃᑯᑦ ᓄᓇᓯᐅᑎᑖᕈᑎᔅᓴᖏᑦ 
$5,000-ᓂᒃ ᓄᓇᓯᐅᑎᑖᕈᑎᔅᓴᖏᑦ $5,000-ᓂᒃ 
ᐊᒥᓱᕈᕆᐊᖅᑕᐅᓂᐊᖅᑐᑦ. ᑕᐃᒫᓪᓕ 
ᐃᓪᓗᓕᕆᔨᕐᔪᐊᒃᑯᑦ ᓄᓇᓕᓐᓂᓗ ᐃᓪᓗᓕᕆᔨᒃᑯᑦ  
ᐊᖑᒻᒪᑎᒍᓐᓇᖃᑦᑕᓂᐊᕐᖓᑕ ᓄᓇᕘᓕᒫᒥ 
ᑕᐃᒪᐃᑦᑐᖁᑎᑦᑎᓐᓂᒃ.  
 
ᐃᒃᓯᕙᐅᑖᖅ, ᓄᓇᕗᒥ ᐃᓪᓗᓕᕆᔨᕐᔪᐊᒃᑯᑦ 
ᓄᓇᓕᓐᓂ ᓯᕐᓗᐊᖅ ᓯᕐᓗᐊᖏᑦ ᐊᕙᑎᐅᓗᐊᖅᑐᓂᒃ 
ᐊᕐᕌᒍᖃᓕᕐᖓᑕ ᐊᑕᖏᐸᓗᒃᑐᑎᑦ. 
ᐊᒥᓱᑲᓪᓛᓗᐃᓪᓗ ᐋᖅᑭᒋᐊᖅᑕᐅᒋᐊᖃᖅᐸᑦᑐᑎᑦ 
ᓴᓇᒋᐊᖅᑕᐅᒋᐊᖃᖅᐸᑦᑐᑎᓪᓗ. ᐊᒻᒪᓗᑦᑕᐅᖅ, 
ᐊᒥᓱᕈᖅᐹᓪᓕᖅᓯᒪᕕᐅᑎᒻᒪᑕ ᐃᓪᓗᐃᑦ 
ᓴᓇᒋᐊᖅᑕᐅᖃᑦᑕᕆᐊᓖᑦ ᓄᓇᓕᓐᓂ. ᑕᒪᒃᑯᐊ 
ᓯᕐᓗᐊᕗᑦ ᐃᓚᖏᑦ ᒥᑭᓗᐊᓕᕐᖓᑕ ᐊᒻᒪ ᑖᒃᑯᐊ 
ᐃᓪᓗᓕᕆᔨᕐᔪᐊᒃᑯᑦ 

ᓯᕐᓗᐊᖅᑖᕐᓂᕐᒧᑦ ᑮᓇᐅᔭᖏᑦ ᓱᕐᕋᔮᓐᖏᑦᑐᑦ $7.36 
ᒥᓕᐊᓐ ᑮᓇᐅᔭᐅᓂᐊᕐᓗᑎᑦ 2020-21-ᒧᑦ.  
 
2018-ᖑᑎᓪᓗᒍ ᖃᐅᔨᓴᖅᑕᐅᓚᐅᖅᓯᒪᒻᒪᑕ 7-ᓂᒃ 
ᓄᓇᓕᓐᓂ ᓯᕐᓗᐊᕆᔭᖏᑦ, ᓯᕗᓪᓕᐅᖁᔭᐅᔪᐃᓪᓗ 
ᐋᖅᑭᑎᖅᑕᐅᔪᓪᓗᑎᑦ. ᐃᓪᓗᓕᕆᔨᕐᔪᐊᒃᑯᑦ 
ᑐᔅᓯᕋᓚᐅᖅᓯᒪᔪᐃᑦ ᑎᑎᕋᐅᔭᖅᑕᐅᖁᔨᓪᓗᑎᒃ 
ᓯᕐᓗᐊᖅᑖᕆᒐᔭᖅᑕᖏᓐᓂᒃ ᓴᓂᑭᓗᐊᖅ, 
ᐃᖃᓗᒃᑑᑦᓯᐊᖅ ᐊᒻᒪᓗ ᐊᕐᕕᐊᑦ. 2019-2020 
ᑮᓇᐅᔭᓕᕆᓐᓇᑉ ᐊᕐᕌᒍᖓᓂ ᐃᓪᓗᓕᕆᔨᕐᔪᐊᒃᑯᑦ 
ᐱᔭᕇᓛᖅᑐᒋᔪᑦ ᑎᑎᕋᐅᔭᖅᑕᐅᓂᖏᓐᓂᒃ 
ᐊᕐᕕᐊᕐᒧᑦ ᐃᖃᓗᒃᑑᑦᓯᐊᕐᒧᓪᓗ. ᐊᒻᒪᑦᑕᐅᖅ 
ᑎᑎᕋᐅᔭᖅᑕᐅᒻᒥᓗᑎᒃ ᓴᓂᑭᓗᐊᖅ ᓯᕐᓗᐊᒃᓴᖓ. 
ᐸᕐᓇᐅᑏᑦ 2020-21-ᒧᑦ ᑳᓐᑐᕌᒃᑦ-ᒐᓱᐊᕋᔅᓴᐃᑦ 
ᓴᖅᑭᖅᑕᐅᒫᕐᓗᑎᑦ ᓴᓂᑭᓗᐊᕐᒧᑦ ᑐᕌᖓᔪᑦ 2020-
ᐅᓕᖅᑲᑦ ᐅᐱᕐᖓᔅᓵᒥ. ᐊᒻᒪᑦᑕᐅᖅ 
ᑎᑎᕋᐅᔭᖅᑕᐅᓂᖓ ᐊᕐᕕᐊᑦ, ᐃᖃᓗᒃᑑᑦᓯᐊᓪᓗ 
ᓯᕐᓗᐊᒃᓴᖏᑦ ᐱᔭᕇᖅᑕᐅᒐᔭᖅᑐᐃᑦ 2020-
ᐅᓕᖅᑲᑦ. ᑕᐃᒪᓗ ᓴᓇᔭᐅᒋᐊᕈᓐᓇᖅᓯᓗᑎᒃ, ᐃᓛᒃ 
ᑳᓐᑐᕌᒃᑖᕋᓱᐊᕈᓐᓇᖅᓯᓗᑎᒃ ᓴᓇᔭᐅᓂᖓᓄᑦ 
ᐊᕐᕌᒎᓛᖅᑐᒥ ᐊᕐᕌᒍᕆᓛᖅᑕᖓᓂ. 
 
ᐃᒃᓯᕙᐅᑖᖅ, ᐃᖅᑲᓇᐃᔭᖅᑏᑦ ᐃᓪᓗᔅᓴᖏᑦ 
ᓴᓇᔭᐅᓂᖏᑦ ᓴᓇᔭᐅᔾᔪᑎᔅᓴᖏᑦ ᓱᕐᕋᒃᓯᒪᓐᖏᒻᒥᔪᑦ. 
15-ᓂᑦ ᓄᑖᓂᒃ ᓴᓇᒍᓐᓇᓂᐊᖅᑐᒋᔪᒍᑦ ᓄᓇᕗᒥ. 
$5 ᒥᓕᐊᓐ ᑮᓇᐅᔭᓂᒃ 2020-21-ᒥ ᓄᓇᕗᑦ 
ᒐᕙᒪᒃᑯᖏᓐᓂᒃ ᑮᓇᐅᔭᖅᑖᕈᑦᑕ ᐃᓪᓗᓕᐅᕈᑎᔅᓴᓂᒃ 
ᑲᑎᓪᓗᒋᑦᑕᐅᖅ ᐊᒻᒪ ᐊᒥᐊᒃᑯᒋᓯᒪᔭᕗᑦ ᐊᕐᕌᒍᓂ 
ᐊᓂᒍᖅᓯᒪᔪᓂᑦ. ᐊᒥᓱᑲᓪᓚᓐᓂᒃ ᐃᓱᒪᖃᕆᐊᓲᑦ  
ᓄᑖᓂᒃ ᐃᓪᓗᓕᐅᕐᓂᐊᓕᕋᐃᒐᒥᒃ. ᑕᒪᒃᑯᐊ 
ᐱᑕᖃᕆᐊᖃᓪᓚᕆᒻᒪᑕᐃᓛᒃ 
ᐃᖅᑲᓇᐃᔭᖅᑎᑖᕋᓱᐊᖅᑎᓪᓗᑕ 
ᓄᖅᑲᖅᑕᐃᓕᒪᑎᑦᑎᑎᓪᓗᑕᓗ. 
 
ᐊᕐᕌᓂᓂᑦ ᐊᓯᔾᔨᖅᓯᒪᓐᖏᒻᒥᔪᑦ ᐃᓪᓗᓕᕆᔨᒃᑯᑎᒍᑦ 
ᐃᓪᓗᓕᐅᕈᑎᔅᓴᐃᑦ, 2020-21-ᒥ 
ᐃᓪᓗᓕᕆᔨᕐᔪᐊᒃᑯᑦ ᓂᕆᐅᑦᑐᑦ 35-ᓂᒃ 
ᐃᓪᓗᓕᐅᕈᓐᓇᓂᐊᖅᑐᒋᓪᓗᑎᑦ ᓄᓇᕘᒥ, $17.5 
ᒥᓕᐊᓐ ᑮᓇᐅᔭᑦ ᓄᓇᕗᑦ ᒐᕙᒪᒃᑯᑦ 
ᐊᑭᑐᔪᖅᑐᕈᑎᔅᓴᖏᓐᓃᓐᖔᕐᓂᐊᕐᓗᑎᒃ, 



ᐅᓪᓗᑐᐃᓐᓇᖅ, ᐅᑐᐱᕆ 18, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᑦᑕᐅᖅ ᑮᓇᐅᔭᓂᒃ 
ᐊᑐᓐᖐᓐᓇᕈᓐᓇᖅᓯᒪᔭᑦᑎᓐᓂ ᐊᑐᒃᑲᓂᕐᓗᑕ. 
ᑕᒪᒃᑯᐊ ᐃᓪᓗᓕᐅᓕᕋᐃᒐᑦᑕᐃᓛᒃ ᒪᓕᑐᐃᓐᓇᓲᑦ 
ᐃᓪᓗᓕᕆᔨᕐᔪᐊᒃᑯᑦ ᖃᐅᔨᓴᖅᓯᒪᔭᖏᓐᓂᒃ ᓇᒥ 
ᐃᓪᓗᑖᕆᐊᖃᕐᒪᖔᑕ, ᖃᓄᕐᓗ 
ᐃᓪᓗᓕᐅᕆᐊᖃᕐᒪᖔᑦᑕ.  
 
ᐃᓪᓗᓕᐅᓕᕈᑦᑕ ᐊᒻᒪᑦᑕᐅᖅ ᓄᑖᓂᒃ 
ᑮᓇᐅᔭᖅᑖᖅᑲᑕ ᐃᓪᓗᓕᕆᔨᕐᔪᐊᒃᑯᑦ 
ᒐᕙᒪᑐᖃᒃᑯᓐᓂ ᑕᕝᕙᓐᖓᑦ ᑲᓇᑕᒥ 
ᐃᓪᓗᓕᐅᕈᑎᔅᓴᓃᓐᖔᖅᑐᓂᒃ, ᑲᔪᓰᓐᓇᖅᑯᒍᑦ 
ᓄᓇᕘᒥ ᐃᓪᓗᑭᔅᓴᕐᓂᖓ ᓱᒋᐊᕋᓱᑦᑐᑎᒍᑦ. 
 
ᐃᔅᓯᕙᐅᑖᖅ ᑲᑎᒪᔨᕋᓛᓪᓗ, ᖁᔭᓐᓇᒦᒃ, ᒫᓐᓇ 
ᐱᕕᖃᖅᑎᑕᐅᒐᑦᑕ ᐊᒻᒪ 
ᐅᖃᖃᑎᒌᑦᑎᐊᓂᐊᖅᑐᒋᕗᖓ ᒫᓐᓇ. ᐱᓕᕆᔨᒃᑲᓗ 
ᐃᓕᔅᓯ ᐅᖃᐅᓯᔅᓴᖏᓐᓂᒃ ᑐᓴᕈᒪᑦᑎᐊᖅᑯᑦ 
ᑭᐅᔪᒪᓪᓗᑎᓪᓗ ᐊᐱᖅᑯᑎᔅᓴᔅᓯᖕᓂᒃ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᐃᔅᓯᕙᐅᑕᕆᔭᐅᔪᖅ ᑲᑎᒪᔨᕋᓛᓄᑦ 
ᒪᑐᐃᖅᓯᒍᑎᔅᓴᓂᒃ ᐅᖃᐅᓯᒃᓴᖃᖅᑳ? ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᕕᐊᓱᒃᐳᖓ ᒪᑐᐃᕈᑎᓂᒃ ᐅᖃᕈᓐᓇᕋᒪ 
ᐅᖃᕈᑎᓪᓗᒋᑦ ᑲᑎᒪᔨᕋᓛᑦ ᓄᓇᓕᖕᓄᑦ 
ᐱᕙᓪᓕᐊᔪᓕᕆᓂᕐᒧᓪᓗ ᕿᒥᕐᕈᓂᕆᓚᐅᖅᑕᖏᓐᓄᑦ 
ᑐᒃᓯᕋᖅᑕᐅᔪᓂᒃ 2020-21 ᐊᑭᑐᔪᖅᑐᕈᑎᓄᑦ 
ᑮᓇᐅᔭᖅᑐᕈᑎᒃᓴᖏᓐᓂᒃ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᑦ. 
 
ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᑐᒃᓯᕋᖅᑕᖏᑦ 
ᐊᑭᑐᔪᓄᑦ ᑮᓇᐅᔭᑦ 2020-21 ᑮᓇᐅᔭᐃᑦ 
ᐊᕐᕌᒍᐊᓄᑦ ᐃᒪᓐᓇᐅᕗᑦ $43.443 ᒥᓕᐊᓐ. ᑖᓐᓇ 
ᑕᑯᒃᓴᐅᑎᑦᑎᖕᒪᑦ ᐃᓚᖖᒐᕆᐊᕐᓂᖏᓐᓂᒃ 7.8-
ᐳᓴᓐᒥᒃ ᑕᐃᑲᖖᒐᑦ 2019-2020 ᐊᑭᑐᔪᓄᑦ 
ᑮᓇᐅᔭᖅᑐᕈᑎᖏᓐᓂᑦ ᐃᒪᓐᓇᐅᓚᐅᖅᑐᓂᑦ 
$47.138 ᒥᓕᐊᓐ. ᐊᖏᓂᖅᐹᖑᓪᓗᓂ ᑕᕝᕙᖖᒐᑦ 
ᐅᓄᕈᓐᓃᕆᐊᕈᑎᖏᓐᓂ ᓴᖅᑭᔾᔪᑎᖃᕐᒪᑦ 
ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᖏᓐᓂᑦ 

ᐃᑯᒪᒧᑦ ᓱᕋᒃᑐᕕᓂᕐᓄᑦ ᐃᓇᖐᔾᔪᑎᒃᓴᓂᑦ 
ᐃᒡᓗᓄᑦ. 
 
ᑕᒪᓐᓇ ᐃᒡᓗᑭᒃᓴᐅᔭᐃᓐᓇᕐᓂᖅ ᓄᓇᕗᒥ 
ᓄᓇᓕᓕᒫᓂ ᐃᓱᒫᓗᒋᔭᐅᒻᒪᕆᖕᒪᑦ 
ᒪᓕᒐᓕᐅᖅᑎᓕᒫᓄᑦ. ᒐᕙᒪᑐᖃᒃᑯᑦ 
ᑐᓴᖅᑎᑦᑎᓚᐅᕋᓗᐊᖅᑎᓪᓗᒋᑦ 2017 
ᑮᓇᐅᔭᖏᑦᑎᒍᑦ $240.0 ᒥᓕᐊᓐᓂᒃ ᐊᕐᕌᒍᓄᑦ 
11-ᓄᑦ ᐃᒡᓗᓕᕆᓂᕐᒧᑦ ᓄᓇᕗᒥ, ᑖᒃᑯᐊᒃ 2018 
ᐊᒻᒪ 2019 ᒐᕙᒪᑐᖃᒃᑯᑦ ᑮᓇᐅᔭᖏᑦ 
ᐱᑕᖃᓚᐅᖏᒻᒪᑎᒃ ᓄᓇᕗᒻᒧᑦ ᑐᕌᖓᔪᓂᒃ 
ᐃᒡᓗᓕᕆᓂᕐᒧᑦ. ᑲᑎᒪᔨᕋᓛᑦ 
ᑲᔪᖏᖅᓴᐃᖏᓐᓇᖅᐳᑦ ᒥᓂᔅᑕᒥᒃ 
ᐅᖃᐅᓯᖃᖅᐸᓪᓕᐊᖏᓐᓇᖁᓪᓗᒍ ᒪᓕᒐᓕᐅᕐᕕᒃᒧᑦ 
ᐊᑐᓕᖅᑎᑕᐅᕙᓪᓕᐊᓂᖓᓄᑦ ᑖᓐᓇ ᓄᑖᖅ 
ᑲᓇᑕᓕᒫᒧᑦ ᐃᒡᓗᓕᕆᓂᕐᒨᖓᔪᑦ. ᑲᑎᒪᔨᕋᓛᑦ 
ᐅᔾᔨᕈᓱᒃᐳᑦ ᓴᖅᑭᑕᐅᕋᑖᓚᐅᖅᑐᒥᒃ ᒐᕙᒪᑐᖃᒃᑯᑦ 
“ᐱᓕᕆᐊᖑᕙᓪᓕᐊᓂᖓᓄᑦ ᐅᓂᒃᑳᕐᒥᒃ 
ᐃᒡᓗᓕᕆᓂᕐᒧᑦ ᑮᓇᐅᔭᖃᖅᑎᑦᑎᓂᕐᒧᑦ” 
ᐅᖃᖅᓯᒪᖕᒪᑕ ᐊᑎᓕᐅᖅᑕᐅᔪᖃᓚᐅᕐᓂᖓᓂᒃ 
ᐊᖏᖃᑎᒌᒍᒻᒥᒃ ᓄᓇᕗᒥ ᐋᒡᒌᓯ 2, 2019-
ᖑᑎᓪᓗᒍ. 
 
ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᐅᓪᓗᒥᐅᔪᖅ 
ᐊᑐᖅᐸᒃᑕᖓᑦ ᐋᖅᑮᔾᔪᑎᒋᓪᓗᒍ ᓄᑖᓂᒃ 
ᐃᒡᓗᓕᐅᕐᓂᕐᒧᑦ ᓈᓴᐅᑎᑎᒎᖓᖕᒪᑦ 
ᑐᖖᒐᕕᖃᕐᖢᓂᓗ ᐱᔭᕆᐊᖃᕐᓂᖏᑎᒍᑦ. 
ᑲᑎᒪᔨᕋᓛᑦ ᓴᖅᑭᔮᖅᑎᑦᑏᓐᓇᖅᐳᑦ 
ᐱᒻᒪᕆᐅᓂᖓᓂᒃ ᑕᒪᑐᒪ ᓄᓇᕗᒥᐅᑦ 
ᓱᓕᔪᖅᓴᕐᓂᖏᓐᓂᒃ ᑕᑯᒃᓴᐅᑦᑎᐊᕐᓂᖓᑕ 
ᑕᒻᒪᖅᓯᒪᖏᑦᑐᓂᒃ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 
ᐱᓕᕆᔾᔪᓯᖓᓐᓂᒃ ᐃᒡᓗᑖᕋᓱᒃᑐᑦ ᐅᓄᕐᓂᖏᑦᑕ, 
ᐊᒻᒪᓗ ᐊᑐᓕᖁᔨᕗᑦ ᒥᓂᔅᑕ ᑲᔪᓯᑎᑦᑏᓐᓇᖁᓪᓗᒍ 
ᓴᖅᑭᑦᑎᖃᑦᑕᕐᓂᕐᒥᒃ, ᐊᕐᕌᒍᑕᒫᑦ 
ᑭᖑᕙᖅᓯᒪᖏᑦᑐᒥᒃ, ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 
ᑐᓐᓂᖅᓴᐃᓂᕆᖃᑦᑕᖅᑕᖏᓐᓂᒃ ᓇᓕᐊᒃᓗ ᓄᓇᓖᑦ 
ᐱᑎᑕᐅᓂᐊᕐᒪᖔᑕ. 
 
ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᑕᒪᒃᑯᐊ 
ᑮᓇᐅᔭᓕᐅᕋᓱᒃᑐᓄᑦ ᐊᖏᕐᕋᕆᔭᐅᔪᓂᒡᓗ 

ᓇᑉᐸᖅᑎᕆᕙᒃᑐᑦ ᐋᖅᑭᒃᓱᑐᐃᓐᓇᕆᐊᓕᖕᓂᒃ 
ᐊᒻᒪᓗ “ᒥᑭᑦᑐᑦ ᐊᖏᕐᕋᐃᑦ” 
ᐱᒋᐊᖅᑕᐅᕙᓪᓕᐊᓕᕐᒪᑕ ᖃᔅᓯᑲᓪᓚᖕᓂ ᓄᓇᕗᒥ 
ᓄᓇᓕᖕᓂ. ᑲᑎᒪᔨᕋᓛᑦ ᐊᔭᐅᖅᑐᐃᕗᑦ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᑦ ᐱᓕᕆᖃᑎᖃᑦᑎᐊᖁᓪᓗᒋᑦ 
ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᑦ 
ᐱᓕᕆᕝᕕᖓᓐᓂᒃ ᐅᔾᔨᖅᓱᖅᐸᓪᓕᐊᓗᑎᒃ 
ᑕᒪᒃᑯᓂᖓ ᐊᑐᖅᐸᓪᓕᐊᔪᓂᒃ 
ᐊᑑᑎᖃᕈᓐᓇᑐᐃᓐᓇᕆᐊᖃᕐᓂᖏᓐᓄᑦ 
ᐱᖁᑎᕐᔪᐊᓕᐊᖑᕙᓪᓕᐊᔪᑦ. 
 
ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᑐᒃᓯᕋᖅᑕᖏᑦ 2020-
21 ᐊᑭᑐᔪᑦ ᑮᓇᐅᔭᖅᑐᕈᑎᒃᓴᖏᑦ 
ᐱᖃᓯᐅᔾᔨᓯᒪ̀ᖕᒪᑕ ᑮᓇᐅᔭᓂᒃ ᐃᓇᖐᔾᔪᑎᒃᓴᓂᒃ 
ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ ᐃᑯᒪᒧᑦ 
ᓱᕋᒃᓯᒪᔪᓄᑦ. ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖁᑕᐅᑎᓪᓗᒋᑦ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᑦ 2019-2020 ᐊᑭᑐᔪᓄᑦ 
ᑮᓇᐅᔭᖅᑐᕈᑎᒃᓴᓂᒃ, ᒪᓕᒐᓕᐅᖅᑏᑦ 
ᐃᓱᒫᓘᑎᖃᕐᔪᐊᓚᐅᕐᒪᑕ ᑐᑭᓯᓇᖖᒋᓗᐊᕐᓂᖏᓐᓂᒃ 
ᖃᓄᖅ ᐃᑯᒪᒧᑦ ᓱᕋᒃᓯᒪᔪᑦ 
ᐃᓇᖏᖅᑕᐅᖃᑦᑕᕐᓂᖏᓐᓄᑦ. ᑲᑎᒪᔨᕋᓛᑦ 
ᐅᔾᔨᕈᓱᖕᒪᑕ ᑖᒃᑯᐊ ᑐᓴᐅᒪᔾᔪᑎᑦ 
ᐊᑐᐃᓐᓇᐅᑎᑕᐅᔪᑦ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᓐᓂᑦ ᐅᖃᖅᓯᒪᖕᒪᑕ ᐃᒪᓐᓇ “… 
ᐱᓕᕆᐊᖃᖅᐸᓪᓕᐊᔪᑦ ᓄᑖᓂᒃ ᐊᑐᐊᒐᕐᓂᒃ 
ᓴᓇᖃᑦᑕᕐᓂᕐᒧᑦ ᐃᑯᒪᒧᑦ ᓱᕋᒃᓯᒪᔪᑦ 
ᐃᓇᖏᖅᑕᐅᖃᑦᑕᕐᓂᖏᓐᓄᑦ ᐊᒻᒪ ᖃᓄᖅ ᓄᑖᓂᒃ 
ᐃᒡᓗᓕᐅᕐᓂᖅ ᐊᑐᕈᓐᓇᕐᒪᖔᑦ ᓄᓇᓕᖕᓂ 
ᐱᔭᕆᐊᓖᑦ ᐊᖑᒻᒪᑎᖁᓪᓗᒋᑦ.” ᑲᑎᒪᔨᕋᓛᑦ 
ᓂᕆᐅᑦᑎᐊᖅᐳᑦ ᓄᑖᑦ ᐊᑐᐊᒐᐃᑦ 
ᓴᖅᑭᑕᐅᓛᕐᓂᖏᓐᓂᒃ ᒪᓕᒐᓕᐅᕐᕕᒃᒧᑦ 
ᐱᔪᓐᓇᖅᓯᑐᐊᕈᑎᒃ. 
 
ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᑐᒃᓯᕋᖅᑕᖏᑦ 2020-
21 ᐊᑭᑐᔪᑦ ᑮᓇᐅᔭᖅᑐᕈᑎᒃᓴᖏᑦ ᐱᖃᓯᐅᔾᔨᖕᒪᑕ 
ᑮᓇᐅᔭᓂᒃ ᐃᖅᑲᓇᐃᔭᖅᑏᑦ ᐊᖏᕐᕋᒃᓴᖏᓐᓄᑦ 
ᓴᓇᔾᔪᑎᒃᓴᓂᒃ. ᑐᓴᐅᒪᔾᔪᑎᑦ ᐊᑐᐃᓐᓇᐅᑎᑕᐅᔪᑦ 
ᐃᒡᓗᓕᕆᔨᕐᔪᐊᒃᑯᓐᓂᑦ ᐅᖃᖅᓯᒪᖕᒪᑕ ᐃᒪᓐᓇ “… 
ᐊᑑᑎᖃᖅᑎᑕᐅᓪᓗᐊᑕᖅᐸᒃᑐᑦ ᓴᓂᕐᕙᐃᓪᓗᑎᒃ 
ᐃᒡᓗᓕᐅᕈᑎᒃᓴᓂᒃ ᐱᖃᓯᐅᔾᔨᓯᒪᖕᒪᑕ 
ᐱᑕᖃᖅᐸᒌᖅᑐᓂᒃ ᐃᒡᓗᓂᒃ ᐃᓐᓄᒃᓯᒪᖏᑦᑐᑦ 
ᐆᒧᖓᓗ ᐃᖅᑲᓇᐃᔮᑦ ᐃᓐᓄᒃᓯᒪᖏᑦᑐᑦ ᓄᓇᓕᖕᓂ; 
ᐸᕐᓇᒃᑕᐅᓯᒪᔪᑦ ᓄᑖᑦ ᐃᖅᑲᓇᐃᔮᑦ 
ᐊᑭᑦᑐᕋᐅᑕᐅᓂᐊᖅᑐᓪᓗ ᐃᖅᑲᓇᐃᔮᑦ; 
ᐃᒡᓗᖃᑎᒌᓕᖅᑎᑕᐅᖃᑦᑕᖅᑐᑦ 

ᓄᓇᓕᖕᓂ ᐊᒻᒪᓗ ᐃᒡᓗᐃᑦ ᐊᑐᖅᑐᐊᕋᒃᓴᐃᑦ 
ᐊᑐᐃᓐᓇᐅᓂᖏᑦ ᓄᓇᓕᖕᓂ.” ᑭᓯᐊᓂᓕ, 
ᖃᓄᓪᓚᑦᑖᖅ ᐱᓕᕆᔾᔪᓯᐅᖃᑦᑕᕐᓂᖓ ᓇᓕᐊᒃ 
ᓄᓇᓕᒃ ᓄᑖᓂᒃ ᐃᖅᑲᓇᐃᔭᖅᑎᓄᑦ 
ᐃᒡᓗᓕᐅᕐᕕᐅᓂᐊᕐᒪᖔᑦ ᑐᑭᓯᓇᑦᑎᐊᖏᒻᒪᑦ. 
 
ᒥᓂᔅᑕ ᑲᑎᒪᔨᕋᓛᑦ ᓵᖓᓐᓃᓐᓂᕆᕋᑖᖅᑕᖓᓂ, 
ᒪᓕᒐᓕᐅᖅᑏᑦ ᖃᔅᓯᑲᓪᓚᖕᓂᒃ ᐃᓱᒫᓘᑎᖃᓚᐅᕐᒪᑕ 
ᐱᓪᓗᒍ ᖃᓄᑎᒋᒃ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 
ᒪᓕᒃᑕᐅᑎᑦᑎᖃᑦᑕᕐᓂᖓᓐᓄᑦ ᑳᓐᑐᕌᖃᖅᑐᓄᑦ 
ᑭᒃᑯᑐᐃᓐᓇᕐᓄᑦ ᐃᖅᑲᓇᐃᔭᖅᑎᓄᓪᓗ 
ᐃᒡᓗᓕᐅᖅᑎᑦᑎᓕᕌᖓᒥᒃ ᑳᓐᑐᕌᖃᖅᑐᑦ 
ᑐᔪᕐᒥᕕᖕᓂᒃ ᐊᑐᓕᕌᖓᒥᒃ ᐊᒻᒪᓗ ᐃᓄᐃᑦ 
ᐃᖅᑲᓇᐃᔭᖅᑎᑕᐅᓂᖏᓐᓄᑦ 
ᐱᓕᒻᒪᒃᓴᔭᐅᓂᖏᓐᓄᓪᓗ ᐊᑐᖅᑕᐅᔭᕆᐊᓕᖕᓄᑦ. 
 
ᓯᑎᐱᕆ 10, 2018-ᖑᑎᓪᓗᒍ ᒐᕙᒪᑐᖃᒃᑯᑦ 
ᓄᓇᕗᒥᓗ ᒐᕙᒪᖓᑦ ᑐᓴᖅᑎᑦᑎᓚᐅᕐᒪᑎᒃ 
ᒐᕙᒪᑐᖃᒃᑯᓐᓂᑦ ᑮᓇᐅᔭᖃᖅᑎᑦᑎᓂᕐᒥᒃ $12.0 
ᒥᓕᐊᓐ ᖃᓂᒋᔮᓃᑦᑐᓂᒃ ᐃᒪᓐᓇᐃᓕᐅᕈᑎᒃᓴᓂᒎᖅ 
“… ᐊᑐᕐᓂᐊᕐᓗᒋᑦ ᐆᒻᒪᖅᑯᑎᓂᒃ 
ᐊᑐᓗᐊᖅᑕᐃᓕᓂᕐᒧᑦ ᓄᓇᕗᒥ ᐃᒡᓗᓕᕆᔨᒃᑯᑦ 
ᐃᒡᓗᖁᑎᖏᓐᓄᑦ ᐊᒻᒪᓗ ᐋᖅᑭᒃᓱᐃᔾᔪᑕᐅᓗᑎᒃ 
ᐊᑕᐅᓯᕐᒥᑦ ᐅᖅᑰᓴᐅᑎᓄᑦ ᑲᑐᔾᔭᐅᔪᒥᒃ ᓴᓂᑭᓗᐊᒥ 
ᑕᓗᕐᔪᐊᕐᒥᓗ… ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑎᒍᑦ, 
ᐃᒡᓗᓂᒃ ᓄᑖᖖᒍᖅᑎᕆᓂᖅ ᐱᖃᓯᐅᔾᔨᓯᒪᓂᐊᖅᐳᑦ 
ᓄᑖᕐᓂᒃ ᐃᑭᐊᖅᑎᓂᒃ, ᐅᔅᓯᒃᓴᐅᑎᓄᑦ, ᐃᒐᓛᓪᓗ 
ᐹᓪᓗ ᐃᓇᖏᖅᑕᐅᓂᖏᓐᓄᑦ, ᐊᒻᒪ ᐆᓇᖅᑐᖃᐅᑎᑦ 
ᐅᖅᑰᓴᐅᑎᓪᓗ ᐱᐅᓯᒋᐊᖅᑕᐅᓂᖏᓐᓄᑦ.” 
 
ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᐊᐅᓚᑦᑎᖕᒪᑕ 
ᖃᔅᓯᑲᓪᓚᖕᓂᒃ ᐃᑲᔫᑎᒃᓴᓂᒃ ᓇᖕᒥᓂᖅ 
ᐊᖏᕐᕋᖃᖅᑐᓄᑦ ᐊᒻᒪ ᓇᖕᒥᓂᖃᕈᓐᓇᖅᑐᓄᑦ 
ᓄᓇᕗᒥ. ᑲᑎᒪᔨᕋᓛᑦ ᐅᔾᔨᕈᓱᖕᒪᑕ 
ᐱᐅᓯᒋᐊᖅᓯᒪᓂᒻᒪᕆᒋᓕᖅᑕᖓᓂᒃ 
ᐃᓗᓕᑯᓘᔭᖏᑦᑕ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 
ᐊᕐᕌᒍᑕᒫᕐᓯᐅᑎᑦ ᐅᓂᒃᑳᖏᓐᓂᒃ ᐱᔾᔪᑎᓕᖕᓂᒃ 
ᓇᖕᒥᓂᖅ ᐊᖏᕐᕋᖃᖅᑐᓕᕆᓂᕐᒧᑦ ᐱᓕᕆᐊᖏᑦᑕ. 
ᑕᒪᓐᓇ ᖃᐅᔨᒪᔾᔪᑎᖃᕐᓂᖅ ᐃᑲᔫᑎᖃᕐᓂᐊᕐᒪᑦ 
ᒪᓕᒐᓕᐅᖅᑎᓕᒫᓄᑦ 
ᖃᐅᔨᓴᕈᓐᓇᑦᑎᐊᒃᑲᓐᓂᖁᓪᓗᒋᑦ 

ᖃᓄᑎᒋ ᓇᖕᒥᓂᖅ ᐊᖏᕐᕋᖃᕐᓂᕐᒧᑦ ᐃᑲᔫᑎᖏᑦᑕ 
ᐊᑐᖅᑕᐅᖃᑦᑕᕐᓂᖏᓐᓄᑦ ᓄᓇᓕᖕᓂ ᒥᑭᑦᑐᓂ, 
ᐊᑯᓐᓂᖅᓱᖅᑐᓂ ᐊᖏᔫᑕᐅᓂᖅᓴᓂᓗ.  
 
ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᐱᔭᒃᓴᓄᑦ 
ᐸᕐᓇᐅᑎᖏᑦ ᐅᖃᖅᓯᒪᖕᒪᑕ 
ᐱᒋᐊᖅᑕᐅᓯᒪᓕᕐᓂᖓᓂᒃ ᐱᖓᓲᓕᖅᑲᖓᔪᒃᑯᑦ 
ᕿᒥᕐᕈᓂᕐᒥᒃ ᓇᖕᒥᓂᖅ ᐊᖏᕐᕋᖃᕐᓂᕐᒧᑦ 
ᐱᓕᕆᐊᖏᑎᒍᑦ. ᑲᑎᒪᔨᕋᓛᑦ ᓂᕆᐅᒃᐳᑦ 
ᖃᐅᔨᔭᐅᔪᑦ ᕿᒥᕐᕈᓂᒃᑯᑦ ᓴᖅᑭᑕᐅᓛᕐᓂᖏᓐᓂᒃᑯ 
ᒪᓕᒐᓕᐅᕐᕕᒃᒧᑦ.  
 
ᑲᑎᒪᔨᕋᓛᑦ ᐅᖃᐅᓯᖃᐃᓐᓇᖅᐳᑦ ᐱᒻᒪᕆᐅᓂᖓᓂᒃ 
ᑐᓴᐅᒪᔾᔪᑎᑦ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 
ᓇᖕᒥᓂᖅ ᐊᖏᕐᕋᖃᕐᓂᕐᒧᑦ 
ᐊᑐᐃᓐᓇᐅᑦᑎᐊᕆᐊᖃᕐᓂᖏᓐᓄᑦ ᐱᓗᐊᖅᑐᒥ 
ᓄᓇᓕᖕᓂ ᒥᑭᓂᖅᓴᐅᔪᓂ. ᑲᑎᒪᔨᕋᓛᑦ 
ᐅᖃᐅᓯᖃᐃᓐᓇᖅᐳᑦ ᐱᒻᒪᕆᐅᓂᖓᓂᒃ 
ᑐᐊᕕᕐᔫᒥᔪᒥᒃ ᐋᖅᑭᒍᑎᖃᖃᑦᑕᕐᓂᕐᒥᒃ 
ᑐᒃᓯᕋᐅᑎᓄᑦ ᓇᖕᒥᓂᖅ ᐊᖏᕐᕋᖃᕐᓂᕐᒨᖓᔪᓂᒃ. 
ᑲᑎᒪᔨᕋᓛᑦ ᑲᔪᖏᖅᓴᐃᒋᕗᑦ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᓐᓂᒃ ᓇᓖᕌᕈᑎᒃᓴᓂᒃ 
ᕿᓃᓐᓇᕐᓗᑎᒃ ᓄᓇᓕᖕᓂ ᐃᒡᓗᓕᕆᔨᒃᑯᓐᓂᑦ 
ᐊᑐᐃᓐᓇᐅᑎᑦᑎᖁᓪᓗᒋᑦ, ᐊᑭᖏᑦ 
ᐅᑎᖅᑎᑦᑕᕆᐊᖃᕐᓗᒋᑦ, ᓱᕋᒃᓯᒪᔪᓕᕆᓂᕐᒧᑦ 
ᒪᑭᒪᑎᑦᑎᓂᕐᒧᓪᓗ ᓇᖕᒥᓂᖅ ᐊᖏᕐᕋᖃᖅᑐᓄᑦ 
ᓄᓇᓕᕋᓛᖑᓂᖅᓴᓂ ᑳᓐᑐᕌᒃᑎᖃᖏᑦᑐᓂ. 
 
ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 2017-18 
ᐊᕐᕌᒍᑕᒫᕐᒃᓯᐅᑎᑦ ᐅᓂᒃᑳᖏᑦ ᐅᖃᖅᓯᒪᖕᒪᑕ 
ᐃᒪᓐᓇ “… ᐱᔪᓐᓇᖅᑎᑕᐅᓂᖅ ᓇᖕᒥᓂᖅ 
ᐊᖏᕐᕋᖃᕐᓂᕐᒧᑦ ᐱᓕᕆᐊᓂ ᑐᖖᒐᕕᖃᕐᒪᑦ 
ᑐᒃᓯᕋᖅᑑᑦ ᑮᓇᐅᔾᔭᒃᓵᖏᓐᓂᒃ. ᑮᓇᐅᔾᔭᒃᓵᖏᓐᓂ 
ᖃᐅᔨᓇᓱᖕᓂᖅ ᐊᑐᖅᑕᐅᖃᑦᑕᕐᒪᑦ ᓄᓇᓕᖕᓄᑦ 
ᑐᕌᖓᓪᓚᑦᑖᖅᑐᒥᒃ ᓇᖕᒥᓂᖅ ᐊᖏᕐᕋᖅᑖᕐᓂᐊᕐᓗᓂ 
ᑮᓇᐅᔾᔭᒃᓵᕆᔭᕆᐊᖃᖅᑕᖏᓐᓂᒃ. ᑖᒃᑯᐊ 
ᐃᓱᓕᑦᑕᕐᕕᖏᑦ ᐅᕙᖖᒐᑦ $158,500 ᐊᕐᕕᐊᓂ 
ᑕᕝᕗᖓ $186,000-ᓄᑦ ᖃᐅᓱᐃᑦᑐᒥ. ᓇᖕᒥᓂᖅ 
ᐊᖏᕐᕋᖃᕐᓂᕐᒧᑦ ᑮᓇᐅᔾᔭᒃᓵᕆᔪᓐᓇᖅᑕᖏᑦ 
ᓈᓴᐅᓯᕆᔭᐅᓯᐅᖑᕗᑦ ᐊᓯᔾᔨᖅᓯᒪᔪᓂᒃ 
ᑮᓇᐅᔾᔭᒃᓴᓂᕆᔭᕆᐊᖃᖅᑕᖓᓄᑦ ᐊᑐᕐᖢᑎᒃ 
ᑲᓇᑕᒥ 

ᐃᒡᓗᓕᕆᔨᕐᔪᐊᒃᑯᑦ ᐋᖅᑭᒃᓯᒪᔭᖏᓐᓂᒃ 
ᐃᒡᓗᖃᕐᓂᕐᒧᑦ ᐊᑭᖏᑎᒍᑦ, ᐊᑐᖅᑕᐅᕙᒃᖢᑎᒡᓗ 
ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓃᑦᑐᑦ 
ᑮᓇᐅᔾᔭᒃᓴᓂᕆᔪᓐᓇᖅᑕᖏᓐᓂᒃ.” ᑖᒃᑯᐊ ᓇᖕᒥᓂᖅ 
ᐊᖏᕐᕋᖃᕐᓂᕐᒧᑦ ᐱᓕᕆᐊᒥ 
ᑮᓇᐅᔾᔭᒃᓴᓂᕆᔪᓐᓇᖅᑕᖏᑦ 
ᓄᑖᕈᕆᐊᖅᑕᐅᓚᐅᖅᓯᒪᖏᒻᒪᑕ ᐅᑐᐱᕆ 2014-
ᒥᓂᑦ. ᑲᑎᒪᔨᕋᓛᑦ ᑲᔪᖏᖅᓴᐃᖏᓐᓇᖅᐳᑦ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᓐᓂᒃ ᖃᑯᑎᒃᑯᑦ 
ᕿᒥᕐᕈᓂᖃᖃᑦᑕᖁᓪᓗᒋᑦ ᓇᖕᒥᓂᖅ 
ᐊᖏᕐᕋᖃᕐᓂᕐᒧᑦ ᑮᓇᐅᔾᔭᒃᓵᖑᔪᓐᓇᖅᑐᓂᒃ ᓄᓇᕗᒥ 
ᓄᓇᓕᕋᓛᖑᓂᖅᓴᓂ ᐊᖏᕐᕋᖃᕐᓂᐅᑦ ᐊᑭᑐᓂᖓ 
ᐊᑐᕐᓗᒍ. 
 
ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᑐᒃᓯᕋᖅᑕᖏᑦ 2020-
21 ᐊᑭᑐᔪᓄᑦ ᑮᓇᐅᔭᖅᑐᕈᑎᒃᓴᖏᑦ 
ᐱᖃᓯᐅᔾᔨᓯᒪᖕᒪᑕ ᑮᓇᐅᔭᓂᒃ ᐱᔾᔪᑎᖃᕐᖢᑎᒃ 
ᐊᕐᕌᒍᑕᒫᑦ ᐃᑲᔫᑎᒃᓴᓂᒃ ᓄᓇᓕᖕᓂ 
ᐃᒡᓗᓕᕆᔨᒃᑯᓐᓄᑦ ᓄᓇᓯᐅᑎᑖᕈᑎᒃᓴᓄᑦ 
ᑐᕌᖓᓪᓗᑎᒃ. ᑲᑎᒪᔨᕋᓛᑦ ᐊᑐᓕᖁᔩᓐᓇᖅᐳᑦ 
ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᐊᕐᕌᒍᑕᒫᕐᓯᐅᑎᑦ 
ᐅᓂᒃᑳᖏᑦ ᐱᖃᓯᐅᔾᔨᓯᒪᖁᓪᓗᒋᑦ 
ᓇᓗᓇᐃᔭᖅᓯᒪᑦᑎᐊᖅᑐᓂᒃ ᑎᑎᕋᖅᓯᒪᔪᓂᒃ 
ᓄᓇᓯᐅᑎᓄᑦ ᓂᐅᕕᕈᑕᐅᕙᒃᑐᓂᒃ ᓄᓇᓕᖕᓂ 
ᐃᒡᓗᓕᕆᔨᖏᓐᓂᑦ. 
 
ᔫᓂ 28, 2019-ᖑᑎᓪᓗᒍ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᑦ ᑳᓐᑐᕌᒃᑖᕈᒪᔪᓄᑦ ᑐᒃᓯᖃᐅᑎᓂᒃ 
ᓴᖅᑭᑦᑎᓚᐅᕐᒪᑕ ᐅᖁᐃᔭᐃᔾᔪᑎᒃᓴᓄᑦ ᐸᕐᓇᐅᒻᒧᑦ. 
ᓄᓇᕗᒥ ᒐᕙᒪᒃᑯᓐᓂᑦ ᓴᖅᑭᑕᐅᔪᑦ 
ᑐᓴᐅᒪᔾᔪᑎᒃᓴᐃᑦ ᐅᖃᖅᓯᒪᖕᒪᑕ ᑳᓐᑐᕌᒥᒎᖅ 
$2.217 ᒥᓕᐊᓐᓂᒃ ᑐᓂᔭᐅᔪᖃᓚᐅᕐᒪᑦ ᑎᓚᓐ 
ᖃᐅᔨᒪᔨᑕᕐᓄᑦ ᐱᓕᕆᔾᔪᑕᐅᓂᐊᖅᑐᓂᒃ. 
ᖃᐅᔨᒪᓪᓗᒍ ᐅᓗᕆᐊᓇᖅᑐᒻᒪᕆᐅᓂᖓ ᐅᖂᑦ 
ᑎᒥᒧᑦ ᐃᓅᑦᑎᐊᕆᐊᖃᕐᓂᕐᒧᓪᓗ ᓄᓇᕗᒥᐅᓄᑦ, 
ᑲᑎᒪᔨᕋᓛᑦ ᐊᔭᐅᖅᑐᐃᖏᓐᓇᖅᐳᑦ ᒥᓂᔅᑕᒥᒃ 
ᐅᖃᖅᐸᓪᓕᐊᖏᓐᓇᖁᓪᓗᒍ ᒪᓕᒐᓕᐅᕐᕕᒃᒧᑦ 
ᖃᓄᐃᓕᖓᕙᓪᓕᐊᓂᖓᓂᒃ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᑦ ᐅᖁᖕᒥᒃ 
ᐱᓕᕆᕙᓪᓕᐊᓂᖏᓐᓄᑦ ᓄᓇᕗᓕᒫᒥ. 
 
ᒪᑐᐃᕈᑎᓄᑦ ᐅᖃᐅᓯᒃᑲ ᐃᓱᓕᑉᐳᑦ ᑖᒃᑯᓄᖓ 
ᑐᒃᓯᕋᖅᑕᐅᔪᓄᑦ 2020-21 ᐊᑭᑐᔪᑦ 
ᑮᓇᐅᔭᖅᑐᕈᑎᒃᓴᖏᓐᓄᑦ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᑦ. 



ᐅᓪᓗᑐᐃᓐᓇᖅ, ᐅᑐᐱᕆ 18, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᑭᓱᑐᐃᓐᓇᕐᓄᑦ ᑐᕌᖓᔪᓂᒃ ᐊᐱᖅᑯᑎᔅᓴᖅᑕᖃᖅᐹ? 
ᒪᒥᐊᓇᖅ. ᖁᔭᓐᓇᒦᒃ. ᐱᑕᖃᓐᖏᑉᐸᑦ 
ᑲᔪᓯᓂᐊᖅᐳᒍᑦ ᕿᒥᕐᕈᓇᒋᐊᕐᓗᒋᑦ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ 2021-2022 
ᑮᓇᐅᔭᖅᑐᕈᑎᔅᓴᖏᓐᓂ L-3-ᒥ ᐱᒋᐊᕐᓗᒍ. 
ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᐊᑭᑐᔪᖅᑐᕈᑎᔅᓴᖏᑦ 
ᑲᑎᓕᒫᕐᓗᒋᑦ $43,000,443. ᐊᖏᖅᐱᓯᐅᒃ?  
ᐊᐱᖅᑯᑎᔅᓴᖅᑕᖃᖅᐹ? ᑲᑎᓕᒫᕐᓗᒋᑦ 
ᐊᑭᑐᔪᖅᑐᕈᑎᔅᓴᐃᑦ $43,000,443. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᖅᑐᒐᖅ L-2. 
ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᑲᑎᓕᒫᕐᓗᒋᑦ 
ᑮᓇᐅᔭᖅᑐᕈᑏᑦ L-2, $43,000,443. 
ᐊᖏᖅᐱᓯᐅᒃ?  
 
ᐃᓚᖓᑦ ᒪᓕᒐᓕᐅᖅᑎ: ᐋᒡᒐ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᕆᖅᑲᐅᒐᓗᐊᖅᑐᖓ 
ᐊᐱᖅᑯᑎᔅᓴᖃᕐᒪᖔᔅᓯ. ᑭᐅᔭᐅᓐᖏᓐᓇᒪ ᒪᒥᐊᓇᖅ.  
 
10 ᒥᓂᔅᓯᒥᒃ ᓄᖅᑲᖓᓚᐅᑲᑦᑕ. ᖁᔭᓐᓇᒦᒃ.  
 
>>ᓄᖅᑲᖓᑲᐃᓐᓇᖅᑐᑦ 11:22ᒥ ᑲᔪᓯᒃᑲᓂᖅᑐᑎᓪᓗ 
11:30ᒥ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᓂᖅ 
ᒪᑐᐃᒃᑲᓐᓂᓚᐅᕐᒥᑎᒍᑦ. ᓇᓗᓕᐅᖅᑲᑲᐃᓐᓇᕋᑖᕋᑦᑕ. 
ᑕᐃᒪ ᐸᐃᑉᐸᓂᑦ ᑐᓂᐅᖅᑲᐃᕋᑖᖅ, 
ᐃᒃᓯᕙᐅᑕᐅᓗᖓ ᐅᑎᑲᐃᓐᓇᕐᓂᐊᕋᒪ L-3 
ᐊᐱᖅᑯᑎᔅᓴᑕᖃᕐᒪᖔᖅ L-3, ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᐅᑉᓛᑦᓯᐊᖅ, 

ᒥᓂᔅᑕ ᐱᓕᕆᔨᑎᓪᓗ.  
 
(ᑐᓵᔨᑎᒍᑦ) ᐊᐱᖅᑯᑎᖃᕈᒪᒐᒪ ᐸᕐᓇᑦᑕᐅᓯᒪᔪᓂᑦ 
ᓴᓇᔭᐅᓂᒃᓴᖏᓐᓄᑦ ᐃᒡᓗᓕᕆᔨᒃᑯᑦ 
ᐃᒡᓗᖁᑎᖏᓐᓄᑦ. ᑕᐃᒪ ᑎᑎᖅᑲᖁᑎᖃᕋᑦᑕ 
ᐃᒃᓯᕙᐅᑕᖓᓂᒃ ᐃᒡᓗᓕᕆᔨᕐᔪᐊᒃᑯᑦ. 
ᐊᔨᒋᑦᑎᐊᖏᒻᒪᒍ ᑎᑎᕋᖅᑕᐅᖃᑦᑕᖅᓯᒪᔪᓂᑦ, 
ᑖᒃᑯᐊ ᒥᑦᓴᐅᓴᒃᓯᒪᓪᓗᑎᒃ ᐊᕐᕌᒎᓐᓂᒃ ᒪᕐᕉᓐᓂᒃ 
ᐃᒡᓗᓕᐅᕐᓂᕐᒧᑦ. (ᑐᓵᔨᑎᒎᕈᓐᓃᖅᑐᖅ) ᑕᒪᓐᓇ 
ᕼᐆᖅ ᐊᕼᐃᐊᓐᖑᖅᕼᐃᒪ’ᒪᖔᑦ ᑐᑭᕼᐃᕼᐅᐊᖅᐳᖓ 
ᕼᐃᕗᓪᓕᖅᐹᕆᑉᓗᒍ. ᒪ’ᓇ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᓐ. ᒥᓂᔅᑕ 
ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑕᖅ. ᐊᐱᕆᒻᒪᓪᓗ ᖁᔭᓐᓇᒦᒃ. ᑕᐃᒪᐃᓛᒃ 
ᐅᒥᐊᕐᔪᐊᓄᑦ ᑖᓐᓇ ᐱᔾᔪᑕᐅᓗᐊᖃᑦᑕᖅᑐᖅ 
ᐅᒥᐊᕐᔪᐊᑦ ᐱᕕᑭᑦᑑᖃᑦᑕᕐᒪᑕ ᓄᓇᓕᓐᓄᑦ 
ᐊᐃᑦᑕᖅᑐᐃᑦ, ᑖᓐᓇ ᐱᔾᔪᑕᐅᓗᐊᖅᖢᒍ ᒪᕐᕉᓐᓄᒃ 
ᐅᑭᐅᓄᒃ ᐋᖅᑭᑦᓯᒪᔪᖅ ᑖᓐᓇ. ᖁᔭᓐᓇᒦᒃ, 
ᐃᒃᓯᕙᐅᑕᖅ.   
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓇᑦᓯᖅ. ᒥᔅᑕ 
ᒪᐃᓐ. 
  
ᒪᐃᓐ: ᒪ’ᓇ ᐃᒃᕼᐃᕙᐅᑖᖅ. ᑕᐃᒪ ᑐᑭᕼᐃᐅᒪᔭᑉᑯᑦ 
ᐅᑯᐊ ᐊᑎᓕᐅᒃᕼᐃᒪᔪᑦ ᒪᓕᒃᖢᒋᑦ ᓄᓇᓕᒻᒥ 
ᐊᑎᓕᐅᖅᕼᐃᒪᔪᑦ ᐅᑕᖅᑭᔪᓄᑦ ᐊᑏᑦ. ᒪᓕᒃᖢᒋᑦ 
ᐃᒡᓗᕐᔪᐊᑦ ᕼᐊᓇᔭᐅᔪᒫᖅᑐᑦ ᐊᖅᑭᕼᐅᖅᑕᖅᑕᕐᒪᒋᑦ  
ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ. ᖃᐅᔨᒪᒐᓗᐊᖅᐳᖅᑲᐃ 
ᐃᒡᓗᓕᕆᔨᕐᔪᐊᒃᑯᑦ, ᑖᒃᑯᐊ ᓈᕼᐊᐅᑎᑦ 
ᐊᑐᖅᑕᒐᕼᐃ, ᖃᓄᖅ ᓄᓇᓖᑦ 
ᐊᔾᔨᒌᑦᑎᑕᐅᑦᑕᕋᓗᐊᕐᒪᖔᑖ. 
 
(ᑐᓵᔨᑎᒍᑦ) ᑕᐃᒪᓕ ᐅᑕᖅᑭᔪᓂᑦ ᐃᒡᓗᑖᖅᓯᖅᑐᓂᑦ 
ᐃᒡᓗᓕᕆᔨᕐᔪᐊᒃᑯᑦ ᐅᑉᐱᕈᓱᑦᑎᐊᕋᓗᐊᖅᐹᑦ, 
ᐅᖃᐅᔾᔭᐅᓯᒪᒐᓗᐊᖅᐸᑦ? ᑖᒃᑯᐊ ᓄᓇᓕᖕᓂ 
ᐃᒡᓗᑖᕈᒪᔪᑦ ᐊᑎᓕᐅᖅᑕᐅᓯᒪᓂᖏᑦ 
ᒥᐊᓂᕆᔭᐅᑦᑎᐊᕋᓗᐊᖅᐹᑦ? ᑲᒪᒋᔭᐅᖃᑦᑕᖅᐹᑦ 
ᓇᓕᒧᑦᑐᒥᑦ ᐊᔾᔨᒌᑦᑐᒥᑦ? (ᑐᓵᔨᑎᒎᕈᓐᓃᖅᑐᖅ) 
ᒪ’ᓇ ᐃᒃᓯᕙᐅᑖᖅ.   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᓐ. ᒥᓂᔅᑕ 
ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑕᖅ. ᑕᒪᒃᑯᐊ ᐃᒡᓗᓕᕆᔨᕋᓛᒃᑯᑦ 
ᐱᓕᕆᖃᑎᒋᑦᑎᐊᖃᑦᑕᖅᑕᕗᑦ, ᑕᒪᒃᑯᐊ ᐃᒡᓗᒃᓴᐃᑦ 
ᓇᓕᐊᓐᓄᑦ ᓄᓇᓕᓐᓅᕆᐊᖃᖅᑐᓂᒃ 
ᕿᒥᕐᕈᖃᑎᒌᑦᓯᐊᖃᑦᑕᖅᑐᒍᑦ ᐊᒻᒪ ᓄᓇᓕᓕᒫᓂᑦ 
ᐃᒡᓗᓕᕆᔨᕐᔪᐊᖑᒐᑦᑕ ᓄᓇᕗᓕᒫᒧᑦ 
ᐊᔾᔨᒌᑎᖃᑦᑕᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓇᑦᓯᖅ. ᒥᔅᑕ 
ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐃᓛ ᐅᑯᐊ 
ᐃᒡᓗᓕᕆᔨᐊᓛᑦ ᐊᔾᔨᒌᖏ’ᒪᑕ ᓇᖕᒥᓂᕐᓗ 
ᐊᐅᓚᑉᓗᑎᒃ, ᐊᔾᔨᒌᖏᑦᑐᓂᒃ 
ᐃᓕᖅᑯᕼᐃᖅᑕᖃᕼᐅᖅᑰᕐᒪᑦ ᑕᒪᑦᓱᒪᑉ ᐃᓗᐊᓂ, 
ᐆᑦᑑᑎᖃᓚᖓᐃ. (ᑐᓵᔨᑎᒍᑦ) ᑐᑭᓯᐅᒪᔭᓐᓂ 
ᓄᓇᓖᑦ ᐃᓚᖏᓐᓂᒃ ᑕᐃᒫᒃ ᐊᑎᓕᐅᖅᑕᐅᓂᐊᕈᕕᑦ 
ᑕᐃᒪ ᐃᓯᓪᓚᑦᑖᕐᓗᑎᑦ ᐃᒡᓗᓕᕆᔨᒃᑯᑦ 
ᐊᒡᓚᕝᕕᖓᓐᓄᑦ, ᑭᓯᐊᓂᓕ ᓄᓇᓖᑦ ᐊᓯᖏᓐᓂ 
ᑕᐃᒪᑦᑕᕆᐊᖃᖅᑎᑕᐅᓇᑎᒃ, ᑖᒃᑯᐊ ᐃᒡᓗᓕᕆᔨᒃᑯᑦ 
ᑎᑎᕋᕆᐊᓕᒻᒥᒃ ᑐᓂᓯᑐᐃᓐᓇᕐᓗᑎᒃ, ᐃᒫᒃ 
ᐃᓯᖏᒃᑲᓗᐊᕐᓗᑎᒃ ᐊᓪᓚᕝᕕᖓᓄᑦ, ᑖᓐᓇ 
ᑐᑭᓕᐅᑎᑐᐃᓐᓇᖅᑕᕋ, ᖃᓄᖅ ᑖᒃᑯᐊ 
ᐊᑎᓕᐅᖅᑕᐅᓯᒪᔪᑦ ᐅᑉᐱᕐᓇᓐᖏᑐᐃᓐᓇᕆᐊᖃᕐᒪᑕ  
ᓄᓇᓖᑦ ᐊᑐᓂ ᑕᑯᓐᓈᕈᑦᑎᒍᑦ 
(ᑐᓵᔨᑎᒎᕈᓐᓃᖅᑐᖅ) ᑕᒪᓐᓇ ᑐᕼᐊᖅᕼᐃᒪ’ᒪᖔᒍ 
ᒥᓂᔅᑕ ᐊᐱᖅᕼᐅᕈᐊᖅᖢᒍ. ᒪ’ᓇ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᓐ. ᒥᓂᔅᑕ 
ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᑕᒪᓐᓇ 
ᑐᓴᖅᓯᒪᓐᖏᑕᕋ, ᐃᓛᓕ ᐅᕙᖓ ᐅᖃᐅᓯᕆᔭᖓ 
ᒪᓕᒐᓕᐅᖅᑎᐅᖃᑎᑦᑕ. ᑭᓯᐊᓂ ᑕᒪᒃᑯᐊ 
ᐃᒡᓗᓕᕆᔨᕋᓛᒃᑯᑦ (ᑐᓵᔨᑎᒍᑦ) ᐃᒪᓐᓇ 
ᐃᒡᓗᑖᕋᓱᒍᒪᔪᓄᑦ ᑐᓴᖅᑎᑦᓯᓯᓗᑕ 

ᑕᒪᓐᓇ ᑕᕝᕙ ᑐᑭᓕᐅᕈᑎᒋᖃᑦᑕᖅᑕᕗᑦ ᓄᓇᕗᒥ 
ᑕᐃᒫᒃ ᑲᔪᖏᖅᓴᖃᑦᑕᖅᑕᕋᓗᐊᕗᑦ ᐃᒡᓗᓕᕆᔨᒃᑯᑦ 
ᑕᖅᑲᒃᑯᓄᖓ ᐅᖃᖃᑦᑕᖁᓪᓗᒋᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓇᑦᓯᖅ. ᒥᔅᑕ 
ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑖᒃᑯᐊ ᐅᖃᓕᒫᖅᖢᖏᑦ 
ᑎᑎᖅᑲᓕᐊᖏᑦ ᑖᒃᑯᐊ ᑭᒡᒐᖅᑐᖅᑕᒃᑲ 
ᐃᒡᓗᕐᔪᐊᓕᐅᕐᕕᐅᓚᓐᖏ’ᒪᑕ ᒪᕐᕉᓐᓄᒃ ᐅᑭᐅᓄᒃ. 
ᐊᔪᕐᓇᑯᓂ. ᐊᑎᓕᐅᖅᕼᐃᒪᔪᑦ ᒪᓕᒃᖢᒋᑦ 
ᐊᕕᖅᑐᕼᐃᒪᓃᑦ.  
 
(ᑐᓵᔨᑎᒍᑦ) ᑕᐃᒪ ᓴᓂᕐᕙᐃᓯᒪᕕᓰ 70-ᓂᒃ ᐃᒡᓗᓂᒃ 
ᐃᖃᓗᓐᓄᑦ, ᑕᒪᑐᒧᖓ ᐊᒡᒋᖅᑐᒧᑦ 
ᐃᒡᓗᓕᐅᕐᓂᐅᓂᐊᖅᑐᒧᑦ? ᐃᖅᑲᐅᒪᔭᒃᑯᓪᓕ 
ᑐᓐᖓᕕᒋᓪᓗᒍᓗ ᑖᒃᑯᐊ ᓴᓂᕐᕙᐃᖃᑦᑕᕐᓂᖏᑦᑕ 
ᓈᓴᐅᑎᖏᑦ, ᓯᕗᓪᓕᖅᐹᒥ ᐃᒡᓗᓕᕆᔨᕐᔪᐊᒃᑯᑦ, 
ᓇᑉᐸᕆᓗᐊᖅᑕᖏᑦ ᐃᒡᓗᓕᐅᖅᑕᐅᔪᓄᑦ 
ᓄᓇᕗᓕᒫᒧᑦ ᐊᑕᐅᓯᕐᒧᑦ ᓄᓇᓕᖕᒧᑦ ᐊᑕᐅᓯᕐᒧᑦ 
ᐃᒡᓗᓕᐅᕐᓂᐊᕈᑎᓪᓗ. 130-ᓂᑦ 
ᐃᒡᓗᓕᐅᕐᓂᐊᖅᑕᕋᑦᓯ ᓄᓇᕗᓕᒫᒥ, 70 ᑖᒃᑯᐊ 
ᐅᕗᓐᖓᕋᔭᖅᖢᑎᒃ.  
 
ᒥᓂᔅᑕᐅᓪᓗᓂ ᐃᒡᓗᓕᕆᔨᕐᔪᐊᒃᑯᓐᓂ 
ᐃᓱᓕᑦᑕᕐᕕᒋᔪᓐᓇᖅᑐᑦ 
ᐊᒥᓲᓛᕆᔪᓐᓇᖅᑕᖏᓐᓂᖃᐃ 
ᐃᒡᓗᓕᐅᖅᑕᐅᔪᓐᓇᖅᑐᓂᑦ ᐊᑕᐅᓯᕐᒧᑦ ᓄᓇᓕᒻᒧᑦ. 
ᖃᐅᔨᒪᓪᓗᒍ ᐱᔭᕆᐊᖃᖅᑐᐃᑦ ᓄᓇᓕᓕᒫᓂ 
ᓄᓇᕗᒥ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): ᐋᒡᒐ, 
ᑖᓐᓇ ᐃᓱᒪᒋᓯᒪᓐᖏᑕᕗᑦ, ᐊᒥᓲᓛᖑᔪᓐᓇᕐᒪᖔᑕ 
ᓄᓇᓕᖕᒧᑦ ᐊᑕᐅᓯᕐᒧᑦ, ᖃᖓᑐᐃᓐᓇᒃᑯᑦ 
ᓇᓕᐊᖑᒻᒪᖔᑦ. ᓴᓂᕐᕙᐃᖃᑦᑕᕋᑦᑕ 
ᐱᔭᕆᐊᖃᕐᓂᖏᑦ ᒪᓕᑦᑐᒋᑦ 

ᐊᑐᓂᑦ ᓄᓇᓖᑦ ᑖᓐᓇ ᑕᕝᕙ ᐃᒡᓗᓂᑦ 
ᓴᓂᕐᕙᐃᔾᔪᑎᒋᖃᑦᑕᖅᑕᕗᑦ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ): ᑕᐃᒪ 
ᑲᓱᑦᑎᐊᖁᒐᒃᑯ ᐊᐱᖅᓱᕐᓂᕋ. ᐃᓱᒫᓗᒃᑲᒪ ᑖᒃᑯᐊ 
ᐅᑕᖅᑭᔪᓄᑦ ᓈᓴᐅᑎᓂᑦ ᐊᑐᖃᑦᑕᖅᑕᓯ 
ᓴᓂᕐᕙᐃᓗᓯ ᐃᒡᓗᓕᕆᔨᕐᔪᐊᒃᑯᑦ ᑖᒃᑯᐊ 
ᓱᓕᔪᕐᓇᖏᒻᒪᑕ, ᐱᔾᔪᑎᒋᓪᓗᒍ ᑕᑯᔪᓐᓇᕋᑦᑕ ᑖᒃᑯᐊ 
ᓈᓴᐅᑎᖁᑎᒋᔭᐅᔪᑦ ᐊᕐᕌᒍᓄᑦ ᐱᖓᓲᕋᑖᖅᑐᓄᑦ. 
ᓇᓚᐅᑦᑎᓯᒪᑉᐸᑕᓕ ᓈᓴᐅᑎᖏᑦ, ᑖᓐᓇ 
ᐃᒡᓗᑭᑦᓴᕐᓂᖅ ᐅᑭᐅᓂᑦ ᖁᓕᒐᓛᓗᓐᓂᑦ 
ᐊᑐᖅᓯᒪᔪᖅ. ᑖᒃᑯᐊ ᓱᓕᑦᑎᐊᕐᓂᖅᐸᑕ 
ᐋᖅᑭᑦᑎᐊᖅᓯᒪᑉᐸᑕ. ᐃᒪᓐᓇ 
ᐊᒥᓱᕆᐊᑳᓪᓚᑦᑐᐊᓗᐃᓪᓗ 
ᒥᑭᓪᓕᒋᐊᑳᓪᓚᑦᑐᐊᓗᐃᑦ ᓇᓕᒧᕈᔪᐃᑦ, ᑕᐃᒫᒃ 
ᐃᒡᓗᑭᑦᓴᕐᓂᐅᑉ ᐃᓕᖅᑯᓯᕆᒻᒪᒍ 
 
ᑭᓯᐊᓂᓕ ᑖᒃᑯᐊ ᓈᓴᐅᑎᖏᑦ ᑕᑯᓪᓗᒋᑦ 
ᐃᒡᓗᑖᕋᓱᑦᑐᑦ ᓄᓇᓖᑦ ᐃᓚᖏᑦ ᐊᕐᕌᒍᒥᒃ 
ᐊᑕᐅᓯᕐᒥᒃ 155 ᐳᓴᒻᒪᕇᒻᒥᑦ ᐊᒥᓱᕈᕆᐊᖅᓯᒪᒻᒪᑕ.  
ᐄ, ᑖᒃᑯᐊ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᑦ 
ᐅᕝᕙᓘᓐᓂᑦ ᐅᑕᖅᑭᔪᑦ, ᐃᒪᓐᓇ  
ᐃᔨᖅᓯᒪᓗᐊᖏᒻᒪᑕ ᑕᐃᑲᓃᖏᓐᓇᓛᕐᒪᑕ, ᑖᓐᓇ 
ᐃᓱᒫᓗᓐᓇᖅᑐᑑᓐᖏᒪᑦ, ᑖᒃᑯᐊ ᐅᑕᖅᑭᔪᓄᑦ 
ᓈᓴᐅᑎᖏᑦ ᓱᓕᔪᕐᓇᓐᖏᒻᒪᑕ. ᐃᒡᓗᓕᒃᑦ ᓲᕐᓗ 54 
ᐳᓴᑦ ᑖᒃᑯᓇᓂ ᐅᑕᖅᑭᔪᑦ ᐊᓯᐅᖕᒪᑕ 
ᐱᑕᖃᕈᓐᓃᕐᒪᑕ, ᑖᒃᑯᐊ ᐊᑐᖅᖢᒋᑦ ᑖᒃᑯᐊ 
ᓴᖅᑭᑕᐅᔪᑦ ᓈᓴᐅᑎᑦ.  
 
ᐅᕙᓐᓄᑦ ᐃᓱᓛᓗᓐᓇᕐᒪᑦ ᑖᓐᓇ ᐅᑕᖅᑭᔪᓂᒃ 
ᓈᓴᐅᑎᖏᑦ ᐅᑉᐱᕐᓇᓐᖏᒻᒪᑕ. ᐃᒻᒪᖄ 
ᐊᐅᓚᑕᕐᓂᖅᑐᑯᓘᖕᒪᑦ, ᖃᓄᑭᐊᖅ 
ᐱᔾᔪᑎᖃᕋᓗᐊᖅᑎᓪᓗᒍ. ᑕᐃᒪᓕ ᑐᓴᕈᒪᒐᔭᕋᒪᓕ 
ᒥᓂᔅᑕ ᑖᓐᓇ ᐃᒡᓗᓕᕆᔨᕐᔪᐊᑯᓐᓂ 

ᐃᓱᒫᓗᖃᑎᒋᕙᕋᖃᐃ? ᑖᒃᑯᐊ ᐅᑕᖅᑭᔪᓂᒃ 
ᓈᓴᐅᓯᖅᓱᐃᓂᖅ 
ᐋᖅᑭᒋᐊᖅᑕᐅᔭᕆᐊᓕᐅᒐᓗᐊᖃᐃ 
ᓯᕗᒧᐊᒃᐸᓪᓕᐊᓗᑎᑦ ᐅᕝᕙᓘᓐᓃᑦ ᑕᒫᓂ ᐊᕐᕌᒍᒥ, 
ᐊᕐᕌᒎᓂᐊᖅᑐᒥ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ): ᒪᓕᒐᓕᐅᖅᑎᐅᑉ ᑖᒃᑯᐊ 
ᐊᐅᓚᑦᑎᓂᕋᖅᑕᐅᒐᑦᑕ ᓱᓕᖏᑦᑐᖅ. ᑖᓐᓇ 
ᐃᒡᓗᓕᒃ ᒥᒃᖠᒋᐊᖅᓯᒪᔪᖅ 
ᐊᑉᐸᕆᐊᖅᓯᒪᔪᒻᒪᕆᐅᕗᖅ, 20-ᓂᑦ 
ᐃᒡᓗᓕᐅᕋᑖᓚᐅᖅᑐᑦ, ᑖᓐᓇ ᑕᕝᕙ ᐱᔾᔪᑎᒋᓪᓗᒍ 
ᓈᓴᐅᑎᖏᑦ ᐊᑉᐸᕆᐊᕆᐊᑳᓪᓚᒃᑐᑦ ᐊᒻᒪᓗ 
ᐃᒃᓯᕙᐅᑖᖅ ᐊᖏᔪᖅᑳᖓ ᑖᓐᓇ 
ᐃᓚᒋᐊᖅᓯᔪᒪᑉᐸᑦ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᐊᐅᓪᓚᖅ. 
 
ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᓴᓂᕐᕙᐃᓃᑦ ᐃᒡᓗᓕᐅᖅᑕᐅᓂᐊᖅᑐᓂᒃ 
ᐊᑐᖅᑕᐅᖃᑦᑕᓂᐊᖅᑐᑦ ᑐᓐᖓᕕᒋᓪᓗᒍ 
ᐱᔭᕆᐊᖃᕐᓂᖓ ᑖᓐᓇ ᐊᓯᔾᔩᓐᓇᐅᔭᕐᒪᑦ ᐊᕐᕌᒍᑕᒫᑦ 
ᑖᒃᑯᐊ ᐃᒡᓗᑖᕋᓱᑦᑐᑦ ᐊᒥᓲᓂᖏᑦ ᒪᓕᓪᓗᒋᑦ. 
ᐊᐃᑦᑖᖑᒐᓗᐊᖅ ᐃᓄᑦᑕᖃᐅᕐᒪᑦ ᖃᓄᑭᐊᖅ 
ᐱᔾᔪᑎᖃ ᑎᑎᕋᖃᑦᑕᓐᖏᒻᒪᑕ ᐅᕝᕙᓘᓐᓃᑦ 
ᓴᐱᓕᖅᓯᒪᔪᑦ ᐃᒪᓐᓇ ᐊᑯᓂᐊᓗᒃ 
ᐅᑕᖅᑭᓂᐊᖅᑐᕆᒍᑎᑦ. ᑕᐃᒃᑯᓇᓂᓕ ᑕᐃᒪ 
ᓄᓇᓖᑦ ᐊᔭᐅᖅᑐᕋᓱᖃᑦᑕᖅᑕᕗᑦ ᐃᒡᓗᓕᕆᔨᒃᑯᑦ 
ᐃᒪᓐᓇ ᑕᑲᓇᓂ ᓄᓇᖃᖅᑐᓄᑦ 
ᑐᓴᖅᑎᑦᑎᖃᑦᑕᖁᔭᐅᓗᑎᑦ, ᐃᒪᓐᓇᓗ 
ᑎᑎᕋᖃᑦᑕᖁᓗᒋᑦ ᑐᒃᓯᕋᐅᑎᓂᒃ.  
 
ᑕᐃᒪᓕ ᐅᓄᖅᓯᒋᐊᑳᓪᓚᑦᑐᐊᓘᑉᐸᑕ ᓈᓴᐅᑦ 
ᑐᓐᖓᕕᒋᒻᒪᑦ. ᑕᐃᒪ ᑎᑎᕋᖃᑦᑕᓕᕐᒪᑕ 
ᑎᑎᕋᓚᐅᓐᖏᑦᑑᒐᓗᐊᑦ ᑕᐃᒪᓕ 



ᐅᓪᓗᑐᐃᓐᓇᖅ, ᐅᑐᐱᕆ 18, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒡᓗᓕᕆᔨᕐᔪᐊᒃᑯᓐᓂ ᐃᒪᐃᓕᐅᕈᒪᒐᑦᑕ ᑕᒪᒃᑯᐊ 
ᐃᒡᓗᖃᕆᐊᓖᑦ ᑎᑎᕋᖁᓗᒋᑦ ᑕᐃᒪᓕ 
ᖁᕝᕙᕆᐊᑳᓪᓚᑦᑐᓂᐊᕐᒪᑕ ᓄᓇᓕᖕᓂ ᐃᒪᓐᓇ 
ᐃᒡᓗᓕᐅᕐᓂᕗᑦ. ᒥᓂᔅᑕ ᐅᖃᐱᓪᓚᖅᑲᐅᖕᒪᑦ 
ᐃᒡᓗᐃᑦ ᑐᑭᓕᐅᑎᓗᒍ ᐊᒥᓱᐊᓘᓚᐅᖅᑑᒐᓗᐊᑦ 54 
ᐳᓴᓂᑦ 20-ᓂᑦ ᐃᒡᓗᓕᐅᕐᒪᑕ ᑕᐃᑲᓂ. ᑖᓐᓇ 
ᐊᑉᐸᕆᐊᖅᖢᓂ ᓈᓴᐅᑎᖓ ᑖᔅᓱᒧᖓ 
ᓴᖅᑭᔮᕈᑎᓕᒃ.  
 
ᑕᐃᒪᓕ ᐃᒪᐃᓕᐅᕋᓱᒡᓗᓂ ᐊᕐᕌᒎᑕᒫᑦ 
ᐊᔭᐅᖅᑐᕋᓱᖃᑦᑕᖅᑕᕗᑦ ᐃᒡᓗᓕᕆᔨᒃᑯᑦ 
ᐊᕕᑦᑐᖅᓯᒪᔪᓂᒃ ᐊᕐᕕᐊᓂ ᑎᑎᕋᕐᕕᑦᑎᓐᓂ ᑖᒃᑯᐊ 
ᓇᓕᐊᓐᓂ ᓇᓚᐅᑦᑎᓯᒪᑦᑎᐊᖁᓗᒋᑦ ᓈᓴᐅᑎ 
ᐊᒻᒪᓗ ᐃᒪᓐᓇ ᐊᐅᓚᑕᐅᓐᖏᒃᑲᓗᐊᕐᒪᖔᑕ ᐃᒫᒃ 
ᖃᐅᔨᒋᐊᕋᓱᖃᑦᑕᖅᑕᕋᓗᐊᕗᑦ ᑖᒃᑯᐊ ᓈᓴᐅᑏᑦ 
ᓱᓕᒐᓗᐊᕐᒪᖔᑕ ᐊᒻᒪᓗ 
ᒥᐊᓂᕇᓐᓇᕋᓱᓐᓂᐊᖅᑕᕗᑦ ᓈᒻᒪᑦᑎᐊᕐᓂᖏᑦ 
ᓈᓴᐅᑎᑦ. ᑕᐃᒪᓕ ᐊᑐᐊᖅᐸᓪᓕᐊᓗᑎᒍ ᑖᒃᑯᐊ 
ᐃᒡᓗᑖᖅᑎᑦᑎᓂᖅ ᐱᔭᕆᐊᖃᕐᓂᖏᑦ ᒪᓕᓪᓗᒋᑦ 
ᑕᑯᓇᓱᖃᑦᑕᖅᑐᒍᑦ ᐃᓄᒋᐊᓗᐊᖅᑐᑦ ᐸᒻᒥᐅᖅᑐᓪᓗ 
ᑕᐃᒃᑯᐊ ᓈᓴᐅᑏᑦᑕᐅᖅ ᓱᓕᖁᒻᒥᒐᑦᑎᒍᑦ.  
 
ᑕᐃᒪ ᑕᑯᓐᓇᓐᖑᐊᕈᓐᓇᕈᑦᑕ ᑖᓐᓇ ᐊᓪᓚᕝᕕᖕᒥ 
ᐱᔭᕆᑐᔫᖃᑦᑕᕐᒪᑦ. 25 ᑖᒃᑯᐊ ᓄᓇᓖᑦ ᐃᒪᓐᓇ 
ᑐᒃᓯᕋᐅᑎᖏᓐᓂ ᐱᔭᕆᐊᖃᖅᑕᖏᓐᓂᓪᓗ 
ᑐᓐᖓᕕᒋᓗᒋᑦ ᐊᑐᓂ ᓄᓇᓖᑦ  
ᓇᓚᐅᑦᑎᓯᒪᑦᑎᐊᕋᓗᐊᕐᒪᖔᑕ ᑕᐃᒫᒃ 
ᓇᓕᐊᖑᕈᑎᑲᐃᓐᓇᖃᑦᑕᓲᕗᑦ. ᐅᖃᐱᓪᓚᖅᑲᐅᒐᕕᑦ 
ᑕᐃᒪ ᐊᐱᖅᑯᑎᓐᓂ ᑖᒃᑯᐊ ᑕᖅᑭᓂ 6-ᓂᒃ 
ᐊᐅᓚᓇᓱᑦᑎᓪᓗᒋᑦ ᑕᐃᒪᐃᑦᑐᒃᓴᐅᓐᖏᑦᑑᒐᓗᐊᖅ 
ᓄᓇᓖᑦ ᐃᓚᖏᑦ ᑭᓯᐊᓂ ᐊᔭᐅᖅᑐᕋᓱᖃᑦᑕᖅᑕᕗᑦ 
ᓄᓇᓕᓕᒫᑦ ᑕᒪᒃᑯᐊ ᐃᒡᓗᑖᕋᓲᑏᑦ 
ᓄᑖᖑᑏᓐᓇᕋᓱᓪᓗᒋᑦ. ᒫᓐᓇ ᐱᑕᖃᖅᐸᒌᖅᑐᑦ 
ᑕᑯᓐᓈᖅᖢᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᓪᓚ. ᒥᓂᔅᑕ ᓇᑦᓯᖅ, ᐃᓚᒋᐊᕈᒪᖅᑰᕋᑖᖅᑕᐃᑦ 
ᐅᖃᐅᓯᖓ. ᒥᔅᑕ ᓇᑦᓯᖅ.  
 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒃᑯᐊᓗ ᐃᒡᓗᑖᕋᓱᑦᑐᑦ 
ᐅᓄᖅᓯᒋᐊᕈᑎᑦ ᐱᐅᓂᖅᓴᐅᒐᔭᖅᑐᑦ ᐅᕙᑦᑎᓐᓄᑦ 
ᒐᕙᒪᑐᖃᒃᑯᑦ ᐅᖃᐅᑎᔪᓐᓇᕐᓂᐊᕋᑦᑎᒍᑦ ᐅᕝᕙ 
ᐅᑕᖅᑭᔪᖁᑎᕗᑦ. ᑕᐃᒪᓗ ᑲᔪᖏᖅᓴᖅᐸᕋ 
ᒪᓕᒐᓕᐅᖅᑎᐅᖃᑎᒐ ᐱᓕᕆᖃᑕᐅᖁᓪᓗᒍ 
ᓂᕈᐊᖅᑕᐅᕕᒋᓯᒪᔭᕐᓄᑦ 19-ᓂᒃ ᐅᑭᐅᖃᕈᕕᑦ 
ᐅᖓᑖᓂᓘᓐᓃᑦ ᐃᒡᓗᑖᕋᓲᑎᓂᒃ 
ᑎᑎᕋᖅᓯᒪᓐᖏᒃᑯᕕᑦ ᑎᑎᕋᕐᓂᐊᖅᐳᑎᑦ. ᑕᐃᒪ 
ᓈᓴᐅᑎᖁᑎᖃᓕᕈᑦᑕ ᑕᐃᒪ 
ᐊᔪᕐᓇᓐᖏᓐᓂᖅᓴᐅᒐᔭᖅᑐᖅ ᒐᕙᒪᑐᖃᒃᑯᓐᓄᑦ 
ᑐᒃᓯᕋᕈᓗᓕᕌᖓᑕ ᐃᒡᓗᓕᐅᕈᑎᒃᓴᓂᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓇᑦᓯᖅ. ᒥᔅᑕ 
ᒪᐃᓐ.  
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒪ’ᓇ, ᒥᓂᔅᑕ 
(ᑐᓵᔨᑎᒍᑦ) ᐊᒻᒪᓗ ᒥᔅᑕ ᐊᐅᓪᓚ. ᑖᓐᓇ 
ᖃᐅᔨᕙᓪᓕᐊᓪᓗᒍ ᐃᓗᐊᓐᖏᓕᐅᕈᑎᓂᒃ 
ᑕᑯᕙᓪᓕᐊᑐᐃᓐᓇᕋᒪ ᑕᒪᒃᑯᓄᖓ ᐃᒡᓗᑖᕋᓱᖕᓂᖅ.  
ᐃᓗᐊᓐᖏᓕᐅᕈᑎᒃᑲᓂᕐᑕᐅᖅ ᐊᔾᔨᖏᓐᓂ ᐱᓯᒪᒐᒪ 
ᑖᒃᑯᐊ ᐊᕐᕕᐊᓂ ᐃᒡᓗᓕᕆᔨᒃᑯᓐᓂ 7-ᓂ 
ᒪᒃᐱᒐᖃᕐᒪᑦ ᐃᒪᓐᓇ ᐃᓗᓕᓕᒻᒪᕆᐅᖕᒪᑦ ᐊᒻᒪᓗ 
ᖃᓄᕈᓘᔮᓗᒃ ᖃᐅᔨᔪᒪᓯᒪᖕᒪᑕ. ᑕᐃᒪᓕ ᓈᓴᐅᑎᒃᑲ  
ᐊᒥᓱᕈᕆᐊᕈᒪᓗᒋᑦ ᒪᕐᕉᓐᓂᒃ ᒪᒃᐱᖅᑐᒑᓕᓐᓂ 
ᐱᔪᒪᒐᔪ.  
 
ᑕᐃᒪᓕᖃᐃ ᒪᑯᓄᖓ ᐃᒡᓗᑖᕋᓲᑎᓄᑦ ᑖᒃᑯᐊ 
ᐅᑕᖅᑭᔪᖃᓲᖑᒻᒪᖔᑕ ᐃᒡᓗᓪᓗ 
ᓇᒧᓐᖓᓂᐊᕐᒪᖔᑕ ᐃᒡᓗᓕᕆᔨᓕᒫᑦ ᑖᔅᓱᒥᖓᓗ 
ᒪᒃᐱᒐᓕᖕᒥ 7-ᒥ ᐊᔾᔨᒌᑦᑐᒥ ᐱᖃᖅᐹᑦ ᐅᕝᕙᓘᓐᓃᑦ 
ᐊᑐᓂ ᐃᒡᓗᓕᕆᔨᒃᑯᑦ ᓇᖕᒥᓂᖅ ᓴᓇᖃᑦᑕᖅᐸᑦ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᓐ. ᒥᓂᔅᑕ 
ᓇᑦᓯᖅ.  

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ ᑐᑭᓯᐅᒪᔭᒃᑯᓪᓕ 
ᐊᔾᔨᒌᑦᑐᐃᓐᓇᓕᒫᓂᑦ ᐱᓖᑦ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓇᑦᓯᖅ. ᒥᔅᑕ 
ᒪᐃᓐ.  
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ 
ᑐᑭᓯᓇᖅᓯᑎᒃᑲᕕᐅᒃ. ᑕᐃᒫᒃ ᐱᐅᔪᖅ ᐊᔾᔨᒌᑦᑐᑦ.  
 
ᑐᑭᓕᐅᑎᒃᑲᓂᕐᓗᒍᓕ ᐊᐅᓚᑕᐅᔪᓐᓇᕋᔭᕐᒥᒻᒪᑕᓕ 
ᓲᕐᓗ ᓄᓕᐊᕇᓕᓵᖅᑐᓂᑦ ᑲᑎᑎᑕᐅᓯᒪᓐᖏᑦᑑᓐᓂᒃ 
ᑕᕝᕙ ᑖᒃᑯᐊᓕ ᑕᒪᕐᒥᒃ ᐃᒡᓗᑖᕋᓱᒍᓐᓇᖅᐹᒃ ᐊᑐᓂ 
ᐅᕝᕙᓘᓐᓃᑦ ᐃᒡᓗᓕᕆᔨᒃᑯᓐᓂ 
ᐱᔭᕆᐊᖃᖅᑎᑕᐅᓗᑎᑦ ᐊᑕᐅᓯᒃᑯᑦ 
ᐊᑎᓕᐅᕆᐊᖃᖅᑎᑕᐅᓗᑎ ᓲᖃᐃᒻᒪ? ᑕᐃᒪ 
ᐊᐅᓚᑦᑎᓂᐊᕈᒪ ᑕᐃᒪᓕ ᐃᒪᐃᓕᐅᕈᒪᒍᒪ 
ᓈᓴᐅᑎᒃᑲ ᐊᒥᓱᕈᕆᐊᕈᒪᒍᒃᑭᑦ ᑖᒃᑯᐊ 
ᐃᒡᓗᑖᕋᓱᒃᑐᑦ ᐊᐃᑉᐸᖃᓐᖏᑦᑐᑎᑦ ᑖᔅᓱᒧᖓ 
ᐊᐃᑉᐸᖃᓐᖏᑦᑐᑎᑦ ᑕᒪᕐᒥᒃ ᐃᒡᓗᑖᕋᓲᑎᓕᐅᕐᓗᓯ. 
ᑕᐃᒪᓕ ᒪᕐᕈᐊᖅᑎᐅᑎᓪᓗᐊᕆᓂᐊᓕᖅᐸᐃᑦ 
ᓈᓴᐅᑏᑦ. 
 
ᑕᐃᒪᓕ ᐅᕗᖓᖅᐸᑦ ᑐᑭᓕᐅ ᐃᒡᓗᓕᕆᔩᑦ ᓄᓇᕗᒥ 
ᐊᔾᔨᒌᑦᑐᒥ ᑕᐃᒪᐃᓕᐅᖃᑦᑕᕋᓗᐊᖅᐹᑦ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᓐ. ᒥᓂᔅᑕ 
ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᑐᑭᓯᔪᖓ ᐃᓛᒃᑯᑦ ᑭᒃᑯᑐᐃᓐᓇᐃᑦ 19-ᕈᕋᐃᒻᒪᑕ 
ᐊᐃᑉᐸᖃᓐᖏᒃᑲᓗᐊᕈᑎᒃ ᐊᐃᑉᐸᖃᕋᓗᐊᕈᑎᓪᓗ 
ᐃᒡᓗᑖᕋᓱᐊᕈᓐᓇᖅᑐᑦ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓇᑦᓯᖅ. ᒥᔅᑕ 
ᐊᐅᓪᓚ.  
 
ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᕝᕙᓂ ᑕᑕᑎᕆᐊᓕᓐᓂ ᑐᔅᓯᕋᐅᑎᓂᒃ 
ᓇᓗᓇᐃᖅᓯᒋᐊᓕᒃ ᐊᐃᑉᐸᖃᕐᒪᖔᖅ ᐊᐃᑉᐸᖏᓐᓂ 
ᐊᒻᒪ ᕿᑐᕐᖓᖏᓐᓂ. ᑕᐃᒫᒃ ᑕᕝᕙ 
ᐃᓪᓗᓕᕆᔨᒃᑯᓐᓄᑦ ᐃᓱᒪᖅᓱᖅᑎᑕᐅᖃᑦᑕᖅᑯᐃᑦ 
ᓱᓕᑦᑎᐊᕋᓗᐊᕐᒪᖔᑕ ᑕᒪᒃᑯᐊ 
ᐃᓪᓗᑖᕋᓱᐊᕈᒪᔾᔪᑏᑦ. ᖃᐅᔨᒪᓂᖅᓴᐅᖃᑦᑕᕐᖓᑕ 
ᓄᓇᖏᓐᓂ ᓄᓇᖅᑲᑎᖏᓐᓂ ᐃᓪᓗᑖᕆᐊᓕᓐᓂ 
ᐃᓪᓗᑖᕋᓱᐊᖅᓯᒪᔪᓂᓪᓗ.  
 
ᑕᐃᒪᓕ ᓄᓇᓕᓐᓂ ᐃᓪᓗᓕᕆᔨᒃᑯᑦ ᑐᔅᓯᕋᐅᑎᓂᑦ 
ᐱᒐᐃᒻᒪᑕ ᖃᐅᔨᓴᖅᑳᓲᑦ 
ᑕᑕᑎᑦᑕᐅᑦᑎᐊᖅᓯᒪᒐᓗᐊᕐᒪᖔᖅ ᐊᒻᒪ 
ᐃᓚᑰᓐᖏᒃᑲᓗᐊᕐᒪᖔᑕ. ᑕᐃᒪᓕ ᖃᐅᔨᒐᐃᒻᒪᑕ 
ᑖᒃᑯᐊ ᑐᔅᓯᕋᐅᑏᑦ ᐱᔭᕇᖅᑕᐅᑎᐊᖅᓯᒪᔪᑦ 
ᓄᐊᑦᑕᐅᓲᑦ ᑲᑎᑎᖅᑕᐅᓲᑦ ᐊᑕᐅᑦᑎᒃᑯᑦ 
ᐊᐅᓪᓚᖅᑎᑕᐅᑕᖅᑯᑦ ᐊᓪᓚᕕᑦᑎᓐᓄᑦ 
ᕿᒥᕐᕈᔭᐅᒃᑲᓂᕐᓂᐊᕐᖓᑕ. ᑕᐃᒪᓕ ᐊᕐᕌᒍ 
ᐊᑕᐅᓯᐊᖅᑕᖅᑐᑎ ᑖᒃᑯᐊᓴᐃᓐᓇᐃᑦ ᓈᓴᐅᑏᑦ 
ᑐᓂᔭᐅᓲᖑᒻᒥᔪᑦ ᕿᑎᖓᓃᑦᑐᓄᑦ 
ᐊᖏᔪᖅᑳᖃᕐᕕᖓᓄᑦ ᐊᕐᕕᐊᕐᒥ 
ᕿᒥᕐᕈᔭᐅᒃᑲᓂᕐᓂᐊᕐᖓᑕ. ᑕᐃᒪᓗ ᑕᐃᒃᑯᐊ 
ᓈᓴᐅᑎᑖᖑᔪᑦ ᑕᐃᑲᓂ ᐃᓪᓗᓕᕆᔨᒃᑯᓪᓗ 
ᐊᐱᕆᔭᐅᒃᑲᓐᓂᖃᑦᑕᓲᑦ ᓱᓕᑦᑎᐊᕋᓗᐊᕐᒪᖔᑕ 
ᓈᓴᐅᑏᑦ. 
 
ᓄᓇᓕᓐᓂ ᐃᓪᓗᓕᕆᔨᒃᑯᑦ ᐋᖅᑮᓕᓲᑦ 
ᐱᑦᑎᐊᖅᓯᒪᒻᒪᖔᑕᓘᓐᓃᑦ 
ᐱᑦᑎᐊᖅᓯᒪᓐᖏᒻᒪᖔᑕᓘᓐᓃᑦ ᑕᑕᑎᖅᑕᐅᓯᒪᔪᑦ 
ᑕᐃᒃᑯᐊ ᐅᑉᐱᕆᓲᕗᑦ ᐅᖃᐅᓯᖏᑦ ᐃᒡᓗᓕᕆᔨᒃᑯᑦ 
ᓄᓇᓕᖕᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᓪᓚ. ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᒪᒃᐱᒐᖓ 6 
ᑖᒃᑯᐊ 7-ᖑᒻᒪᑕ ᒪᒃᐱᒐᖏᑦ ᑎᑎᖅᑲᐅᑉ, 
ᓄᑖᕈᕆᐊᕋᔅᓯᐅᒎᖅ ᑖᓐᓇ ᓈᓴᐅᔾᔪᑎᒋᖃᑦᑕᖅᑕᓯ. 

ᐃᓱᒫᓗᑎᖃᖅᑐᔅᓴᐅᒐᔅᓯ ᑕᐃᒪ ᐋᖅᑭᒋᐊᕋᓱᑉᐸᓯ? 
ᐅᖃᓕᒫᕐᓗᒋᑦ ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ ᕿᒥᕐᕈᔪᑦ 
ᐃᓚᓯᒃᑲᓂᕐᓂᐊᕆᐊᔅᓴᖅ ᐃᓄᒋᐊᓗᐊᖃᑦᑕᕐᓃᑦ 
ᐱᔾᔪᑕᐅᒃᑲᓐᓂᕈᓐᓇᕐᓗᑎᑦ ᐃᓪᓗᑖᕋᓱᐊᖅᑐᓄᑦ. 
ᑕᐃᒫᒃ ᑖᓐᓇ ᐊᑐᖅᑕᐅᑲᓐᓂᖅᑲᑕ 
ᐊᓯᔾᔨᖅᑕᓗᐊᕐᓂᕆᖃᑦᑕᖅᑕᖏᓐᓂ 
ᐃᑲᔪᕐᓂᖃᕋᔭᖅᑐᖅ. ᖃᖓᓕ ᑖᓐᓇ 
ᐃᓄᒋᐊᓗᐊᕐᓂᖅ ᓂᓐᓂᐅᓗᐊᖃᑦᑕᕐᓂᖅ ᐃᓪᓗᒥ 
ᐃᓱᒪᒋᔭᐅᖃᑕᐅᓕᓛᖅᑲ? (ᑐᓵᔨᑎᒎᕈᓐᓃᖅᑐᖅ) 
ᒪ’ᓇ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᓐ. ᒥᓂᔅᑕ 
ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᐃᒡᓗᓕᕆᔨᕐᔪᐊᒃᑯᓄᑯᐊ 
ᐱᓕᕇᓐᓇᖅᑐᑦ ᖃᐅᔨᑦᑎᐊᕋᓱᑦᑐᑎᓂᓛᒃ 
ᑭᓱᓪᓚᑦᑖᓂᒃ ᐱᒋᐊᖃᕐᒪᖔᑕ ᓄᓇᓕᓐᓂᓗ 
ᐊᐅᓚᑦᑎᓂᐅᔪᖅ ᐊᔾᔨᒌᓕᖅᑎᑕᐅᔫᒥᒐᓱᑦᑐᑎᑦ 
ᐃᓄᒋᐊᓗᐊᖃᑦᑕᑐᐃᓪᓗ ᑕᒪᒃᑯᐊ 
ᐃᓱᒪᒋᔭᐅᖃᑕᐅᖃᑦᑕᓂᐊᕐᓗᑎᑦ.  
ᐃᒡᓗᓕᕆᔨᒃᑯᓐᓂᖏᓛᒃ ᓇᒻᒥᓂᖅ 
ᖃᐅᔨᓴᖁᔨᓲᖑᒐᑦᑕ ᐃᓄᒋᐊᓗᐊᖃᑦᑕᖅᑐᐃᑦ  
ᑕᐃᒪᐃᓪᓚᕆᒃᑲᓗᐊᕐᒪᖔᑕ ᓄᓇᓕᓐᓂ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓇᑦᓯᖅ. ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᑕᐃᒪᓕ 
ᑎᑎᖅᑲᖅ ᑖᓐᓇᐃᓛᒃ ᐱᓪᓗᒍ, ᖃᓄᕐᓗ 
ᐋᖅᑮᖃᖃᑦᑕᓂᐊᕐᒪᖔᑕ ᐃᓪᓗᐃᑦ ᓇᓕᐊᓐᓄᑦ 
ᓄᓇᓕᖕᓅᕐᓂᐊᕐᒪᖔᑕ, ᒥᓂᔅᑕᓕᐅᓇ 
ᐱᔪᓐᓇᐅᑎᖃᖅᑳ ᐃᓪᓗᓂᒃ ᐃᓕᐅᖅᑲᐅᓂᕐᒥᒃ 
ᓄᓇᓕᖕᓄᑦ? ᐅᕝᕙᓘᓐᓃᑦ ᐃᓪᓗᓕᕆᔨᕐᔪᐊᒃᑯᓐᓄᑦ 
ᑲᑐᔾᔭᐅᓗᓂ ᐋᖅᑭᒃᑕᐅᖃᑦᑕᖅᑲ ᑭᒃᑯᑦ 
ᐃᓪᓗᑖᕐᓂᐊᕐᒪᖔᑕ ᓄᓇᓖᑦ? ᑲᑎᒪᔨᖏᓂᒃᑯᐊ 
ᐃᓪᓗᓕᕆᔨᕐᔪᐊᒃᑯᑦ ᐊᓯᔾᔩᒍᓐᓇᖅᑲᑦ 
ᒪᓕᑦᑕᐅᕙᑦᑐᓂᑦ 

ᐅᕝᕙᓘᓐᓃᑦ ᒥᓂᔅᑕ ᐊᓯᔾᔩᒍᓐᓇᖅᑲ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᑲᑎᒪᔩᑦ ᐃᒡᓗᓕᕆᔨᕐᔪᐊᒃᑯᑦ 
ᑲᑎᒪᔨᖏᑦ ᑖᒃᑯᐊ ᐋᖅᑭᒃᓯᖃᑦᑕᖅᑐᑦ ᓇᓕᐊ 
ᐃᒡᓗᐃᑦ ᐱᖃᕐᓂᐊᕐᒪᖔᑕ. (ᑐᓵᔨᑎᒍᑦ) ᓄᓇᓖᑦ 
ᑕᐃᒪ ᐃᓚᖏᑦ ᐱᑐᖃᕕᔾᔪᐊᕌᓗᖕᓂᒃ 
ᐃᓪᓗᖁᑎᖃᓕᕐᖓᑖ, ᐊᓯᔾᔨᐸᓪᓕᐊᒋᐊᖃᓛᖅᑕᕗᑦ. 
ᓄᓇᕗᒥ ᑕᐃᒃᑯᐊ ᐱᑐᖃᐅᓗᐊᕐᓂᐊᓗᖏᓂᓛᒃ 
ᐊᓯᓂᑦᑕᐅᑎᒐᓱᓛᕋᑦᑎᒍᑦ ᓄᑖᓂᒃ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓇᑦᓯᖅ. 
(ᑐᓵᔨᑎᒍᑦ) ᒥᔅᑕ ᒪᐃᓐ. 41 ᓴᑲᓐᔅ-ᖃᖅᑐᑎᑦ ᓱᓕ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪᓕ 
ᐃᓄᒋᐊᓗᐊᖃᑦᑕᕐᓂᖅ ᐃᓱᒪᒋᔭᐅᖃᑕᐅᑦᑕᓂᐊᖅᑯᖅ 
ᐊᓯᐊᑦᑕᐅᖅ ᐊᑑᑎᖃᕋᔭᕐᒥᔪᖅ ᐊᕐᕕᐊᑦ 
ᐆᑦᑑᑎᒋᓗᒎ, ᑕᐃᓐᓇ ᖁᑦᑎᓂᖅᐹᖓᓃᑦᑐᖅ 
ᐅᑕᖅᑭᔪᓂᑦ 9-ᓂᒃ 11-ᓂᒃ ᐅᑕᖅᑭᓕᖅᑐᖅ, 
ᐊᕐᕌᒍᓂᑦ. 
 
ᑕᐃᒫᒃ ᐊᑯᓂᐊᓗᒃ 9-ᓂᒃ ᐊᕐᕌᒍᓂᑦ 
ᐅᑕᖅᑭᔪᓃᖃᑕᐅᔪᖅ 
ᓴᓐᖏᓂᖅᓴᐅᔭᕆᐊᖃᖅᑑᔮᖅᑐᖅ ᐱᒋᐊᖃᕐᓂᖓ 
ᐃᑉᐸᔅᓴᖅ ᐊᑎᓕᐅᕋᑖᖅᑐᒥᓂᕐᒦᒃ, ᑖᒃᑯᐊᓕ 
ᒪᓕᑦᑕᓯ ᑕᑯᓐᓈᖅᑐᒋᑦ, ᓈᓴᑐᐃᓐᓇᖅᑕᓯ ᖃᓄᖅ, 
ᑭᒃᑰᒻᒪᖔᑕ ᐃᓱᒪᒋᓐᖏᑎᐊᖅᑐᒋᑦ. ᑕᐃᒃᑯᐊ 
ᐅᑕᖅᑭᔪᑐᖄᓗᐃᑦ ᐱᓕᕆᐊᕆᒐᓱᒋᐊᖃᕋᑦᑎᒍᑦ. 

(ᑐᓵᔨᑎᒎᕈᓐᓃᖅᑐᖅ) ᑕᒪᓐᓇ 
ᐃᕼᐅᒪᒋᔭᐅᖃᑕᐅᔫᓪᓗᐊ’ᒪᖓᑦ ᑭᖑᓪᓕᖅᐹᕆᖦᖢᒋᑦ 
ᐃᒃᕼᐃᕙᐅᑖᖅ. ᒪ’ᓇ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᓐ. ᒥᓂᔅᑕ 
ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇᓕ 
ᐃᓱᒪᖅᓲᑎᒋᔭᐅᑎᓲᕗᑦ ᓄᓇᓕᓐᓂ 
ᐃᓪᓗᓕᕆᔨᒃᑯᓐᓄᑦ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ 
ᐱᖁᔨᕗᖔᕈᑎᓕᐅᕐᒥᔪᖓ ᑲᑎᒪᔨᓄᑦ 
ᓄᖅᑲᖁᓕᖅᑐᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᐱᖁᔨᕗᖔᕈᑎᑕᖃᕐᖓᑦ 
ᐅᓂᒃᑳᖁᔨᓕᖅᑐᖅ ᐱᕙᓪᓕᐊᓯᒪᓂᕆᔭᑦᑎᓐᓂᒃ. 
ᓈᒻᒪᓴᖅᑐᐃᑦ ᐱᖁᔨᕗᖔᕈᒻᒥᑦ? 
ᐊᑭᕋᖅᑐᖅᑐᑦ. 
 
>>ᐃᓪᓚᖅᑐᑦ 
 
ᐱᖁᔨᕗᖔᕈᑎ ᑲᔪᓯᕗᖅ. ᓂᑯᕕᓐᖑᓱᓕᖅᑯᖓ 
ᐱᕙᓪᓕᐊᓂᕆᓯᒪᔭᑦᑎᓐᓂ ᐅᓂᒃᑳᕐᓗᖓ. ᐃᖅᓱᑦᑏ, 
ᑖᒃᑯᐊ ᐱᓕᕆᔨᖏᑦ ᐅᖃᕆᐊᖅᑐᕕᒻᒥ 
ᐊᓂᑎᓚᐅᕐᒥᒃᑭᑦ. 
 
ᐅᖃᖅᑎ: ᑲᑎᒪᔾᔪᑎᒃᓴᖅ 20. 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖅ. ᒥᔅ ᐊᕐᓇᒃᑲᖅ.  
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑲᑎᒪᔨᖁᑎᑎᑦ ᐃᓱᒪᒃᓴᖅᓯᐅᕈᑎᖃᖅᑲᐅᒻᒪᑕ 
ᒪᓕᒐᒃᓴᖅ 30-ᒥᒃ ᐊᒻᒪᓗ ᓄᖅᑲᕈᒪᓕᖅᖢᑎᒃ. 
ᐅᖃᖅᑏ, ᓅᑦᑎᒋᐊᖅᐳᖓ 

ᑲᑎᒪᔨᑐᐃᓐᓇᐃᑦ ᐅᓂᒃᑳᖓᑦ ᓈᒻᒪᒋᔭᐅᖁᓪᓗᒍ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐱᖁᔨᕗᖔᕈᒻᒥᒃ ᕼᐊᖅᑭᑦᓯᒪᔪᖃᕐᒪᑦ. 
ᑐᒡᓕᖅᓯᔪᖃᖅᐹ? ᒥᓂᔅᑕ ᑯᓱᒐᖅ. ᐱᖁᔨᕗᖔᕈᑦ 
ᓈᒻᒪᖕᒪᑦ. ᓈᒻᒪᒃᓴᖅᑐᑦ. ᓈᒻᒪᒃᓴᓐᖏᑦᑐᑦ. 
ᐱᖁᔨᕗᖔᕈᑦ ᑲᔪᕼᐃᕗᖅ.  
 
ᑲᔪᕼᐃᓗᑕ. ᓈᕼᐊᐅᑎᓕᒃ 21. ᐱᖓᔪᒋᓕᖅᑖᓂᒃ 
ᑎᑎᖅᑭᕆᔭᐅᓂᖏᑦ ᐱᖁᔭᒃᓴᐃᑦ. ᓈᕼᐊᐅᑎᓕᒃ 22. 
(ᑐᓵᔨᑎᒍᑦ) ᑲᑎᒪᔾᔪᑎᒃᓴᑦ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᖅᑲᐃᑎᑦᑎᒋᐊᕐᓗᖓ ᒪᓕᒐᓕᐅᖅᑎᑐᐃᓐᓇᐃᑦ 
ᑲᑎᒪᓂᐊᕐᖓᑕ 1:30-ᒧᐊᖅᐸᑦ ᐅᓐᓄᓴᒃᑯᑦ 
ᑲᑎᒪᓛᕆᓪᓗᑎᓪᓗ ᓇᒡᒐᔾᔭᐅᒥ 9:00-ᒨᖅᑲᑦ 
ᐅᓪᓛᒃᑯᑦ, ᐊᒻᒪ ᐃᖅᑲᐃᑎᑦᑎᒋᐊᕐᓗᖓ 
ᑲᑎᒪᓂᐊᕐᒥᒻᒪᑕ ᖃᐅᑉᐸᑦ ᒪᓕᒐᓕᕆᓂᕐᒧᑦ 
ᒥᓂᔅᑕᒥᒃ ᖃᐅᑉᐸᑦ 10:00-ᒥ ᐅᓪᓛᒃᑯᑦ. ᓇᓄᖅ 
ᑲᑎᒪᕕᒻᒦᓛᖅᑐᑦ ᑕᒪᕐᒥᒃ ᑲᑎᒪᓂᐅᔪᑦ. 
 
ᑲᑎᒪᔾᔪᑎᒃᓴᑦ ᐅᑐᐱᕆ 21-ᒧᑦ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 30 

• ᒪᓕᒐᒃᓴᖅ 31 

• ᒪᓕᒐᒃᓴᖅ 32 

• ᒪᓕᒐᒃᓴᖅ 33 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ: ᐅᑉᓗᒥ ᐱᐊᓂᓚᐅᖅᑳᖅᑎᓐᓇᑕ ᐊᖃᒍ 
ᐃᓐᓂᖅᐳᑦ ᑎᐊᕆᒃ ᒥᑭᓐᖑᐊᖅ ᓇᓪᓕᐅᑎᓂᐊᕐᒪᑦ 
ᐊᒻᒪᓗ ᕼᐊᑭᒐ ᕼᐊᓇᑦᑕᐃᓕᒥ 
ᓇᓪᓕᐅᑎᒻᒫᕐᓂᐊᕐᒪᑦ, ᒫᑎᐅ ᑯᓇᖕᓇᑦ, 
ᐅᑉᓗᖅᕼᐃᐅᑦᓯᐊᑦᑐᐊᕐᓂᐊᖅᐳᑦ.  
 
ᑖᒻᓇ ᒪᓕᒐᓕᐅᕐᕕᒃ ᑲᑎᒪᒋᐊᒃᑲᓐᓂᕈᒫᖅᑐᑦ 
ᕼᐊᓇᑦᑕᐃᓕᐅᒐᓂᒃᐸᑦ, ᐅᑐᐱᕆ 21, ᐊᑕᐅᕼᐃᕐᒥᑦ 
ᐊᕕᓐᓂᖅᐸᑦ ᑕᑭᔪᐊ ᑲᐃᕙᑦᑐᒧᐊᖅᐸᑦ.  
 
ᐃᖅᓱᖅᑏ. 
 

>>ᑲᑎᒪᓂᖅ ᓄᖅᑲᖅᑐᖅ 11:58ᒥ 



 

 

 


